
Book 1

Cvm mvltae res in philosophia neqvaqvam satis adhvc explicatae sint, tvm
perdifficilis, Brvte, qvod tv minime ignoras, et perobscvra qvaestio est de natvra
deorvm, qvae et ad cognitionem animi pvlcherrima est et ad moderandam
religionem necessaria. De qva <cvm> tam variae sint doctissimorvm hominvm
tamqve discrepantes sententiae, magno argvmento esse debeat <ea> cavsa,
principivm philosophiae ad h [...] scientiam, prvdenterqve Academici a rebvs
incertis adsensionem cohibvisse. qvid est enim temeritate tvrpivs avt qvid tam
temerarivm tamqve indignvm sapientis gravitate atqve constantia qvam avt
falsvm sentire avt qvod non satis explorate perceptvm sit et cognitvm sine vlla

dvbitatione defendere?

Velvt in hac qvaestione pleriqve, qvod maxime veri simile est et qvo omnes fsese
dvce natvra venimvs, deos esse dixervnt, dvbitare se Protagoras, nvllos esse
omnino Diagoras Melivs et Theodorvs Cyrenaicvs pvtavervnt. Qvi vero deos
esse dixervnt tanta svnt in varietate et dissensione, vt eorvm infinitvm sit
envmerare sententias. nam et de figvris deorvm et de locis atqve sedibvs et de
actione vitae mvlta dicvntvr, deqve is symma philosophorvm dissensione
certatvr; qvod vero maxime rem cavsamqve continet, vervm nihil agant nihil
moliantvr omni cvratione et administratione rervm vacent, an contra ab iis et a

principio omnia facta et constitvta sint et ad infinitvym tempvs regantvr atqve

moveantvr, in primis [qvae] magna dissensio est, eaqve nisi diivdicatvr in
svmmo errore necesse est homines atqve in maximarvm rervm ignoratione

versari.

Svnt enim philosophi et fvervnt qvi omnino nvllam habere censerent rervm
hvmanarvm procvrationem deos. qvorvm si vera sententia est, qvae potest esse
pietas qvae sanctitas qvae religio? haec enim omnia pvre atqve caste tribvenda
deorvm nvmini ita svnt, si animadvertvntvr ab is et si est aliqvid a deis
inmortalibvs hominvm generi tribvtvm; sin avtem dei neqve possvnt nos ivvare
nec volvnt nec omnino cvrant nec qvid agamvs animadvertvnt nec est qvod ab
is ad hominvm vitam permanare possit, qvid est qvod vllos deis inmortalibvs
cvltvs honores preces adhibeamvs? in specie avtem fictae simvlationis sicvt
reliqvae virtvtes item pietas inesse non potest; cvm qva simvl sanctitatem et
religionem tolli necesse est, qvibvs svblatis pertvrbatio vitae seqvitvr et magna

confvsio;

atqve havt scio an pietate adversvs deos svblata fides etiam et societas generis
hvmani et vna excellentissvma virtvs ivstitia tollatvr. Svnt avtem alii philosophi,
et hi qvidem magni atqve nobiles, qvi deorvm mente atqve ratione omnem
mvndvm administrari et regi censeant, neqve vero id solvm, sed etiam ab isdem
hominvm vitae consvli et provideri; nam et frvges et reliqva qvae terra pariat et
tempestates ac temporvim varietates caeliqve mvtationes, qVibvs omnia qvae
terra gignat matvrata pvbescant, a dis inmortalibvs tribvi generi hvmano
pvtant, mvltaqve qvae dicentvr in his libris colligvnt, qvae talia svnt vt ea ipsa
dei inmortales ad vsvm hominvm fabricati paene videantvr. Contra qvos
Carneades ita mvlta disservit, vt excitaret homines non socordes ad veri

investigandi cvpiditatem.

res enim nvlla est de qva tantopere non solvm indocti sed etiam docti
dissentiant; gvorvm opiniones cvm tam variae sint tamqve inter se dissidentes,
altervm fieri profecto potest vt earvm nvlla, altervm certe non potest vt plvs vna

vera sit.

Qva qvidem in cavsa et benivolos obivrgatores placare et invidos vitvperatores
confvtare possvmvs, vt alteros reprehendisse paeniteat, alteri didicisse se
gavdeant; nam qvi admonent amice docendi svnt, qvi inimice insectantvr

repellendi.

Muvltvm avtem flvxisse video de libris nostris, qvos complvris brevi tempore
edidimvs, varivmqve sermonem partim admirantivm vnde hoc philosophandi
nobis svbito stvdivm extitisset, partim qvid qvaqve de re certi haberemvs scire
cvpientivm; mvltis etiam sensi mirabile videri eam nobis potissimvm probatam
esse philosophiam, qvae lvcem eriperet et qvasi noctem qvandam rebvs
offvnderet, desertaeqve disciplinae et iam pridem relictae patrocinivm
necopinatvm a nobis esse svsceptvm. Nos avtem nec svbito coepimvs
philosophari nec mediocrem a primo tempore aetatis in eo stvdio operam
cvramqve consvmpsimvs, et cvm minime videbamvr tvm maxime
philosophabamvr; qvod et orationes declarant refertae philosophorvm
sententiis et doctissimorvim hominvm familiaritates, qvibvs semper domvs
nostra florvit, et principes illi Diodotvs Philo Antiochvs Posidonivs, a qvibvs

institvti svmvs.

et si omnia philosophiae praecepta refervntvr ad vitam, arbitramvr nos et
pvblicis et privatis in rebvs ea praestitisse qvae ratio et doctrina praescripserit.
Sin avtem qvis reqvirit qvae cavsa nos inpvlerit vt haec tam sero litteris
mandaremvs, nihil est qvod expedire tam facile possimvs. Nam cvm otio
langveremvs et is esset rei pvblicae statvs vt eam vnivs consilio atqve cvra
gvbernari necesse esset, primvm ipsivs rei pvblicae cavsa philosophiam nostris
hominibvs explicandam pvtavi, magni existimans interesse ad decvs et ad

lavdem civitatis res tam gravis tamqve praeclaras Latinis etiam litteris contineri.

eoqve me minvs institvti mei paenitet, qvod facile sentio qvam mvltorvim non
modo discendi sed etiam scribendi stvdia commoverim. complvres enim

Graecis institvtionibvs ervditi ea qvae didicerant cvim civibvs svis commvnicare

non poterant, qvod illa qvae a Graecis accepissent Latine dici posse diffiderent;
qvo in genere tantvm profecisse videmvr, vt a Graecis ne verborvm qvidem

copia vinceremvr.

Hortata etiam est vt me ad haec conferrem animi aegritvdo fortvnae magna et
gravi commota inivria; cvivs si maiorem aliqvam levationem reperire potvissem,
non ad hanc potissimvm confvgissem. ea vero ipsa nvlla ratione melivs frvi
potvi qvam si me non modo ad legendos libros sed etiam ad totam
philosophiam pertractandam dedissem. omnes avtem eivs partes atqve omnia
membra tvm facillvme noscvntvr, cvim totae qvaestiones scribendo explicantvr;
est enim admirabilis qvaedam continvatio seriesqve rervm, vt alia ex alia nexa et

omnes inter se aptae conligataeqve videantvr.

Qui avtem reqvirvnt qvid qvaqve de re ipsi sentiamvs, cvriosivs id facivat qvam
necesse est; non enim tam avctoritatis in dispvtando qvam rationis momenta
qvaerenda svnt. qvin etiam obest plervmqve iis qvi discere volvnt avctoritas
eorvim qvi se docere profitentvr; desinvnt enim svvm ivdicivm adhibere, id
habent ratvm qvod ab eo qvem probant ivdicatvm vident. nec vero probare
soleo id qvod de Pythagoreis accepimvs, qvos fervnt, si qvid adfirmarent in
dispvtando, cvm ex iis qvaereretvr qvare ita esset, respondere solitos “ipse dixit”;
ipse avtem erat Pythagoras: tantvm opinio praeivdicata poterat, vt etiam sine

ratione valeret avctoritas.

Qui avtem admirantvr nos hanc potissimvm disciplinam secvtos, his qvattvor
Academicis libris satis responsvm videtvr. Nec vero desertarvm relictarvmqve
rervm patrocinivm svscepimvs; non enim hominvm interitv sententiae qvoqve
occidvnt, sed lvcem avctoris fortasse desiderant. vt haec in philosophia ratio
contra omnia disserendi nvllamqve rem aperte ivdicandi profecta a Socrate
repetita ab Arcesila confirmata a Carneade vsqve ad nostram vigvit actatem;
qvam nvnc prope modvm orbam esse in ipsa Graecia intellego. qvod non

Academiae vitio sed tarditate hominvm arbitror contigisse. nam si singvlas

disciplinas percipere magnvm est, qvanto maivs omnis; qvod facere is necesse
est qvibvs propositvm est veri reperiendi cavsa et contra omnes philosophos et

pro omnibvs dicere.

cvivs rei tantae tamqve difficilis facvltatem consecvtvm esse me non profiteor,
secvtvm esse prac me fero. Nec tamen fieri potest vt qvi hac ratione
philosophentvr hi nihil habeant qvod seqvantvr. dictvm est omnino de hac re
alio loco diligentivs, sed qvia nimis indociles qvidam tardiqve svnt admonendi
videntvr saepivs. non enim svmvs i qvibvs nihil vervmm esse videatvr, sed i qvi
omnibvs veris falsa qvaedam adivncta esse dicamvs tanta similitvdine vt in is
nvlla insit certa ivdicandi et adsentiendi nota. ex qvo exsistit et illvd, mvlta esse
probabilia, qvae qvamqvam non perciperentvr, tamen, qvia visvm qvendam

haberent insignem et inlvstrem, his sapientis vita regeretvr.

Sed iam, vt omni me invidia liberem, ponam in medio sententias
philosophorvim de natvra deorvm. qvo qvidem loco convocandi omnes
videntvr, qvi qvae sit earvm vera ivdicent; tvm demvm mihi procax Academia
videbitvr, si avt consenserint omnes avt erit inventvs aliqvis qvi qvid vervm sit
invenerit. itaqve mihi libet exclamare vt in Synephebis:

pro devm, popvlarivm omnivm, <omnivm> advlescentivim

clamo postvlo obsecro oro ploro atqve inploro fidem
non levissvma de re, vt qveritvr ille in civitate fieri facinora capitalia: “ab amico

amante argentvm accipere meretrix non vvlt”,

sed vt adsint cognoscant animadvertant, qvid de religione pietate sanctitate
caerimoniis fide ivre ivrando, qvid de templis delvbris sacrificiisqve sollemnibvs,
qvid de ipsis avspiciis, qvibvs nos praesvmvs, existimandvm sit (haec enim
omnia ad hanc de dis inmortalibvs qvaestionem referenda svnt): profecto eos
ipsos, qvi se aliqvid certi habere arbitrantvr, addvbitare coget doctissimorvm

hominvm de maxvma re tanta dissensio.

N

Qvod cvm saepe alias tvm maxime animadverti cvm apvd C. Cottam
familiarem mevm accvrate sane et diligenter de dis inmortalibvs dispvtatvmst.
nam cvm feriis Latinis ad evm ipsivs rogatv arcessitvqve venissem, offendi evm
sedentem in exedra et cvm C. Velleio senatore dispvtantem, ad qvem tvm
Epicvrei primas ex nostris hominibvs deferebant. aderat etiam Q. Lvcilivs
Balbvs, qvi tantos progressvs habebat in Stoicis, vt cvm excellentibvs in eo
genere Graecis compararetvr.

Tvm vt me Cotta vidit “Peroportvne” inqvit “venis; oritvr enim mihi magna de

re altercatio cvm Velleio, cvi pro tvo stvdio non est alienvm te interesse.”

“Atqvi mihi qvoqve videor” inqvam “venisse, vt dicis, oportvne. tres enim
trivm disciplinarvm principes convenistis. M. enim Piso si adesset, nvllivs
philosophiae, earvm qvidem qvae in honore svnt, vacaret locvs.”

Tvm Cotta “Si” inqvit “liber Antiochi nostri, qvi ab eo nvper ad hvnc Balbvm
missvs est, vera loqvitvr, nihil est qvod Pisonem familiarem tvvm desideres;
Antiocho enim Stoici cvm Peripateticis re concinere videntvr verbis discrepare;
qvo de libro Balbe velim scire qvid sentias.”

“Egone” inqvit ille, “miror Antiochvm hominem in primis acvtvm non vidisse
interesse plvrimvm inter Stoicos, qvi honesta a commodis non nomine sed
genere toto diivngerent, et Peripateticos, qvi honesta commiscerent cvm
commodis, vt ea inter se magnitvdine et qvasi gradibvs non genere differrent.
haec enim est non verborvm parva sed rervm permagna dissensio. vervim hoc

alias; nvnc qvod coepimvs, si videtvr”.

“Mihi vero” inqvit Cotta “videtvr. sed vt hic qvi intervenit” me intvens “ne
ignoret qvae res agatvr, de natvra agebamvs deorvm, qvae cvm mihi videretvr
perobscvra, vt semper videri solet, Epicvri ex Velleio sciscitabar sententiam.
qvam ob rem” inqvit “Vellei, nisi molestvm est, repete qvae coeperas.”
“Repetam vero, qvamqvam non mihi sed tibi hic venit adivtor; ambo enim”
inqvit adridens “ab eodem Philone nihil scire didicistis.”

Tvm ego: “Qvid didicerimvs Cotta viderit, tv avtem nolo existimes me
adivtorem hvic venisse sed avditorem, et qvidem aecvm, libero ivdicio, nvlla eivs

modi adstrictvm necessitate, vt mihi velim nolim sit certa qvaedam tvenda

sententia.”

Tvm Velleivs fidenter sane, vt solent isti, nihil tam verens qvam ne dvbitare
aligva de re videretvr, tamqvam modo ex deorvm concilio et ex Epicvri
intermvndiis descendisset, “Avdite” inqvit “non fvttilis commenticiasqve
sententias, non opificem aedificatoremqve mvndi Platonis de Timaeo devm,
nec anvm fatidicam Stoicorvm Pronoeam, qvam Latine licet Providentiam
dicere, neqve vero mvndvm ipsvm animo et sensibvs praeditvm rvtvndvm
ardentem volvbilem devm, portenta et miracvla non disserentivm

philosophorvm sed somniantivm.”

“Quibvs enim ocvlis animi intveri potvit vester Plato fabricam illam tanti
operis, qva constrvi a deo atqve aedificari mvndvm facit; qvae molitio qvae
ferramenta qvi vectes qvae machinae qvi ministri tanti mvneris fvervnt; qvem
ad modvm avtem oboedire et parere volvntati architecti aer ignis aqva terra
potvervnt; vnde vero ortae illae qvinqve formae, ex qvibvs reliqva formantvr,
apte cadentes ad animvm afficiendvm pariendosqve sensvs? longvm est ad

omnia, qvae talia svnt vt optata magis qvam inventa videantvr;”

“sed illa palmaris, qvod, qvi non modo natvm mvndvm introdvxerit sed etiam
manv paene factvm, is evm dixerit fore sempiternvm. hvnc censes primis vt
dicitvr labris gvstasse physiologiam id est natvrae rationem, qvi qvicqvam qvod
ortvm sit pvtet aeternvm esse posse? qvae est enim coagmentatio non
dissolvbilis, avt qvid est cvivs principivm aliqvod sit nihil sit extremvm?
Pronoea vero si vestra est Lvcili eadem, reqviro qvae pavlo ante, ministros
machinas omnem totivs operis dissignationem atqve apparatvm; sin alia est, cvr
mortalem fecerit mvndvm, non, qvem ad modvm Platonicvs devs,

sempiternvm.”

“Ab vtroqve avtem sciscitor cvr mvndi aedificatores repente exstiterint,
innvmerabilia saecla dormierint; non enim si mvndvs nvllvs erat saecla non
erant (saecla nvnc dico non ea qvae diervim noctivimqve nvmero annvis cvrsibvs

conficivntyvr; nam fateor ea sine mvndi conversione effici non potvisse; sed fvit

qvaedam ab infinito tempore aeternitas, qvam nvlla circvmscriptio temporvm
metiebatvr, spatio tamen qvalis ea fverit intellegi potest, qvod ne in

cogitationem qvidem cadit vt fverit”

“tempvs aliqvod nvllvm cvm tempvs esset)—isto igitvr tam inmenso spatio
qvaero Balbe cvr Pronoea vestra cessaverit. laboremne fvgiebat? at iste nec
attingit devm nec erat vllvs, cvm omnes natvrae nvmini divino, caelvm ignes
terrae maria, parerent. Qvid avtem erat qvod concvpisceret devs mvndvm signis
et lvminibvs tamqvam aedilis ornare? si vt devs ipse melivs habitaret, antea
videlicet tempore infinito in tenebris tamqvam in gvrgvstio habitaverat. post
avtem: varietatene evm delectari pvtamvs, qva caelvim et terras exornatas
videmvs? qvae ista potest esse oblectatio deo? qvae si esset, non ea tam div

carere potvisset.”

“an haec, vt fere dicitis, hominvm cavsa a deo constitvta svnt? sapientivmne?
propter pavcos igitvr tanta est rervin facta molitio. an stvltorvm? at primvm
cavsa non fvit cvr de inprobis bene mereretvr; deinde qvid est adsecvtvs, cvm
omnes stvlti sint sine dvbio miserrimi, maxime qvod stvlti svnt (miserivs enim
stvltitia qvid possvmvs dicere), deinde qvod ita mvlta svnt incommoda in vita,
vt ea sapientes commodorvm conpensatione leniant, stvlti nec vitare venientia
possint nec ferre praesentia. Qvi vero mvndvm ipsvm animantem sapientemgqve
esse dixervnt, nvllo modo vidervnt animi natvra intellegentis in qvam figvram

cadere posset. de qvo dicam eqvidem pavlo post, nvnc avtem hactenvs:”

“admirabor eorvm tarditatem qvi animantem inmortalem et evndem beatvm
rvtvndvm esse velint, qvod ea forma neget vllam esse pvlchriorem Plato: at mihi
vel cylindri vel qvadrati vel coni vel pyramidis videtvr esse formosior. Qvae vero
vita tribvitvr isti rvtvndo deo? nempe vt ea celeritate contorqveatvr cvi par nvlla
ne cogitari qvidem possit; in qva non video vbinam mens constans et vita beata
possit insistere. Qvodqve in nostro corpore si minima ex parte significetvr
molestvm sit, cvr hoc idem non habeatvr molestvm in deo? terra enim profecto,
qvoniam mvndi pars est, pars est etiam dei; atqvi terrae maxvmas regiones

inhabitabilis atqve incvltas videmwvs, qvod pars earvim adpvlsv solis exarserit,

pars obrigverit nive prvinaqve longingvo solis abscessv; qvae, si mvndvs est
devs, qvoniam mvndi partes svnt, dei membra partim ardentia partim

refrigerata dvcenda svnt.”

“Atqve haec qvidem vestra Lvcili; qvalia vero [..] est, ab vltimo repetam
svperiorvm. Thales enim Milesivs, qvi primvs de talibvs rebvs qvaesivit, aqvam
dixit esse initivm rervm, devm avtem eam mentem qvae ex aqva cvncta fingeret:
si dei possvnt esse sine sensv; et mentem cvr aqvae adivnxit, si ipsa mens
constare potest vacans corpore? Anaximandri avtem opinio est nativos esse
deos longis intervallis orientis occidentisqve, eosqve innvmerabilis esse mvndos.

sed nos devm nisi sempiternvm intellegere qvi possvmvs?”

“Post Anaximenes aera devm statvit, evmqve gigni esseqve inmensvm et
infinitvm et semper in motv: qvasi avt aer sine vlla forma devs esse possit, cvm
praesertim devm non modo aliqva sed pvlcherrima specie deceat esse, avt non
omne qvod ortvm sit mortalitas conseqvatvr. Inde Anaxagoras, qvi accepit ab
Anaximene disciplinam, primvs omnivm rervm discriptionem et modvm
mentis infinitae vi ac ratione dissignari et confici volvit. in qvo non vidit neqve
motvm sensv ivnctvm et [in] continentem infinito vllvm esse posse, neqve
sensvm omnino vo non ipsa natvra pvlsa sentiret. deinde si mentem istam
qvasi animal aliqgvod volvit esse, erit aliqvid interivs ex qvo illvd animal

nominetvr; qvid avtem interivs mente: cingatvr igitvr corpore externo;”

“gqvod qvoniam non placet, aperta simplexqve mens nvlla re adivncta, qvae
sentire possit, fvgere intellegentiae nostrae vim et notionem videtvr.
Crotoniates avtem Alcmaeo, qvi soli et lvnae reliqvisqve sideribvs animoqve
praeterea divinitatem dedit, non sensit sese mortalibvs rebvs inmortalitatem
dare. Nam Pythagoras, qvi censvit animvm esse per natvram rervim omnem
intentvm et commeantem, €x vo nostri animi carperentvr, non vidit
distractione hvmanorvm animorvm discerpi et lacerari devm, et cvm miseri
animi essent, qvod plerisqve contingeret, tvm dei partem esse miseram, qvod

fieri non potest.”

“cvr avtem qvicqvam ignoraret animvs hominis, si esset devs? qvo modo porro
devs iste, si nihil esset nisi animvs, avt infixvs avt infvsvs esset in mvndo? Tvm
Xenophanes, qvi mente adivncta omne praeterea, qvod esset infinitvim, devm
volvit esse, de ipsa mente item reprehendetvr vt ceteri, de infinitate avtem
vehementivs, in qva nihil neqve sentiens neqve conivnctvm potest esse. Nam
Parmenides qvidem commenticivm qviddam: coronae similem efficit (ore@avyy
appellat) continentem ardorvm lvcis orbem, qvi cingit caelvm, qvem appellat
devm; in qvo neqve ﬁgvram divinam neqve sensvm qvisqvam svspicari potest.
mvltagve eivsdem monstra, qvippe qvi bellvm qvi discordiam qvi cvpiditatem
ceteraqve generis eivsdem ad devm revocet, qvae vel morbo vel somno vel
oblivione vel vetvstate delentvr; eademqve de sideribvs, qvae reprehensa in alio

iam in hoc omittantvr.”

“Empedocles avtem mvlta alia peccans in deorvm opinione tvrpissvme labitvr.
qvattvor enim natvras, ex qvibvs omnia constare censet, divinas esse vvlt; qvas
et nasci et extingvi perspicvvm est et sensv omni carere. Nec vero Protagoras,
qvi sese negat omnino de deis habere qvod ligveat, sint non sint qvalesve sint,
qvicqvam videtvr de natvra deorvm svspicari. Qvid Democrityvs, qvi tvm
imagines eorvmqve circvmitvs in deorvm nvmero refert, tvm illam natvram
qvae imagines fvndat ac mittat, tvin sententiam intellegentiamqve nostram,
nonne in maximo errore versatvr? cvm idem omnino, qvia nihil semper svo
statv maneat, neget esse qvicqvam sempiternvm, nonne devm omnino ita tollit,
vt nvllam opinionem eivs reliqvam faciat? Qvid aer, qvo Diogenes Apolloniates

vtitvr deo, qvem sensvm habere potest avt qvam formam dei?”

“Iam de Platonis inconstantia longvm est dicere, qvi in Timaeo patrem hvivs
mvndi nominari neget posse, in Legvm avtem libris qvid sit omnino devs
anqviri oportere non censeat. qvod vero sine corpore vllo devm vvlt esse (vt
Graeci dicvnt dowuatov), id qvale esse possit intellegi non potest: careat enim
sensv necesse est, careat etiam prvdentia, careat volvptate; qvae omnia vna cvm

deorvm notione conprehendimvs. idem et in Timaeo dicit et in Legibvs et

10



mvndvm devm esse et caelvm et astra et terram et animos et €os qvos maiorvm
institvtis accepimvs. qvae et per se svnt falsa perspicve et inter se vehementer

repvgnantia.”

“Atqve etiam Xenophon pavcioribvs verbis eadem fere peccat; facit enim in his
qvae a Socrate dicta rettvlit Socratem dispvtantem formam dei qvaeri non
oportere, evidemqve et solem et animvm devm dicere, et modo vnvm tvm
avtem plvres deos; qvae svnt isdem in erratis fere qvibvs ea qvae de Platone

dicimvs.”

“Atqve etiam Antisthenes in eo libro qvi physicvs inscribitvr popvlaris deos
mvltos natvralem vnvm esse dicens tollit vim et natvram deorvm. Nec mvlto
secvs Spevsippvs Platonem avvnevlvmm svbseqvens et vim qvandam dicens, qva
omnia regantvr, eamqve animalem, evellere ex animis conatvr cognitionem

deorvm.”

“Aristotelesqve in tertio de philosophia libro mvlta tvrbat a magistro svo
Platone dissentiens; modo enim menti tribvit omnem divinitatem, modo
mvndvm ipsvim devm dicit esse, modo alivm qvendam praeficit mvndo eiqve
eas partis tribvit vt replicatione qvadam mvndi motvm regat atqve tveatvr, tvm
caeli ardorem devm dicit esse non intellegens caelvm mvndi esse partem, qvem
alio loco ipse designarit devm. qvo modo avtem caeli divinvs ille sensvs in
celeritate tanta conservari potest? vbi deinde illi tot dii, si nvmeramvs etiam
caelvm devm? cvm avtem sine corpore idem vvlt esse devm, omni illvm sensv
privat, etiam prvdentia. qvo porro modo mvndvs moveri carens corpore avt qvo

modo Ssemper s€ movens €sse qViCtVS et beatvs pOtCSt?”

“Nec vero eivs condiscipvlvs Xenocrates in hoc genere prvdentior est, cvivs in
libris qvi svnt de natvra deorvm nvlla species divina describitvr; deos enim octo
esse dicit, qvinqve eos qvi in stellis vagis nominantvr, vavm qvi ex omnibvs
sideribvs qvae infixa caelo sint ex dispersis qvasi membris simplex sit pvtandvs
devs, septimvm solem adivngit octavamqve lvnam; qvi qvo sensv beati esse
possint intellegi non potest. Ex eadem Platonis schola Ponticvs Heraclides

pverilibys fabvlis refersit libros, et tamen modo mvndvm tvim mentem divinam

esse pvtat, errantibvs etiam stellis divinitatem tribvit sensvqve devm privat et
eivs formam mvtabilem esse vvlt, eodemqve in libro rvrsvs terram et caclvm

refert in deos.”

“Nec vero Theophrasti inconstantia ferenda est; modo enim menti divinvm
tribvit principatvm modo caelo, tvm avtem signis sideribvsqve caelestibvs. Nec
avdiendvs eivs avditor Strato is qvi physicvs appellatvr, qvi omnem vim divinam
in natvra sitam esse censet, qvae cavsas gignendi avgendi minvendi habeat sed

careat omni et sensv et figvra.”

“Zeno avtem, vt iam ad vestros Balbe veniam, natvralem legem divinam esse
censet, eamqve vim obtinere recta imperantem prohibentemqve contraria.
qvam legem qvo modo efficiat animantem intellegere non possvmvs; devm
avtem animantem certe volvmvs esse. atqve hic idem alio loco aethera devm
dicit: si intellegi potest nihil sentiens devs, qvi nvmqvam nobis occvrrit neqve
in precibvs neqve in optatis neqve in votis. aliis avtem libris rationem qvandam
per omnivm natvram rervm pertinentem vi divina esse adfectam pvtat. idem
astris hoc idem tribvit, tym annis mensibvs annorvmqve mvtationibvs. cvm
vero Hesiodi Theogoniam id est originem deorvm interpretatvr, tollit omnino
vsitatas perceptasqve cognitiones deorvm; neqve enim Iovem neqve Ivnonem
neqve Vestam neqve qvemqvam qvi ita appelletvr in deorvm habet nvmero, sed
rebvs inanimis atqve mvtis per qvandam significationem haec docet tribvta

nomina.”

“Cvivs discipvli Aristonis non minvs magno in errore sententiast, qvi neqve
formam dei intellegi posse censeat neqve in dis sensvm esse dicat dvbitetqve
omnino devs animans necne sit. Cleanthes avtem, qvi Zenonem avdivit vna
cvm €0 qvem proxime nominavi, tvm ipsvm mvndvm devm dicit esse, tvm
totivs natvrae menti atqve animo tribvit hoc nomen, tvm vltimvm et
altissimvm atqve vndiqve circvmfysvm et extremvm omnia cingentem atqve
conplexvm ardorem, qvi acther nominetvr, certissimvm devm ivdicat; idemqve
qvasi delirans in his libris qvos scripsit contra volvptatem tvm fingit formam

qvandam et speciem deorvm, tvm divinitatem omnem tribvit astris, tvm nihil

ratione censet esse divinivs. ita fit vt devs ille, qvem mente noscimvs atqve in
animi notione tamqvam in vestigio volvmvs reponere, nvsqvam prorsvs
appareat. At Persaevs eivsdem Zenonis avditor eos esse habitos deos a qvibvs
aliqva magna vtilitas ad vitae cvltvm esset inventa, ipsasqve res vtiles et salvtares
deorvm esse vocabvlis nvncvpatas, vt ne hoc qvidem diceret, illa inventa esse

deorvm, sed ipsa divina;”

“qvo qvid absvrdivs qvam avt res sordidas atqve deformis deorvm honore
adficere avt homines iam morte deletos reponere in deos, qvorvm omnis cvltvs

esset fvtvrys in lvety.”

“Iam vero Chrysippvs, qvi Stoicorvim somniorvm vaferrvmvs habetvr interpres,
magnam tvrbam congregat ignotorvm deorvm, atqve ita ignotorvm vt €os ne
coniectvra qvidem informare possimvs, cvm mens nostra qvidvis videatvr
cogitatione posse depingere. ait enim vim divinam in ratione esse positam et in
vniversae natvrae animo atqve mente, ipsvmqve mvndvm devm dicit esse et eivs
animi fvsionem vniversam, tvm eivs ipsivs principatvm qvi in mente et ratione
versetvr, commvnemqve rervm natvram vniversam atqve omnia continentem,
tvm fatalem tvmbram et necessitatem rervm fvtvrarvm, ignem praeterea et evim
qvem ante dixi aethera, tvin ea qvae natvra flverent atqve manarent, vt et aqvam
et terram et aera, solem lvnam sidera vniversitatemqve rervm qva omnia

continerentvr, atqve etiam homines eos qvi inmortalitatem essent consecvti.”

“idemqve dispvtat aethera esse evm qvem homines Iovem appellarent, qviqve
aer per maria manaret evim esse Neptvnvm, terramqve eam esse qvae Ceres
diceretvr, similiqve ratione perseqvitvr vocabvla reliqvorvm deorvm. idemqve
etiam legis perpetvae et aeternae vim, qvae qvasi dvx vitae et magistra
officiorvm sit, Tovem dicit esse, eandemqve fatalem necessitatem appellat
sempiternam rervm fvtvrarvm veritatem; qvorvm nihil tale est vt in eo vis

divina inesse videatvr.”

“et haec qvidem in primo libro de natvra deorvm; in secvndo avtem volt Orphei
Musaei Hesiodi Homeriqve fabellas accommodare ad ea qvae ipse primo libro

de deis inmortalibvs dixerit, vt etiam veterrimi poetae, qvi haec ne svspicati

qvidem sint, Stoici fvisse videantvr. Qvem Diogenes Babylonivs conseqvens in
eo libro qvi inscribitvr de Minerva partvm Iovis ortvmqve virginis ad

physiologiam tradvcens deivngit a fabvla.”

“Exposvi fere non philosophorvm ivdicia sed delirantivm somnia. Nec enim
mvlto absvrdiora svnt ea qvae poetarvm vocibvs fvsa ipsa svavitate nocvervnt,
qvi et ira inflammatos et libidine fvrentis indvxervnt deos fecervatqve vt eorvm
bella proelia pvgnas vvinera videremvs, odia praeterea discidia discordias, ortvs
interitvs, qverellas lamentationes, effvsas in omni intemperantia libidines,
advlteria vincvla, cvm hvmano genere concvbitvs mortalisqve ex inmortali

procreatos.”

“Cvmn  poetarvin  avtem errore conivngere licet portenta magorvm
Aegyptiorvmqve in eodem genere dementiam, tvm etiam vvlgi opiniones, qvae
in maxima inconstantia veritatis ignoratione versantvr.”

“Ea qvi consideret qvam inconsvlte ac temere dicantvr, venerari Epicvrvm et in
eorvm ipsorvm nvmero de qvibvs haec qvaestio est habere debeat. Solvs enim
vidit primvm esse deos, qvod in omnivm animis eorvm notionem inpressisset
ipsa natvra. qvae est enim gens avt qvod genvs hominvm qvod non habeat sine
doctrina anticipationem qvandam deorvm, qvam appellat wpéAnuiv Epicvrvs
id est anteceptam animo rei qvandam informationem, sine qva nec intellegi
qvicqvam nec qvaeri nec dispvtari potest. qvoivs rationis vim atqve vtilitatem ex

illo caelesti Epicvri de regvla et ivdicio volvmine accepimvs.”

“qvod igitvr fvndamentvm hvivs qvaestionis est, id praeclare iactvm videtis.
cvm enim non institvto aliqvo avt more avt lege sit opinio constitvta maneatqve
ad vnvm omnivm firma consensio, intellegi necesse est esse deos, qvoniam
insitas eorvm vel potivs innatas cognitiones habemvs; de qvo avtem omnivm
natvra consentit, id vervm esse necesse est; esse igitvr deos confitendvm est.
Qvod qvoniam fere constat inter omnis non philosophos solvm sed etiam
indoctos, fatemvr constare illvd etiam, hanc nos habere sive anticipationem, vt
ante dixi, sive praenotionem deorvm (svnt enim rebvs novis nova ponenda

nomina, vt Epicvrvs ipse wpéAnjv appellavit,”

“qvam antea nemo eo verbo nominarat)—hanc igitvr habemvs, vt deos beatos
et inmortales pvtemvs. qvae enim nobis natvra informationem ipsorvm deorvm
dedit, eadem inscvlpsit in mentibvs vt eos aeternos et beatos haberemvs. Qvod
si ita est, vere exposita illa sententia est ab Epicvro, qvod beatvm aeternvmqve
sit id nec habere ipsvm negotii qvicqvam nec exhibere alteri, itaqve neqve ira
neqve gratia teneri, qvod qvae talia essent inbecilla essent omnia.”

“Si nihil alivd qvaereremvs nisi vt deos pie coleremvs et vt svperstitione
liberaremvr, satis erat dictvim; nam et praestans deorvm natvra hominvm
pietate coleretvr, cvm et acterna esset et beatissima (habet enim venerationem
ivstam qvicqvid excellit), et metvs omnis a vi atqve ira deorvm pvlsvs esset;
intellegitvr enim a beata inmortaliqve natvra et iram et gratiam segregari; qvibvs
remotis nvllos a svperis inpendere metvs. sed ad hanc confirmandam
opinionem anqvirit animvs et formam et vitam et actionem mentis atqve

agitationem in deo.”

“Ac de forma qvidem partim natvra nos admonet partim ratio docet. Nam a
natvra habemvs omnes omnivm gentivim speciem nvllam aliam nisi hvmanam
deorvm; qvae enim forma alia occvrrit vinqvam avt vigilanti cviqvam avt
dormienti? Sed ne omnia revocentvr ad primas notiones, ratio hoc idem ipsa

declarat.”

“nam cvm praestantissvmam natvram, vel qvia beata est vel qvia sempiterna,
convenire videatvr eandem esse pvlcherrimam, qvae conpositio membrorvm,
qvae conformatio liniamentorvm, qvae figvra, qvae species hvmana potest esse
pvichrior? Vos qvidem Lvcili soletis (nam Cotta mevs modo hoc modo illvd),
cvm artificivm effingitis fabricamqve divinam, qvam sint omnia in hominis

figvra non modo ad vsvm vervm etiam ad venvstatem apta describere;”

“qvod si omnivm animantivm formam vincit hominis figvra, devs avtem
animans est, ea ﬁgvra profecto est qvae pvlcherrimast omnivm. qvoniamqve
deos beatissimos esse constat, beatvs avtem esse sine virtvte nemo potest nec
virtvs sine ratione constare nec ratio vsqvam inesse nisi in hominis ﬁgvra,

hominis esse specie deos confitendvm est.”



1.49

“Nec tamen ea species corpvs est sed qvasi corpvs, nec habet sangvinem sed
qvasi sangvinem. Haec qvamqvam et inventa svnt acvtivs et dicta svbtilivs ab
Epicvro qvam vt qvivis ea possit agnoscere, tamen fretvs intellegentia vestra
dissero brevivs qvam cavsa desiderat. Epicvrvs avtem, qvi res occvltas et penitvs
abditas non modo videat animo sed etiam sic tractet vt manv, docet eam esse
vim et natvram deorvm, vt primvm non sensv sed mente cernatvr, nec soliditate
qvadam nec ad nvmervm, vt ea qvae ille propter firmitatem otepéuvia appellat,
sed imaginibvs similitvdine et transitione perceptis, cvm infinita simillvmarvm
imaginvm species ex innvmerabilibvs individvis existat et ad deos adflvat, cvm
maximis volvptatibvs in eas imagines mentem intentam infixamqve nostram

intellegentiam capere qvae sit et beata natvra et acterna.”

“Svmma vero vis infinitatis et magna ac diligenti contemplatione dignissima est.
in qva intellegi necesse est eam esse natvram vt omnia omnibvs paribvs paria
respondeant; hanc icovopiov appellat Epicvrys id est aeqvabilem tribvtionem.
ex hac igitvr illvd efficitvr, si mortalivm tanta mvltitvdo sit, esse inmortalivm
non minorem, et si qvae interimant innvmerabilia sint, etiam ea qvae
conservent infinita esse debere.”

“Et qvaerere a nobis Balbe soletis qvae vita deorvm sit qvaeqve ab is degatvr

aetas.”

“ea videlicet qva nihil beativs nihil omnibvs bonis afflventivs cogitari potest.
nihil enim agit, nvllis occvpationibys est inplicatvs, nvlla opera molitvr, sva
sapientia et virtvte gavdet, habet exploratvm fore se semper cvmm in maximis

tvm in aeternis volvptatibvs.”

“Hvnc devm rite beatvm dixerimvs, vestrvm vero laboriosissimvm. sive enim
ipse mvndvs devs est, qvid potest esse minvs qvietym qvam nvllo pvncto
temporis intermisso versari circvm axem caeli admirabili celeritate: nisi qvietvm
avtem nihil beatvm est; sive in ipso mvndo devs inest aliqvis, qvi regat qvi
gvbernet qvi cvrsvs astrorvim mvtationes temporvim rervim vicissitvdines
ordinesqve conservet, terras et maria contemplans hominvm commoda vitasqve

tveatvr, ne ille est inplicatvs molestis negotiis et operosis.”

“nos avtem beatam vitam in animi secvritate et in omnivm vacatione mvnervm
ponimvs. docvit enim nos idem qvi cetera, natvra effectvm esse mvndvm, nihil
opvs fvisse fabrica, tamqve eam rem esse facilem, qvam vos effici negetis sine
divina posse sollertia, vt innvmerabiles natvra mvndos effectvra sit efficiat
effecerit. qvod qvia qvem ad modvm natvra efficere sine aliqva mente possit
non videtis, vt tragici poetae cvm explicare argvmenti exitvm non potestis

confvgitis ad devm.”

“cvivs operam profecto non desideraretis, si inmensam et interminatam in
omnis partis magnitvdinem regionvm videretis, in gvam se iniciens animvs et
intendens ita late longeqve peregrinatvr, vt nvllam tamen oram vltimi videat in
qva possit insistere. in hac igitvr inmensitate latitvdinvm longitvdinvm
altitvdinvm infinita vis innvmerabilivm volitat atomorvm, qvae interiecto inani
cohaerescvnt tamen inter se et aliae alias adprehendentes continvantvr; ex qvo
efficivntvr eae rervin formae et figvrae, qvas vos effici posse sine follibvs et
incvdibvs non pvtatis. itaqve inposvistis in cervicibvs nostris sempiternvm
dominvm, qvem dies et noctes timeremvs. qvis enim non timeat omnia
providentem et cogitantem et animadvertentem et omnia ad se pertinere

pvtantem cvriosvm et plenvm negotii devm?”

“Hinc vobis extitit primvm illa fatalis necessitas, qvam eipappévyy dicitis, vt
qvicqvid accidat id ex aeterna veritate cavsarvmqve continvatione flvxisse
dicatis. qvanti avtem haec philosophia aestimandast, cvi tamqvam anicvlis, et
his qvidem indoctis, fato fieri videantvr omnia. seqvitvr uovtixy vestra, qvae
Latine divinatio dicitvr, qva tanta inbveremvr svperstitione si vos avdire

vellemvs, vt harvspices avgvres harioli vates coniectores nobis essent colendi.”

“His terroribvs ab Epicvro solvti et in libertatem vindicati nec metvimvs eos
qvos intellegimvs nec sibi fingere vllam molestiam nec alteri qvaerere, et pie
sancteqve colimvs natvram excellentem atqve praestantem.”

“Sed elatvs stvdio vereor ne longior fverim. erat avtem difficile rem tantam
tamqve praeclaram inchoatam relinqvere; qvamqvam non tam dicendi ratio

mihi habenda fvit qvam avdiendi.”

Tvm Cotta comiter vt solebat “Atqvi” inqvit “Vellei nisi tv aliqvid dixisses, nihil
sane ex me qvidem avdire potvisses. mihi enim non tam facile in mentem venire
solet qvare vervm sit aliqvid qvam qvare falsvm; idqve cvm saepe tvm cvm te
avdirem pavlo ante contigit. roges me qvalem natvram deorvm esse dicam: nihil
fortasse respondeam; qvaeras pvtemne talem esse qvalis modo a te sit exposita:
nihil dicam mihi videri minvs.”

“Sed ante qvam adgrediar ad ea qvae a te dispvtata svnt de te ipso dicam qvid

sentiam.”

“Saepe enim de L. Crasso illo familiari tvo videor avdisse, cvm te togatis
omnibvs sine dvbio anteferret, pavcos tecvim Epicvreos e Graecia compararet,
sed, qvod ab eo te mirifice diligi intellegebam, arbitrabar illvm propter
benivolentiam vberivs id dicere. ego avtem, etsi vereor lavdare praesentem,
ivdico tamen de re obscvra atqve difficili a te dictvm esse dilvcide, neqve

sententiis solvin copiose sed verbis etiam ornativs qvam solent vestri.”

“Zenonem, qvem Philo noster coryphaevm appellare Epicvreorvm solebat, cvim
Athenis essem avdiebam freqventer, et qvidem ipso avctore Philone, credo vt
facilivs ivdicarem qvam illa bene refellerentvr, cvm a principe Epicvreorvm
accepissem qvem ad modvm dicerentvr. non igitvr ille vt pleriqve, sed isto
modo vt tv, distincte graviter ornate. Sed qvod in illo mihi vsv saepe venit, idem
modo cvm te avdirem accidebat, vt moleste ferrem tantvm ingenivm (bona

venia me avdies) in tam leves ne dicam in tam ineptas sententias incidisse.”

“Nec ego nvnc ipse aliqvid adferam melivs. vt enim modo dixi, omnibvs fere in
rebvs sed maxime in physicis qvid non sit citivs qvam qvid sit dixerim. roges me
qvid avt qvale sit devs: avctore vtar Simonide, de qvo cvm qvaesivisset hoc idem
tyrannvs Hiero, deliberandi sibi vnvm diem postvlavit; cvm idem ex eo
postridie qvaereret, bidvvm petivit; cvm saepivs dvplicaret nvmervm diervm
admiransqve Hiero reqvireret cvr ita faceret, “qvia qvanto divtivs considero”

inqvit “tanto mihi spes videtvr obscvrior”. Sed Simoniden arbitror (non enim

poeta solvm svavis vervim etiam ceteroqvi doctvs sapiensqve traditvr), qvia
mvlta venirent in mentem acvta atqve svbtilia, dvbitantem qvid eorvm esset

verissimvm desperasse omnem veritatem.”

“Epicvrvs vero tvvs (nam cvm illo malo disserere qvam tecvm) qvid dicit qvod
non modo philosophia dignvm esset sed mediocri prvdentia?”

“Quacritvr primvm in ea qvaestione qvae est de natvra deorvm, sintne dei necne
sint. “Difficile est negare.” Credo si in contione qvaeratvr, sed in hvivs modi
sermone et in consessv <familiari> facillimvm. itaqve ego ipse pontifex, qvi
caerimonias religionesqve pvblicas sanctissime tvendas arbitror, is hoc qvod
primvm est, esse deos, persvaderi mihi non opinione solvm sed etiam ad
veritatem plane velim. mvlta enim occvrrvnt qvae contvrbent, vt interdvm nvlli

esse videantvr.”

“Sed vide qvam tecvm agam liberaliter: qvae commvnia svnt vobis cvm ceteris
philosophis non attingam, vt hoc ipsvm; placet enim omnibvs fere mihiqve ipsi
in primis deos esse. itaqve non pvgno; rationem tamen eam qvae a te adfertvr
non satis firmam pvto. Qvod enim omnivm gentivm genervmqve hominibvs
ita videretvr, id satis magnvm argvmentvm esse dixisti cvr esse deos
confiteremvr. qvod cvm leve per se tvm etiam falsvm est. Primvm enim vnde
tibi notae svnt opiniones nationvm? eqvidem arbitror mvltas esse gentes sic

inmanitate efferatas, vt apvd eas nvlla svspicio deorvm sit.”

“Quid Diagoras, Atheos qvi dictvs est, posteaqve Theodorvs nonne aperte
deorvm natvram svstvlervnt? nam Abderites qvidem Protagoras, cvivs a te
modo mentio facta est, sophistes temporibvs illis vel maximvs, cvm in principio
libri sic posvisset “de divis neqve vt sint neqve vt non sint habeo dicere”,
Atheniensivm ivssv vrbe atqve agro est exterminatvs libriqve eivs in contione
combvsti; ex qvo eqvidem existimo tardioris ad hanc sententiam profitendam
mvltos esse factos, qvippe cvin poenam ne dvbitatio qvidem effvgere potvisset.
Qvid de sacrilegis, qvid de impiis perivrisqve dicemvs?

Tvbvlys si Lvcivs vmqvam,

si Lvpvs avt Carbo avt Neptvni filivs,

vt ait Lvcilivs, pvtasset esse deos, tam perivrvs avt tam inpvrvs fvisset?”

“Non est igitvr tam explorata ista ratio ad id qvod vvltis confirmandvm qvam
videtvr. sed qvia commvne hoc est argvmentvm aliorvm etiam philosophorvm,

omittam hoc tempore; ad vestra propria venire malo.”

“Concedo esse deos; doce me igitvr vnde sint vbi sint qvales sint corpore animo
vita; haec enim scire desidero. Abvteris ad omnia atomorvm regno et licentia;
hinc qvodcvmgpve in solvm venit, vt dicitvr, effingis atqve efficis. Qvae primvm
nvllae svnt. nihil est enim [...] qvod vacet corpore, corporibvs avtem omnis

obsidetvr locvs; ita nvllvm inane, nihil esse individvvm potest.”

“Haec ego nvnc physicorvm oracla fvndo, vera an falsa nescio, sed veri [simile]
tamen similiora qvam vestra. ista enim ﬂagitia Democriti sive etiam ante
Levcippi, esse corpvscvla qvaedam levia alia aspera, rvtvnda alia, partim avtem
angvlata et hamata, cvrvata qvaedam et qvasi advnca, ex iis effectvm esse caelvm
atqve terram nvlla cogente natvra sed concvrsv qvodam fortvito—hanc tv
opinionem C. Vellei vsqve ad hanc aetatem perdvxisti, privsqve te qvis de omni
vitae statv qvam de ista avctoritate deiecerit; ante enim ivdicasti Epicvrevm te
esse oportere qvam ista cognovisti: ita necesse fvit avt haec ﬂagitia concipere

animo avt svsceptae philosophiae nomen amittere.”

“qvid enim mereas, vt Epicvrevs esse desinas? “Nihil eqvidem” inqvis “vt
rationem vitae beatae veritatemqve deseram”. Ista igitvr est veritas? nam de vita
beata nihil repvgno, qvam tv ne in deo qvidem esse censes nisi plane otio
langveat. sed vbi est veritas? in mvndis credo innvmerabilibvs omnibvs minimis
temporvm pvnctis aliis nascentibvs aliis cadentibvs; an in individvis corpvscvlis
tam praeclara opera nvlla moderante natvra nvlla ratione fingentibvs? Sed
oblitvs liberalitatis meae, qva tecvm pavlo ante vti coeperam, plvra complector.

Concedam igitvr ex individvis constare omnia; qvid ad rem?”

“deorvm enim natvra qvaeritvr. sint sane ex atomis; non igitvr aeterni. T qvia
enim ex atomis, id natvm aliqvandost; si natvm, nvlli dei ante qvam nati; et si
ortvs est deorvm, interitvs sit necesse est, vt tv pavlo ante de Platonis mvndo
dispvtabas. vbi igitvr illvd vestrvim beatvm et aeternvm, qvibvs dvobvs verbis
significatis devm? Qvod cvm efficere vvltis, in dvmeta conrepitis. ita enim
dicebas, non corpvs esse in deo sed qvasi corpvs, nec sangvinem sed tamqvam

sangvinem.”

“Hoc persaepe facitis, vt, cvm aliqvid non veri simile dicatis et effvgere
reprehensionem velitis, adferatis aliqvid qvod omnino ne fieri qvidem possit, vt
sativs fverit illvd ipsvm de qvo ambigebatvr concedere qvam tam inpvdenter
resistere. Velvt Epicvrvs cvm videret, si atomi ferrentvr in locvm inferiorem
svopte pondere, nihil fore in nostra potestate, qvod esset earvim motvs certvs et
necessarivs, invenit qvo modo necessitatem effvgeret, qvod videlicet
Democritvm fvgerat: ait atomvm, cvm pondere et gravitate directo deorsvs

feratvr, declinare pavlvlvm.”

“hoc dicere tvrpivs est qvam illvd qvod vvlt non posse defendere. Idem facit
contra dialecticos; a qvibvs cvm traditvm sit in omnibvs diivnctionibvs, in
qvibvs “avt etiam avt non” poneretvr, altervim vtrvm esse vervm, pertimvit ne,
si concessvm esset hvivs modi aliqvid “avt vivet cras avt non vivet Epicvrys”,
altervtrvm fieret necessarivm: totvm hoc “avt etiam avt non” negavit esse
necessarivim; qvo qvid dici potvit obtvsivs? Vrgvebat Arcesilas Zenonem, cvm
ipse falsa omnia diceret qvae sensibvs viderentvr, Zenon avtem non nvlla visa
esse falsa non omnia; timvit Epicvrvs ne, si vnvm visvm esset falsvm, nvllvm
esset vervm: omnes sensvs veri nvntios dixit esse. Nihil horvm nisi 1 valde;

graviorem enim plagam accipiebat vt leviorem repelleret.”

“Idem facit in natvra deorvm: dvm individvorvm corporvm concretionem fvgit
ne interitvs et dissipatio conseqvatvr, negat esse Corpvs deorvm sed tamqvam
corpvs, nec sangvinem sed tamqvam sangvinem. Mirabile videtvr qvod non
rideat harvspex cvm harvspicem viderit; hoc mirabilivs qvam <vt> vos inter vos

risvm tenere possitis? “non est corpvs sed qvasi corpvs”: hoc intellegerem qvale

esset, si in cereis fingeretvr avt fictilibvs figvris; in deo qvid sit qvasi corpvs avt
qvid sit qvasi sangvis intellegere non possvm. ne tv qvidem Vellei, sed non vis

fateri.”

“Ista enim a vobis qvasi dictata reddvntvr, qvae Epicvrvs oscitans halvcinatvs
est, cvm qvidem gloriaretvr, vt videmvs in scriptis, se magistrvm habvisse
nvllvm. gqvod et non praedicanti tamen facile eqvidem crederem, sicvt mali
aedificii domino glorianti se architectvm non habvisse; nihil enim olet ex
Academia, nihil [ne] ex Lycio, nihil ne e pverilibvs qvidem disciplinis.
Xenocraten avdire potvit (qvem virvm, dii inmortales), et svat qvi pvtent
avdisse; ipse non vvlt: credo, plvs nemini. Pamphilvm qvendam Platonis
avditorem ait a se Sami avditvm (ibi enim advlescens habitabat cvm patre et
fratribvs, qvod in eam pater eivs Neocles agripeta venerat, sed cvm agellvs evm

D
b

non satis aleret vt opinor, lvdi magister fvit)

“sed hvnc Platonicvm mirifice contemnit Epicvrvs: ita metvit ne qvid vmqvam
didicisse videatvr. In Navsiphane Democriteo tenetvr; qvem cvm a se non neget
avditvm vexat tamen omnibvs contvmeliis. atqvi si haec Democritea non
avdisset, qvid avdierat, qvid est in physicis Epicvri non a Democrito? nam etsi
qvaedam commvtavit, vt qvod pavlo ante de inclinatione atomorvm dixi,
tamen pleraqve dicit eadem, atomos inane, imagines infinitatem locorvm
innvmerabilitatemqve mvndorvm, eorvm ortvs interitvs, omnia fere qvibvs
natvrae ratio continetvr.”

“Nvnc istvc qvasi corpvs et qvasi sangvinem qvid intellegis?”

“ego enim te scire ista melivs qvam me non fateor solvm sed etiam facile patior;
cvm qvidem semel dicta svnt, qvid est qvod Velleivs intellegere possit Cotta
non possit? itaqve corpvs qvid sit sangvis qvid sit intellego, qvasi corpvs et qvasi
sangvis qvid sit nvllo prorsvs modo intellego. neqve tv me celas vt Pythagoras
solebat alienos, nec consvlto dicis occvlte tamqvam Heraclitvs, sed, qvod inter

nos liceat, ne tv qvidem intellegis.”

22



1.75

1.76

1.77

“Illvd video pvgnare te, species vt qvaedam sit deorvm, qvae nihil concreti
habeat nihil solidi nihil expressi nihil eminentis, sitqve pvra levis perlvcida.
dicemvs igitvr idem qvod in Venere Coa: corpvs illvd non est sed simile
corporis, nec ille fvsvs et candore mixtvs rvbor sangvis est sed qvaedam
sangvinis similitvdo; sic in Epicvreo deo non rem sed similitvdines esse rervm.”
“Fac id qvod ne intellegi qvidem potest mihi esse persvasvm; cedo mihi istorvm

advmbratorvm deorvm liniamenta atqve formas.”

“Non deest hoc loco copia rationvm, qvibvs docere velitis hvmanas esse formas
deorvm; primvm qvod ita sit informatvm anticipatvm- <qve> mentibvs nostris,
vt homini, cvin de deo cogitet, forma occvrrat hvmana; deinde cvm, qvoniam
rebvs omnibvs excellat natvra divina, forma qvoqve esse pvlcherrima debeat,
nec esse hvmana vllam pvlchriorem; tertiam rationem adfertis, qvod nvlla in

alia figvra domicilivm mentis esse possit.”

“primvm igitvr qvidqve considera qvale sit; arripere enim mihi videmini qvasi
vestro ivre rem nvllo modo probabilem.”

“<Primvm> omnivm qvis tam caecvs in contemplandis rebvs vmqvam fvit, vt
non videret species istas hominvm conlatas in deos avt consilio qvodam
sapientivm, qvo facilivs animos imperitorvm ad deorvm cvltvm a vitae pravitate
converterent, avt svperstitione, vt essent simvlacra qvae venerantes deos ipsos se
adire crederent. avxervnt avtem haec eadem poetae pictores opifices; erat enim
non facile agentis aliqvid et molientes deos in aliarvm formarvm imitatione
servare.”

“Accessit etiam ista opinio fortasse, qvod homini homine pvlchrivs nihil
videatvr. Sed tv hoc physice non vides, qvam blanda conciliatrix et qvasi svi sit
lena natvra? an pvtas vllam esse terra mariqve belvam qvae non svi generis belva
maxime delectetvr? qvod ni ita esset, cvr non gestiret tavrvs eqvae
contrectatione, eqvvs vaccae? an tv aqvilam avt leonem avt delphinvm vllam
anteferre censes figvram svae? qvid igitvr mirvm si hoc eodem modo homini
natvra praescripsit, vt nihil pvlchrivs qvam hominem pvtaret? [...] eam esse
cavsam cvr deos hominvm similis pvtaremvs: qvid censes, si ratio esset in belvis,

non svo qvasqve generi plvrimvm tribvtvras fvisse?”

“At mehercvle ego (dicam enim vt sentio) qvamvis amem ipse me tamen non
avdeo dicere pvlchriorem esse me qvam ille fverit tavrvs qvi vexit Evropam; non
enim hoc loco de ingeniis avt de orationibvs nostris sed de specie figvraqve
qvaeritvr. qvod si fingere nobis et ivngere formas velimvs, qvalis ille maritimvs
Triton pingitvr, natantibvs invehens belvis adivnctis hvmano corpori, nolis esse.
Difficili in loco versor; est enim vis tanta natvrae, vt homo nemo velit nisi

hominis similis esse— et qvidem formica formicae.”

“Sed tamen cvivs hominis? qvotvs enim qvisqve formonsvs est: Athenis cvm
essem, e gregibvs epheborvm vix singvli reperiebantvr —video qvid adriseris,
sed ita tamen se res habet. Deinde nobis, qvi concedentibvs philosophis
antiqvis advlescentvlis delectamvr, etiam vitia saepe ivcvnda svnt. naevos in
articvlo pveri delectat Alcaevm; at est corporis macvla naevos; illi tamen hoc
lvmen videbatvr. Q. Catvlvs, hvivs collegae et familiaris nostri pater, dilexit
mvnicipem tvvm Roscivim, in qvem etiam illvd est eivs:
constiteram exorientem Avroram forte salvtans,
cvm svbito a laeva Roscivs exoritvr.

pace mihi liceat caelestes dicere vestra:

mortalis visvs pvlchrior esse deo.
hvic deo pvlchrior; at erat, sicvti hodie est, perversissimis ocvlis: qvid refert, si

hoc ipsvm salsvm illi et venvstvm videbatvr?”

“Redeo ad deos. ecqvos si non tam strabones at paetvlos esse arbitramvr, ecqvos
naevvm habere, ecqvos silos flaccos frontones capitones, qvae svnt in nobis, an
omnia emendata in illis? Detvr id vobis; nvm etiam vna est omnivm facies? nam
si plvres, aliam esse alia pvlchriorem necesse est, igitvr aliqvis non pvlcherrimvs
devs; si vna omnivm facies est, florere in caelo Academiam necesse est: si enim

nihil inter devm et devm differt, nvlla est apvd deos cognitio, nvlla perceptio.”

“Quid si etiam Vellei falsym illvd omnino est, nvllam aliam nobis de deo
cogitantibvs speciem nisi hominis occvrrere: tamenne ista tam absvrda

defendes? Nobis fortasse sic occvrrit vt dicis; a parvis enim Iovem Ivnonem

Minervam Neptvnvm Vvlcanvm Apollinem reliqvos deos ea facie novimvs qva
pictores fictoresqve volvervnt, neqve solvm facie sed etiam ornatv aetate vestitv.
at non Aegyptii nec Syri nec fere cvncta barbaria; firmiores enim videas apvd
eos opiniones esse de bestiis qvibvsdam qvam apvd nos de sanctissimis templis

et simvlacris deorvm.”

“etenim fana mvlta spoliata et simvlacra deorvim de locis sanctissimis ablata
videmvs a nostris, at vero ne fando qvidem avditvmst crocodilvm avt ibin avt
faclem violatym ab Aegyptio. qvid igitvr censes Apim illvm sanctvm
Aegyptiorvim bovem nonne devm videri Aegyptiis? tam hercle qvam tibi illam
vestram Sospitam. Qvam tv nvmqvam ne in somnis qvidem vides nisi cvm pelle
caprina cvm hasta cvm scvtvlo cvm calceolis repandis. at non est talis Argia nec
Romana Ivno. ergo alia species Ivnonis Argivis alia Lanvinis. et qvidem alia

nobis Capitolini alia Afris Hammonis Iovis.”

“Non pvdet igitvr physicvm id est specvlatorem venatoremqve natvrae ab
animis consvetvdine inbvtis petere testimonivm veritatis? isto enim modo
dicere licebit Jovem semper barbatvm, Apollinem semper inberbem, caesios
ocvlos Minervae, caervleos esse Neptvni. et qvidem lavdamvs esse Athenis
Volcanvm evm qvem fecit Alcamenes, in qvo stante atqve vestito leviter apparet
clavdicatio non deformis: clavdvm igitvr habebimvs devm, qvoniam de Volcano
sic accepimvs. Age et his vocabvlis esse deos facimvs qvibvs a nobis

nominantvr?”

“at primvm qvot hominvm lingvae tot nomina deorvm; non enim vt tv Velleivs
qvocvmqve veneris sic idem in Italia Volcanvs idem in Africa idem in Hispania.
deinde nominvm non magnvs nvmervs ne in pontificiis qvidem nostris,
deorvm avtem innvmerabilis. an sine nominibvs svnt? istvd qvidem ita vobis
dicere necesse est; qvid enim attinet, cvm vna facies sit, plvra esse nomina?
Qvam bellvm erat Vellei confiteri potivs nescire qvod nescires qvam ista
effvtientem navseare atqve ipsvm sibi displicere. An tv mei similem pvtas esse

avt tvi devm? profecto non pvtas.”

““Quid ergo, solem dicam avt Ivnam avt caelvm devm? ergo etiam beatvm:
qvibvs frventem volvptatibvs? et sapientem: qvi potest esse in eivs modi trvnco

sapientia?””

“haec vestra svnt. Si igitvr nec hvmano [...], qvod docvi, nec tali aliqvo, qvod
tibi ita persvasvm est, qvid dvbitas negare deos esse? non avdes. sapienter id
qvidem, etsi hoc loco non popvlvm metvis sed ipsos deos. novi ego Epicvreos
omnia sigilla venerantes. Qvamqvam video non nvllis videri Epicvrvm, ne in
offensionem Atheniensivm caderet, verbis reliqvisse deos re svstvlisse. itaqve in
illis selectis eivs brevibvsqve sententiis, qvas appellatis xvplog 065, haec vt
opinor prima sententia est: “qvod beatvm et inmortale est id nec habet nec
exhibet cvigvam negotivm”; in hac ita exposita sententia svnt qvi existiment,

qvod ille inscitia plane loqvendi fecerit, fecisse consvlto:”

“de homine minime vafro male existimant. dvbivm est enim vtrvm dicat aliqvid
esse beatvm et inmortale an si qvod sit id esse tale. non animadvertvnt hic evm
ambigve locvtvm esse, sed mvltis aliis locis et illvm et Metrodorvm tam aperte
qvam pavlo ante te. Ille vero deos esse pvtat, nec qvemqvam vidi qvi magis ea
qvae timenda esse negaret timeret, mortem dico et deos: qvibvs mediocres
homines non ita valde moventvr, his ille clamat omnivm mortalivm mentes esse
perterritas; tot milia latrocinantvr morte proposita, alii omnia qvae possvnt
fana conpilant: credo avt illos mortis timor terret avt hos religionis.”

“Sed qvoniam non avdes (iam enim cvm ipso Epicvro logvar) negare esse deos,
qvid est qvod te inpediat avt solem avt mvndvm avt mentem aliqvam

sempiternam in deorvm nvmero ponere?”

““Nvmqvam vidi” inqvit “animam rationis consiliqve participem in vlla alia
nisi hvmana figvra”. Qvid solis nvmqvidnam avt lvnae avt qvinqve errantivm
sidervm simile vidisti? sol dvabvs vnivs orbis vltimis partibvs definiens motvm
cvrsvs annvos conficit; hvivs hanc lvstrationem eivsdem incensa radiis menstrvo
spatio lvna complet; qvingve avtem stellae evndem orbem tenentes, aliae
propivs a terris aliae remotivs, ab isdem principiis disparibvs temporibvs eadem

spatia conficivnt. nvm qvid tale Epicvre vidisti?”

“ne sit igitvr sol ne lvna ne stellae, qvoniam nihil esse potest nisi qvod attigimvs
avt vidimvs. Qvid devm ipsvm nvmne vidisti? cvr igitvr credis esse? Omnia
tollamvs ergo qvae avt historia nobis avt ratio nova adfert. ita fit vt mediterranei
mare esse non credant. qvae svnt tantae animi angvstiae vt, si Seriphi natvs esses
nec viqvam egressvs ex insvla, in qva lepvscvlos vvlpecvlasqve saepe vidisses,
non crederes leones et pantheras esse, cvm tibi qvales essent dicerentvr, si vero

de elephanto qvis diceret, etiam rideri te pvtares.”

“Et tv qvidem Vellei non vestro more sed dialecticorvm, qvae fvnditvs gens
vestra non novit, <angvstia> argvmenti sententiam conclvsisti. Beatos esse deos
svmpsisti: concedimvs. beatvin avtem esse sine virtvte neminem posse: id
qvoqve damvs, et libenter qvidem. virtvtem avtem sine ratione constare non
posse: conveniat id qvoqgve necesse est. Adivngis nec rationem esse nisi in
hominis figvra. qvem tibi hoc datvrvm pvtas? si enim ita esset, qvid opvs erat te
gradatim istvc pervenire? svmpsisses tvo ivre. qvod avtem est istvc gradatim?
nam a beatis ad virtvtem, a virtvte ad rationem video te venisse gradibvs; a
ratione ad hvmanam figvram qvo modo accedis? praecipitare istvc qvidem est,

non descendere.”

“Nec vero intellego cvr malverit Epicvrvs deos hominvm similes dicere qvam
homines deorvm. qvaeres qvid intersit; si enim hoc illi simile sit, esse illvd hvic.
video, sed hoc dico, non ab hominibvs formae figyram venisse ad deos; di enim
semper fvervnt, nati nvmgqvam svnt, si qvidem aeterni svnt fvtvri; at homines
nati; ante igitvr hvmana forma qvam homines, eaqve erant forma dii
inmortales: non ergo illorvim hvmana forma sed nostra divina dicenda est.”

“Vervm hoc qvidem vt voletis; illvd qvaero, qvae fverit tanta fortvna (nihil enim

ratione in rervm natvra”

“factvm esse vvltis)—sed tamen qvis iste tantvs casvs, vinde tam felix concvrsvs
atomorvm, vt repente homines deorvm forma nascerentvr? Seminane deorvm
decidisse de caelo pvtamvs in terras et sic homines patrvm similes extitisse?

vellem diceretis; deorvm cognationem agnoscerem non invitvs. nihil tale dicitis,

sed casv esse factvm vt essemvs similes deorvm. Et nvnc argvmenta qvaerenda
svnt qvibvs hoc refellatvr. vtinam tam facile vera invenire possim qvam falsa
convincere.”

“Etenim envmerasti memoriter et copiose, vt mihi qvidem admirari Ivberet in
homine esse Romano tantam scientiam, vsqve a Thale Milesio de deorvm

natvra philosophorvm sententias.”

“omnesne tibi illi delirare visi svnt qvi sine manibvs et pedibvs constare devm
posse decreverint?”

“Ne hoc qvidem vos movet considerantis, qvae sit vtilitas qvaeqve oportvnitas
in homine membrorvm, vt ivdicetis membris hvmanis deos non egere? qvid
enim pedibvs opvs est sine ingressv, qvid manibvs si nihil conprehendendvm
est, qvid reliqva discriptione omnivm corporis partivm, in qva nihil inane nihil
sine cavsa nihil svpervacvanevm est, itaqve nvlla ars imitari sollertiam natvrae
potest. habebit igitvr lingvam devs et non loqvetvr, dentes palatvm favces
nvllvm ad vsvm, qvaeqve procreationis cavsa natvra corpori adfinxit ea frvstra
habebit devs; nec externa magis qvam interiora, cor pvlmones iecvr cetera—
qvae detracta vtilitate qvid habent venvstatis (qvando qvidem haec esse in deo

propter pvlchritvdinem voltis)?”

“Istisne fidentes somniis non modo Epicvrvs et Metrodorvs et Hermarchvs
contra Pythagoram Platonem Empedoclemqve dixervnt, sed meretricvla etiam
Leontivim contra Theophrastvm scribere avsast —scito illa qvidem sermone et
Attico, sed tamen: tantvm Epicvri hortvs habvit licentiae. Et soletis qveri; Zeno
qvidem etiam litigabat; qvid dicam Albvcivm; nam Phaedro nihil elegantivs
nihil hvmanivs, sed stomachabatvr senex si qvid asperivs dixeram, cvm Epicvrvs
Aristotelem vexarit contvmeliosissime, Phaedoni Socratico tvrpissime male
dixerit, Metrodori sodalis svi fratrem Timocraten, qvia nescio qvid in
philosophia dissentiret, totis volvminibvs conciderit, in Democritvm ipsvm
qvem secvtvs est fverit ingratvs, Navsiphanem magistrvm svvm, a qvo <non>

nihil didicerat, tam male acceperit. Zeno qvidem non eos solvm qvi tvmm erant,

Apollodorvm Sillim ceteros, figebat maledictis, sed Socraten ipsvm parentem
philosophiae Latino verbo vtens scvrram Atticvm fvisse dicebat, Chrysippvm

nvmqvam nisi Chrysippam vocabat.”

“tv ipse pavlo ante cvm tamqvam senatvm philosophorvm recitares, svmmos
viros desipere delirare dementis esse dicebas. qvorvm si nemo vervm vidit de
natvra deorvm, verendvm est ne nvlla sit omnino.”

“Nam ista qvae vos dicitis svnt tota commenticia, vix digna lvcvbratione
anicvlarvm. non enim sentitis qvam mvlta vobis svscipienda sint si inpetraritis
vt concedamvs eandem hominvm esse et deorvm figvram. omnis cvltvs et
cvratio corporis erit eadem adhibenda deo qvae adhibetvr homini, ingressvs
cvrsys accvbitio inclinatio sessio conprehensio, ad extremvm etiam sermo et

oratio.”

“nam qvod et maris deos et feminas esse dicitis, qvid seqvatvr videtis. eqvidem
mirari satis non possvm vnde ad istas opiniones vester ille princeps venerit.”

“Sed clamare non desinitis retinendvm hoc esse, devs vt beatvs inmortalisqve
sit. qvid avtem obstat qvo minvs sit beatvs si non sit bipes, avt ista sive beatitas
sive beatitvdo dicendast (vtrvmqve omnino dvrvm, sed vsv mollienda nobis
verba svnt)—vervm ea qvaecvmgqve est cvr avt in solem illvm avt in hvnc
mvndvm avt in aligvam mentem aeternam figvra membrisqve corporis vacvam

cadere non potest?”

“nihil alivd dicis nisi “Nvmqvam vidi solem avt mvndvm beatvm”. Qvid
mvndvm praeter hvinc vinqvamne vidisti? negabis. cvr igitvr non sescenta milia
esse mvndorvm sed innvmerabilia avsvs es dicere? “Ratio docvit.” Ergo hoc te
ratio non docebit, cvm praestantissima natvra qvaeratvr eaqve beata et aeterna,
qvae sola divina natvrast, vt inmortalitate vincamvr ab ea natvra sic animi
praestantia vinci, atqve vt animi item corporis? cvr igitvr, cvm ceteris rebvs
inferiores simvs, forma pares svmvs; ad similitvdinem enim deorvm propivs

accedebat hvmana virtvs qvam figvra.”

29



1.97

1.98

1.99

“An qvicqvam tam pverile dici potest (vt evndem locvm divtivs vrgeam) qvam
si ea genera belvarvm, qvae in rvbro mari Indiave gignantvr, nvlla esse dicamvs?
atqvi ne cvriosissimi qvidem homines exqvirendo avdire tam mvlta possvnt
qvam svnt mvlta qvae terra mari palvdibvs flvminibvs existvnt; qvae negemvs
esse, qvia nvmqvam vidimvs?”

“Ipsa vero qvam nihil ad rem pertinet, qvae vos delectat maxime, similitvdo.
qvid canis nonne similis lvpo (atqve, vt Ennivs, “simia qvam similis tvrpissvma
bestia nobis”); at mores in vtroqve dispares. elephanto belvarvm nvlla

prvdentior;”

“ad figvram qvae vastior? de bestiis loqvor; qvid inter ipsos homines nonne et
simillimis formis dispares mores et moribvs <paribvs> figvra dissimilis?”

“Etenim si semel Vellei svscipimvs genvs hoc argvmenti, attende qvo serpat. tv
enim svmebas nisi in hominis figvra rationem inesse non posse; svmet alivs nisi
in terrestri, nisi in eo qvi natvs sit, nisi in eo qvi adoleverit, nisi in eo qvi
didicerit, nisi in eo qVvi ex animo constet et corpore cadvco et infirmo, postremo
nisi in homine atqve mortali. qvod si in omnibvs his rebvs obsistis, qvid est
qvod te forma vna contvrbet? his enim omnibvs qvae proposvi adivnctis in
homine rationem esse et mentem videbas; qvibvs detractis devm tamen nosse te
dicis, modo liniamenta maneant. hoc est non considerare sed qvasi sortiri qvid

logvare.”

“Nisi forte ne hoc qvidem adtendis, non modo in homine sed etiam in arbore
qvicqvid svpervacvanevm sit avt vsvim non habeat obstare. qvam molestvm est
vno digito plvs habere; qvid ita? qvia nec speciem nec vsvm alivm qvinqve
desiderant. tvvs avtem devs non digito vno redvndat sed capite collo cervicibvs
lateribvs alvo tergo poplitibvs manibvs pedibvs feminibvs crvribvs. si vt
inmortalis sit, qvid haec ad vitam membra pertinent, qvid ipsa facies? magis illa,
cerebrvm cor pvlmones iecvr: haec enim svnt domicilia vitae; oris qvidem

habitvs ad vitae firmitatem nihil pertinet.”

“Et eos vitvperabas, qvi ex operibvs magnificis atqve praeclaris, cvm ipsvm
mvndvm, cvm eivs membra caelvm terras maria, cvmqve horvm insignia solem
lvnam stellasqve vidissent, cvmgve temporvm matvritates mvtationes
vicissitvdinesqve cognovissent, svspicati essent aliqvam excellentem esse
praestantemqve natvram, qvae haec effecisset moveret regeret gvbernaret. qvi
etiam si aberrant a coniectvra, video tamen qvid seqvantvr: tv qvod opvs
tandem magnvm et egregivm habes qvod effectvm divina mente videatvr, ex
qvo esse deos svspicere? “Habebam” inqvis “in animo insitam informationem
qvandam dei”. Et barbati qvidem Iovis, galeatae Minervae: nvm igitvr esse talis

pvtas?”

“Qvanto melivs haec vvlgvs imperitorvm, qvi non membra solvm hominis deo
tribvant sed vsvm etiam membrorvm; dant enim arcvm sagittas hastam clipevm
fvscinam fvlmen, et si actiones qvae sint deorvm non vident, nihil agentem
tamen devm non qvevnt cogitare. ipsi qvi inridentvr Aegyptii nvllam belvam
nisi ob aliqgvam vtilitatem qvam ex ea caperent consecravervnt; velvt ibes
maximam vim serpentivm conficivnt, cvim sint aves excelsae crvribvs rigidis
corneo proceroqve rostro; avertvnt pestem ab Aegypto, cvm volveris angvis ex
vastitate Libyae vento Africo invectas interficivnt atqve consvmvnt, ex qvo fit vt
illae nec morsv vivae noceant nec odore mortvae. possym de ichnevmonvm
vtilitate de crocodilorvm de faelivm dicere, sed nolo esse longyvs. ita conclvdam,
tamen belvas a barbaris propter beneficivm consecratas, vestrorvim deorvm non

modo beneficivm nvllvm extare, sed ne factvm qvidem omnino.”

““Nihil habet” inqvit “negotii”. Profecto Epicvrvs qvasi pveri delicati nihil
cessatione melivs existimat. at ipsi tamen pveri etiam cvm cessant exercitatione
aliqva lvdicra delectantvr: devm sic feriatvm volvmys cessatione torpere, vt, si se
commoverit, vereamvr ne beatvs esse non possit? haec oratio non modo deos
spoliat motv et actione divina, sed etiam homines inertis efficit, si qvidem agens

aliqvid ne devs qvidem esse beatvs potest.”

“Vervm sit sane, vt vvltis, devs effigies hominis et imago: qvod eivs est
domicilivm qvae sedes qvi locvs, qvae deinde actio vitae, qvibvs rebvs, id qvod
vvltis, beatvs est? vtatvr enim svis bonis oportet <et> frvatvr qvi beatvs fvtvrvs
est. nam locvs qvidem his etiam natvris, qvae sine animis svnt, svvs est cvigve
proprivs, vt terra infimvm teneat, hanc invndet aqva, svperior <aeri>, aetheriis
ignibvs altissima ora reddatvr; bestiarvm avtem terrenae svnt aliae, partim
aqvatiles, aliae qvasi ancipites in vtraqve sede viventes, svnt qvaedam etiam qvae

igne nasci pvtentvr appareantqve in ardentibvs fornacibvs saepe volitantes.”

“Qvacro igitvr vester devs primvm vbi habitet, deinde qvae cavsa evm loco
moveat, si modo movetvr aliqvando, post, cvm hoc proprivm sit animantivm vt
aliqvid adpetant qvod sit natvrae accommodatvm, devs qvid appetat, ad qvam
deniqve rem motv mentis ac rationis vtatvr, postremo qvo modo beatvs sit qvo
modo aeternvs. qvicqvid enim horvm attigeris vlcvs est: ita male institvta ratio

exitvm reperire non potest.”

“Sic enim dicebas, speciem dei percipi cogitatione non sensv, nec esse in ea
vllam soliditatem, neqve eandem ad nvmervm permanere, eamqve esse eivs
visionem vt similitvdine et transitione cernatvr neqve deficiat vmqvam ex
infinitis corporibys similivim accessio, ex eoqve fieri vt in haec intenta mens
nostra beatam illam natvram et sempiternam pvtet. hoc, per ipsos deos de
qvibvs loqvimvr, qvale tandem est? nam si tantvm modo ad cogitationem
valent nec habent vllam soliditatem nec eminentiam, qvid interest vtrvm de
hippocentavro an de deo cogitemvs; omnem enim talem conformationem
animi ceteri philosophi motvm inanem vocant, vos avtem adventvm in animos

et introitvm imaginvm dicitis.”

“vt igitvr, Ti. Gracchvim cvm videor contionantem in Capitolio videre de M.
Octavio deferentem sitellam, tvm evm motvm animi dico esse inanem, tv avtem
et Gracchi et Octavi imagines remanere, qvae in Capitolivm cvm pervenerint
tvm ad animvm mevm referantvr—hoc idem fieri in deo, cvivs crebra facie

pellantvr animi, ex qvo esse beati atqve acterni intellegantvr.”

“Fac imagines esse qvibvs pvlsentvr animi: species dvmtaxat obicitvr qvaedam;
nvm etiam cvr ea beata sit cvr aeterna?”

“Quae avtem istae imagines vestrae avt vnde? a Democrito omnino haec
licentia; sed et ille reprehensvs a mvltis est, nec vos exitvm reperitis, totaqve res
vacillat et clavdicat. nam qvid est qvod minvs probari possit, omnivm in me
incidere imagines, Homeri Archilochi Romvli Nvmae Pythagorae Platonis—
nec ea forma qva illi fvervnt: qvo modo illi ergo? et qvorvm imagines: Orphevm
poetam docet Aristoteles nvmqvam fvisse, et hoc Orphicvm carmen Pythagorei
fervnt cvivsdam fvisse Cerconis; at Orphevs, id est imago eivs vt vos vvltis, in

animvm mevm saepe incvrrit.”

“Quid qvod eivsdem hominis in mevm aliae aliae in tvvm; qvid qvod earvm
rervin qvae nvimqvam omnino fvervnt neqve esse potvervnt, vt Scyllae vt
Chimaerae; qvid qvod hominvm locorvm vrbivin earvm qvas nvmqvam
vidimvs; qvid qvod simvl ac mihi collibitvm est praesto est imago; qvid qvod
etiam ad dormientem venivnt invocatae. tota res Vellei nvgatoria est. Vos avtem
non modo ocvlis imagines sed etiam animis incvlcatis: tanta est inpvnitas

garriendi. At qvam licenter.”

““Flventivm freqventer transitio fit visionvm, vt e mvltis vna videatvr.” Pvderet
me dicere non intellegere, si vos ipsi intellegeretis qvi ista defenditis. qvo modo
enim probas continenter imagines ferri, avt si continenter, qvo modo aeterne?
“Innvmerabilitas” inqvit “svppeditat atomorvm”. Nvm eadem ergo ista faciet
vt sint omnia sempiterna? Confvgis ad aeqvilibritatem (sic enim icovouiav si
placet appellemvs) et ais, qvoniam sit natvra mortalis, inmortalem etiam esse
oportere. isto modo, qvoniam homines mortales svnt, sint aliqvi inmortales, et
qvoniam nascvntvr in terra, nascantvr in aqva. “Et qvia svnt qvae interimant,
sint qvae conservent.” Sint sane, sed ea conservent qvae svnt; deos istos esse non

sentio.”

“Omnis tamen ista rervmm effigies ex individvis qvo modo corporibvs oritvr?
qvae etiam si essent, qvae nvlla svnt, pellere sepse et agitari inter se concvrsy

fortasse possent, formare ﬁgvrare colorare animare non possent. Nvllo igitvr

modo inmortalem devm efficitis.”
“Videamvs nvnc de beato. Sine virtvte certe nvllo modo; virtvs avtem actvosa; et

devs vester nihil agens; expers virtvtis igitvr;”

“ita ne beatvs qvidem. Qvae ergo vita? “Svppeditatio” inqvis “bonorvm nvllo
malorvm interventv”. Qvorvm tandem bonorvm? volvptatvm credo, nempe ad
corpvs pertinentivm; nvllam enim novistis nisi profectam a corpore et
redevntem ad corpvs animi volvptatem. non arbitror te velle similem esse
Epicvreorvm reliqvorvm, qvos pvdeat qvarvndam Epicvri vocvm, qvibvs ille
testatvr se <ne> intellegere qvidem vllvm bonvm qvod sit seivnctvm a delicatis
et obscenis volvptatibvs; qvas qvidem non ervbescens perseqvitvr omnis

nominatim.”

“qvem cibvm igitvr avt qvas potiones avt qvas vocvm avt florvm varietates avt
qvos tactyvs qvos odores adhibebis ad deos, vt eos perfvndas volvptatibvs? ac
poetac qvidem nectar ambrosiam epvlas conparant et avt Ivventatem avt
Ganymedem pocvla ministrantem, tv avtem Epicvre qvid facies? neqve enim
vnde habeat ista devs tvvs video nec qvo modo vtatvr. locvpletior igitvr
hominvm natvra ad beate vivendvm est qvam deorvm, qvod plvribvs generibvs

frvitvr volvptatvm.”

“At has levioris dvcis volvptates, qvibvs qvasi titillatio (Epicvri enim hoc
verbvm est) adhibetvr sensibvs. qvo vsqve Ivdis? nam etiam Philo noster ferre
non poterat aspernari Epicvreos mollis et delicatas volvptates. svmma enim
memoria pronvntiabat plvrimas Epicvri sententias is ipsis verbis qvibvs erant
scriptae. Metrodori vero, qvi est Epicvri collega sapientiae, mvlta inpvdentiora
recitabat; accvsat enim Timocratem fratrem svvm Metrodorvs, qvod dvbitet
omnia qvae ad beatam vitam pertineant ventre metiri, neqve id semel dicit sed
saepivs. adnvere te video, nota enim tibi svnt; proferrem libros si negares.
Neqve nvnc reprehendo qvod ad volvptatem omnia referantvr (alia est ea
qvaestio), sed doceo deos vestros esse volvptatis expertes, ita vestro ivdicio ne

»%»

beatos qvidem. “At dolore vacant.

“Satin est id ad illam abvndantem bonis vitam beatissimam? “Cogitat”
inqvivnt “adsidve beatvm esse se; habet enim nihil alivd qvod agitet in mente”.
Conprehende igitvr animo et propone ante ocvlos devm nihil alivd in omni
aeternitate nisi “mihi pvlchre est” et “ego beatvs svm” cogitantem. Nec tamen
video qvo modo non vereatvr iste devs beatvs ne intereat, cvim sine vlla
intermissione pvlsetvr agitetvrqve atomorvm incvrsione sempiterna, cvmgqve ex

ipso imagines semper aflvant. Ita nec beatvs est vester devs nec aeternvs.”

““At etiam de sanctitate de pietate adversvs deos libros scripsit Epicvrvs.” At
qvo modo in his logvitvr: vt <Ti.> Corvncanivm avt P. Scaevolam pontifices
maximos te avdire dicas, non evm qvi svstvlerit omnem fvnditvs religionem nec
manibvs vt Xerses sed rationibvs deorvm inmortalivm templa et aras everterit.
qvid est enim cvr deos ab hominibvs colendos dicas, cvm dei non modo

homines non colant sed omnino nihil cvrent nihil agant?”

““At est eorvm eximia qvaedam praestansqve natvra, vt ea debeat ipsa per se ad
se colendam elicere sapientem.” An qvicqvam eximivm potest esse in ea natvra,
qvae sva volvptate laetans nihil nec actvra sit vimqvam neqve agat neqve egerit?
Qvae porro pietas ei debetvr a qvo nihil acceperis, avt qvid omnino cvivs nvllvm
meritvm sit ei deberi potest? est enim pietas ivstitia adversvm deos; cvm qvibvs
qvid potest nobis esse ivris, cvm homini nvlla cvm deo sit commvnitas?
Sanctitas avtem est scientia colendorvm deorvm; qvi qvam ob rem colendi sint

non intellego nvllo nec accepto ab his nec sperato bono.”

“Quid est avtem qvod deos veneremvr propter admirationem eivs natvrae in
. e 5

qva egregivm nihil videmvs?

“Nam svperstitione, qvod gloriari soletis, facile est liberare, cvm svstvleris
omnem vim deorvm. Nisi forte Diagoram avt Theodorvm, qvi omnino deos
esse negabant, censes svperstitiosos esse potvisse; ego ne Protagoram qvidem,
cvi nevtrvm licverit, nec esse deos nec non esse. horvm enim sententiae omnivm
non modo svperstitionem tollvnt, in qva inest timor inanis deorvm, sed etiam

religionem, qvae deorvm cvltv pio continetvr.”

“Quid i qvi dixervnt totam de dis inmortalibvs opinionem fictam esse ab
hominibvs sapientibvs rei pvblicae cavsa, vt qvos ratio non posset eos ad
officivim religio dvceret, nonne omnem religionem fvnditvs svstvlervnt? Qvid
Prodicvs Civs, qvi ea qvae prodessent hominvm vitae deorvm in nvmero habita

esse dixit, qvam tandem religionem reliqvit?”

“Qvid qvi avt fortis avt claros avt potentis viros tradvat post mortem ad deos
pervenisse, eosqve esse ipsos qvos nos colere precari venerariqve soleamvs,
nonne expertes svnt religionvm omnivm? qvae ratio maxime tractata ab
Evhemero est, qvem noster et interpretatvs est et secvtvs praeter ceteros Ennivs;
ab Evhemero avtem et mortes et sepvltvrae demonstrantvr deorvm; vtrvm igitvr
hic confirmasse videtvr religionem an penitvs totam svstvlisse? Omitto
Elevsinem sanctam illam et avgvstam, “vbi initiantvr gentes orarvm vltimae”,
practereo Samothraciam eaqve qvae Lemni “noctvrno aditv occvlta colvntvr
silvestribvs saepibvs densa”; qvibvs explicatis ad rationemqve revocatis rervm

magis natvra cognoscitvr qvam deorvm.”

“Mihi qvidem etiam Democritvs vir magnvs in primis, cvivs fontibvs Epicvrvs
hortvlos svos inrigavit, nvtare videtvr in natvra deorvm. tvm enim censet
imagines divinitate praeditas inesse in vniversitate rervm, tvm principia mentis
qvae svnt in eodem vniverso deos esse dicit, tvm animantes imagines qvae vel
prodesse nobis solent vel nocere, tvm ingentes qvasdam imagines tantasqve vt
vniversvm mvndvm conplectantvr extrinsecvs. qvae qvidem omnia svnt patria

Democriti qvam Democrito digniora;”

“qvis enim istas imagines conprehendere animo potest, qvis admirari, qvis avt
cvlty avt religione dignas ivdicare?”

“Epicvrvs vero ex animis hominvm extraxit radicitvs religionem, cvm dis
inmortalibvs et opem et gratiam svstvlit. cvm enim optimam et
praestantissymam natvram dei dicat esse, negat idem esse in deo gratiam: tollit
id qvod maxime proprivm est optimae praestantissimaeqve natvrae. qvid enim
melivs avt qvid praestantivs bonitate et beneficentia; qva cvm carere devm

vvltis, neminem deo nec devm nec hominem carvm, neminem ab eo amari

neminem diligi vvltis: ita fit vt non modo homines a deis sed ipsi dei inter se ab
aliis alii neglegantvr. Qvanto Stoici melivs, qvi a vobis reprehendvntvr: censent
avtem sapientes sapientibvs etiam ignotis esse amicos; nihil est enim virtvte

amabilivs, qvam qvi adeptvs erit vbicvimqve erit gentivm a nobis diligetvr.”

“Vos avtem qvid mali datis, cvm <in> inbecillitate gratificationem et
benivolentiam ponitis. vt enim omittam vim et natvram deorvm, ne homines
qvidem censetis, nisi inbecilli essent, fvtvros beneficos et benignos fvisse? nvlla
est caritas natvralis inter bonos? carvm ipsvm verbvm est amoris, ex qvo
amicitiae nomen est dvctvm; qvam si ad frvctvm nostrvm referemvs, non ad
illivs commoda qvem diligemvs, non erit ista amicitia sed mercatvra qvaedam
vtilitatvm svarvm. prata et arva et pecvdvm greges diligvntvr isto modo, qvod
frvctys ex is capivntvr, hominvm caritas et amicitia gratvita est; qvanto igitvr
magis deorvm, qvi nvlla re egentes et inter se diligvnt et hominibvs consvlvnt.
Qvod ni ita sit, qvid veneramvr qvid precamvr deos, cvr sacris pontifices cvr
avspiciis avgvres praesvnt, qvid optamvs a deis inmortalibvs qvid vovemvs? “At

BB

etiam liber est Epicvri de sanctitate.

“Lvdimvr ab homine non tam faceto qvam ad scribendi licentiam libero. qvae
enim potest esse sanctitas si dii hvmana non cvrant, gvae avtem animans natvra
nihil cvrans? Verivs est igitvr nimirvm illvd qvod familiaris omnivm nostrvm
Posidonivs disservit in libro qvinto de natvra deorvm, nvllos esse deos Epicvro
videri, qvaeqve is de deis inmortalibvs dixerit invidiae detestandae gratia dixisse;
neqve enim tam desipiens fvisset vt homvncvli similem devm fingeret,
liniamentis dvmtaxat extremis non habitv solido, membris hominis praeditvm
omnibvs vsv. membrorvm ne minimo qvidem, exilem qvendam atqve
perlvcidvm, nihil cviqgvam tribventem nihil gratificantem, omnino nihil
cvrantem nihil agentem. qvae natvra primvm nvlla esse potest, idqve videns

Epicvrys re tollit oratione relinqvit deos;”

“deinde si maxime talis est devs vt nvlla gratia nvlla hominvm caritate teneatvr,
valeat—qvid enim dicam “propitivs sit”; esse enim propitivs potest nemini,

qvoniam vt dicitis omnis in inbecillitate est et gratia et caritas.”

Book 2

Qvae cvm Cotta dixisset, tvim Velleivs “Ne ego” inqvit “incavtvs, qvi cvm
Academico et eodem rhetore congredi conatvs sim. nam neqve indisertvm
Academicvm pertimvissem nec sine ista philosophia rhetorem qvamvis
elogventem; neqve enim flvmine contvrbor inanivm verborvm nec svbtilitate
sententiarvm si orationis est siccitas. tv avtem Cotta vtraqve re valvisti; corona
tibi et ivdices defvervnt. Sed ad ista alias, nvnc Lvcilivm, si ipsi commodvm est,

avdiamvs.”

Tvm Balbvs: “Evndem eqvidem mallem avdire Cottam, dvim qva elogventia
falsos deos svstvlit eadem veros indvcat. est enim et philosophi et pontificis et
Cottae de dis inmortalibvs habere non errantem et vagam vt Academici sed vt
nostri stabilem certamqve sententiam. nam contra Epicvrvm satis svperqve
dictvm est; sed aveo avdire tv ipse Cotta qvid sentias.”

“An” inqvit “oblitvs es qvid initio dixerim, facilivs me, talibvs praesertim de
rebvs, qvid non sentirem qvam qvid sentirem posse dicere? qvod si haberem
aliqvid qvod ligveret, tamen te vicissim avdire vellem, cvm ipse tam mvlta

dixissem.”

Tvm Balbvs: “Geram tibi morem et agam qvam brevissvme potero; etenim
convictis Epicvri erroribvs longa de mea dispvtatione detracta oratio est.

Omnino dividvnt nostri totam istam de dis inmortalibvs qvaestionem in partis

qvattvor. primvm docent esse deos, deinde qvales sint, tvm mvndvm ab his
administrari, postremo consvlere eos rebvs hvmanis. nos avtem hoc sermone
qvae priora dvo svnt svmamvs; tertivm et qvartvm, qvia maiora svnt, pvto esse
in alivd tempvs differenda.”

“Minime vero” inqvit Cotta; “nam et otiosi svmvs et his de rebvs agimvs, qvae

svnt etiam negotiis anteponenda.”

Tvm Lvcilivs “Ne egere qvidem videtvr” inqvit “oratione prima pars. Qvid
enim potest €ss€ tam apertvin tamqve perspicvvim, cvim caelvm svspeximvs
caelestiaqve contemplati svmvs, qvam esse aligvod nvmen praestantissimae
mentis qvo haec regantvr? qvod ni ita esset, qvi potvisset adsensv omnivm
dicere Ennivs “aspice hoc svblime candens, qvem invocant omnes Iovem”—
illvm vero et Iovem et dominatorem rervm et omnia motv regentem et, vt idem
Ennivs, “patrem divvmqve hominviqve” et praesentem ac praepotentem
devm? qvod qvi dvbitet, havd sane intellego cvr non idem sol sit an nvllvs sit

dvbitare possit;”

“qvi enim est hoc illo evidentivs? Qvod nisi cognitvm conprehensvmqve animis
haberemvs, non tam stabilis opinio permaneret nec confirmaretvr divtvrnitate
temporis nec vna cvm saeclis aetatibvsqve hominvm inveterare potvisset.
etenim videmvs ceteras opiniones fictas atqve vanas divtvrnitate extabvisse. qvis
enim hippocentavrvm fvisse avt Chimaeram pvtat, qvaeve anvs tam excors
inveniri potest qvae illa qvae qvondam credebantvr apvd inferos portenta

extimescat? opinionis enim commenta delet dies, natvrae ivdicia confirmat.”

“Itagve et in nostro popvlo et in ceteris deorvm cvltvs religionvmgqve sanctitates
existvnt in dies maiores atqve meliores; idqve evenit non temere nec casv, sed
qvod et praesentes saepe di vim svam declarant, vt et apvd Regillvm bello
Latinorvm, cvm A. Postvmivs dictator cvm Octavio Mamillio Tvscvlano
proelio dimicaret, in nostra acie Castor et Pollvx ex eqvis pvgnare visi svnt, et
recentiore memoria idem Tyndaridae Persem victvm nvntiavervnt. P. enim
Vatinivs avvs hvivs advlescentis, cvim e praefectvra Reatina Romam venienti

noctv dvo ivvenes cvm eqvis albis dixissent regem Persem illo die captvm,

<cvm> senatvi nvntiavisset, primo qvasi temere de re pvblica locvtys in
carcerem coniectvs est, post a Pavlo litteris allatis cvm idem dies constitisset, et
agro a senatv et vacatione donatvs est. atqve etiam cvm ad flvvivm Sagram
Crotoniatas Locri maximo proelio devicissent, eo ipso die avditam esse eam
pvgnam lvdis Olympiae memoriae proditvm est. saepe Favnorvm voces
exavditae, saepe visae formae deorvim qvemvis avt non hebetem avt impivm

deos praesentes esse confiteri coegervnt.”

“Praedictiones vero et praesensiones rervm fvtvrarvm qvid alivd declarant nisi
hominibvs ea qvae sint ostendi monstrari portendi praedici, ex qvo illa ostenta
monstra portenta prodigia dicvntvr. Qvod si ea ficta credimvs licentia
fabvlarvm, Mopsvm Tiresiam Amphiaravm Calchantem Helenvm (qvos tamen
avgvres ne ipsae qvidem fabvlae adscivissent, si res omnino repvdiarent), ne
domesticis qvidem exemplis docti nvimen deorvm conprobabimvs? Nihil nos P.
Clodi bello Pvnico primo temeritas movebit, qvi etiam per iocvm deos
inridens, cvm cavea liberati pvlli non pascerentvr, mergi eos in aqvam ivssit, vt
biberent, qvoniam esse nollent? qvi risvs classe devicta mvltas ipsi lacrimas,
magnam popvlo Romano cladem attvlit. qvid collega eivs <L.> Ivnivs eodem
bello nonne tempestate classem amisit, cvm avspiciis non parvisset? itaqve

Clodivs a popvlo condemnatvs est, Ivnivs necem sibi ipse conscivit.”

“C. Flaminivm Coelivs religione neglecta cecidisse apvd Transvmenvm scribit
cvm magno rei pvblicae vvlnere. qvorvm exitio intellegi potest eorvm imperiis
rem pvblicam amplificatam qvi religionibvs parvissent. et si conferre volvmvs
nostra cvm externis, ceteris rebvs avt pares avt etiam inferiores reperiemvt,

religione id est cvltv deorvm mvlto svperiores.”

“An Atti Navi litvvs ille, qvo ad investigandvm svem regiones vineae terminavit,
contemnendvs est? crederem, nisi eivs avgvrio rex Hostilivs maxima bella
gessisset. Sed neglegentia nobilitatis avgvrii disciplina omissa veritas
avspiciorvm spreta est, species tantvm retenta; itaqve maximae rei pvblicae

partes, in is bella qvibvs rei pvblicac salvs continetvr, nvllis avspiciis

administrantvr, nvlla peremnia servantvr, nvlla ex acvminibvs, nvlli viri
vocantvr ex qvo in procincty testamenta periervnt; tvim enim bella gerere nostri

dvces incipivnt, cvm avspicia posvervnt.”

“at vero apvd maiores tanta religionis vis fvit, vt qvidam imperatores etiam se
ipsos dis inmortalibvs capite velato verbis certis pro re pvblica devoverent.
Myvlta ex Sibyllinis vaticinationibvs, mvlta ex harvspicvm responsis
commemorare possvin qvibvs ea confirmentvr qvae dvbia nemini debent esse.
Atqvi et nostrorvm avgvrvm et Etrvscorvm harvspicvm disciplinam P. Scipione
C. Figvlo consvlibvs res ipsa probavit. qvos cvim Ti. Gracchvs consvl itervim
crearet, primvs rogator, vt eos rettvlit, ibidem est repente mortvvs. Gracchvs
cvm comitia nihilo minvs peregisset remqve illam in religionem popvlo venisse
sentiret, ad senatvm rettvlit. senatvs qvos ad soleret referendvm censvit.
harvspices introdvcti respondervnt non fvisse ivstym comitiorvm rogatorem.

tvm Gracchvs, vt e patre avdiebam, incensvs ira:”

[{{{H

itane vero, ego non ivstvs, qvi et consvl rogavi et avgvr et avspicato? an vos
Tvsci ac barbari avspiciorvm popvli Romani ivs tenetis et interpretes esse
comitiorvim potestis?” itaqve tvm illos exire ivssit. post avtem e provincia
litteras ad collegivm misit, se cvm legeret libros recordatvm esse vitio sibi
tabernacvlvm captvm fvisse hortos Scipionis, qvod, cvm pomerivm postea
intrasset habendi senatvs cavsa, in redevndo cvm idem pomerivm transiret
avspicari esset oblitvs; itaqve vitio creatos consvles esse. avgvres rem ad senatvim;
senatvs vt abdicarent consvles; abdicavervnt. qvae qvaerimvs exempla maiora:
vir sapientissimvs atqve havd sciam an omnivm praestantissimvs peccatvm
svvm, qvod celari posset, confiteri malvit qvam haerere in re pvblica religionem,
consvles svmmvm imperivm statim deponere qvam id tenere pvnctvm

temporis contra religionem.”

“magna avgvrvm avctoritas; qvid harvspicvm ars nonne divina? Haec <et>
innvmerabilia ex eodem genere qvi videat nonne cogatvr confiteri deos esse?
qvorvm enim interpretes svnt, eos ipsos esse certe necesse est; deorvm avtem

interpretes svnt; deos igitvr esse fateamvr. At fortasse non omnia evenivnt qvae

praedicta svnt. ne aegri qvidem qvia non omnes convalescvnt idcirco ars nvlla
medicina est. signa ostendvntvr a dis rervm fvtvrarvm; in his si qvi erravervnt,
non deorvm natvra sed hominvm coniectvra peccavit.”

“Itaqve inter omnis omnivm gentivm svmma constat; omnibvs enim innatvm
est et in animo qvasi inscvlptvm esse deos. qvales sint varivm est, esse nemo

negat.”

“Cleanthes qvidem noster qvattvor de cavsis dixit in animis hominvm
informatas deorvm esse notiones. primam posvit eam de qva modo dixi, qvae
orta esset ex praesensione rervm fvtvrarvm; alteram qvam ceperimvs ex
magnitvdine commodorvm, qvae percipivntvr caeli temperatione fecvnditate

terrarvm aliarvmqve commoditatvm complvrivm copia;”

“tertiam qvae terreret animos fvlminibvs tempestatibvs nimbis nivibvs
grandinibvs vastitate pestilentia terrae motibvs et saepe fremitibvs lapideisqve
imbribvs et gvttis imbrivm qvasi crventis, tvm labibvs avt repentinis terrarvm
hiatibvs tvm praeter natvram hominvm pecvdvmgqve portentis, tvm facibvs
visis caelestibvs tvm stellis is qvas Graeci xouyjtog nostri cincinnatas vocant,
qvae nvper bello Octaviano magnarvm fvervnt calamitatvm praenvntiae, tvm
sole geminato, qvod vt e patre avdivi Tvditano et Aqyvilio consvlibvs evenerat,
qvo qvidem anno P. Africanvs sol alter extinctvs est, qvibvs exterriti homines

vim qvandam esse caelestem et divinam svspicati svnt;”

“qvartam cavsam esse eamqve vel maximam aeqvabilitatem motvs
<constantissimamqve> conversionem caeli, solis lvnae sidervmqve omnivm
distinctionem vtilitatem pvlchritvdinem ordinem, qvarvm rervm aspectvs ipse
satis indicaret non esse ea fortvita: vt, si qvis in domvm aliqgvam avt in
gymnasivm avt in forvm venerit, cvm videat omnivm rervm rationem modvm
disciplinam, non possit ea sine cavsa fieri ivdicare, sed esse aliqvem intellegat qvi
praesit et cvi pareatvr, mvlto magis in tantis motionibvs tantisqve
vicissitvdinibvs, tam mvltarvm rervm atqve tantarvm ordinibvs, in qvibvs nihil
vmqvam inmensa et infinita vetvstas mentita sit, statvat necesse est ab aliqva

mente tantos natvrae motvs gvbernari.”

“Chrysippvs qvidem, qvamqvam est acerrimo ingenio, tamen ea dicit vt ab ipsa
natvra didicisse, non vt ipse repperisse videatvr. “Si enim” inqvit “est aliqvid in
rervin natvra qvod hominis mens qvod ratio qvod vis qvod potestas hvmana
efficere non possit, est certe id qvod illvd efficit homine melivs; atqvi res
caelestes omnesqve eae qvarvm est ordo sempiternvs ab homine confici non
possvnt; est igitvr id qvo illa conficivntvr homine melivs. id avtem qvid potivs
dixeris qvam devm? Etenim si di non svnt, qvid esse potest in rervim natvra
homine melivs; in eo enim solo est ratio, qva nihil potest esse praestantivs; esse
avtem hominem qvi nihil in omni mvndo melivs esse qvam se pvtet desipientis

BB

adrogantiae est; ergo est aliqvid melivs. est igitvr profecto devs.

“An vero, si domvm magnam pvlchramqve videris, non possis addvci vt, etiam
si dominvm non videas, mvribvs illam et mvstelis aedificatam pvtes—: tantvm
ergo ornatvm mvndi, tantam varietatem pvlchritvdinemqve rervm caelestivm,
tantam vim et magnitvdinem maris atqve terrarvm si tvvm ac non deorvm
inmortalivm domicilivm pvtes, nonne plane desipere videare? An ne hoc
qvidem intellegimvs, omnia svpera esse meliora, terram avtem esse infimam,
qvam crassissimvs circvmfvndat aer: vt ob eam ipsam cavsam, qvod etiam
qvibvsdam regionibvs atqve vrbibvs contingere videmvs, hebetiora vt sint
hominvm ingenia propter caeli pleniorem natvram, hoc idem generi hvmano

evenerit, qvod in terra hoc est in crassissima regione mvndi conlocati sint.”

“Et tamen ex ipsa hominvm sollertia esse aligvam mentem et eam qvidem
acriorem et divinam existimare debemvs. vnde enim hanc homo “arripvit”, vt
ait apvd Xenophontem Socrates. qvin et vmorem et calorem, qvi est fvsvs in
corpore, et terrenam ipsam viscervm soliditatem, animvm deniqgve illvm
spirabilem si qvis qvaerat vnde habeamvs, apparet; qvorvm alivd a terra
svmpsimvs alivd ab vmore alivd ab igni alivd ab aere eo qvem spiritvm dicimvs.
illvd avtem qvod vincit haec omnia, rationem dico et, si placet plvribvs verbis,
mentem consilivm cogitationem prvdentiam, vbi invenimvs vnde svstvlimvs?
An cetera mvndvs habebit omnia, hoc ynvm qvod plvrimi est non habebit?

atqvi certe nihil omnivm rervm melivs est mvndo nihil praestabilivs nihil

pvlchrivs, nec solvm nihil est sed ne cogitari qvidem qvicqvam melivs potest. et
si ratione et sapientia nihil est melivs, necesse est haec inesse in eo qvod

optimvm esse concedimvs.”

“Quid vero tanta rervim consentiens conspirans, continvata cognatio qvem non
coget ea qvae dicvntyvr a me conprobare? possetne vno tempore florere, dein
vicissim horrere terra, avt tot rebvs ipsis se inmvtantibvs solis accessvs
discessvsqve solstitiis brvmisqve cognosci, avt aestvs maritimi fretorvmqve
angvstiae ortv avt obitv Ivnae commoveri, avt vna totivs caeli conversione cvrsvs
astrorvm dispares conservari? haec ita fieri omnibvs inter se concinentibvs
mvndi partibvs profecto non possent, nisi ea vno divino et continvato spirity

continerentvr.”

“Atqve haec cvm vberivs dispvtantvr et fvsivs, vt mihi est in animo facere,
facilivs eftvgivnt Academicorvm calvmniam; cvm avtem, vt Zeno solebat,
brevivs angvstivsqve conclvdvntvr, tvim apertiora svnt ad reprendendvm. nam
vt proflvens amnis avt vix avt nvllo modo, conclvsa avtem aqva facile
conrvmpitvr, sic orationis flvmine reprensoris convicia dilvvntvr, angvstia
avtem conclvsae rationis non facile se ipsa tvtatvr. Haec enim qvae dilatantvr a

nobis Zeno sic premebat:”

(149

Qvod ratione vtitvr id melivs est qvam id qvod ratione non vtitvr; nihil avtem
mvndo melivs; ratione igitvr mvndvs vtitvr”. similiter effici potest sapientem
esse mvndvm, similiter beatvm, similiter aeternvm; omnia enim haec meliora
svnt qvam ea qvae svnt his carentia, nec mvndo qvicqvam melivs. ex qvo

efficietvr esse mvndvm devm.”

“Idemqve hoc modo: “Nvllivs sensv carentis pars aliqva potest esse sentiens;
mvndi avtem partes sentientes svnt; non igitvr caret sensv mvndvs”. Pergit idem
et vrgvet angvstivs: “Nihil” inqvit “qvod animi qvodqve rationis est expers, id
generare ex se potest animantem compotemqve rationis; mvndvs avtem generat
animantis compotesqve rationis; animans est igitvr mvndvs composqve
rationis”. Idemqve similitvdine, vt saepe solet, rationem conclvsit hoc modo:

“Si ex oliva modvlate canentes tibiae nascerentvr, nvm dvbitares qvin inesset in

oliva tibicini qvaedam scientia? qvid si platani fidicvlas ferrent nvmerose
sonantes: idem scilicet censeres in platanis inesse mvsicam. cvr igitvr mvndvs
non animans sapiensqve ivdicetvr, cvm ex se procreet animantis atqve

2M»

sapientis

“Sed qvoniam coepi secvs agere atqve initio dixeram (negaram enim hanc
primam partem egere oratione, qvod esset omnibvs perspicvvm deos esse),
tamen id ipsvm rationibvs physicis id est natvralibvs confirmari volo. Sic enim
res se habet, vt omnia qvae alantvr et qvae crescant contineant in se vim caloris,
sine qva neqve ali possent nec crescere. nam omne qvod est calidvm et ignevm
Cietvr et agitvr motv svo; qvod avtem alitvr et crescit motv qvodam vtitvr certo
et aeqvabili; qvi qvam div remanet in nobis tam div sensvs et vita remanet,

refrigerato avtem et extincto calore occidimvs ipsi et extingvimvr.”

“Qvod gvidem Cleanthes his etiam argvmentis docet, qvanta vis insit caloris in
omni corpore: negat enim esse vllvm cibvm tam gravem qvin is nocte et die
concoqvatvr; cvivs etiam in reliqviis inest calor iis gvas natvra respverit. iam
vero venae et arteriae micare non desinvnt qvasi qvodam igneo motv,
animadversvmqve saepe est cvm cor animantis alicvivs evolsvm ita mobiliter
palpitaret vt imitaretvr igneam celeritatem. Omne igitvr qvod vivit, sive animal
sive terra editvm, id vivit propter inclvsvm in eo calorem. ex qvo intellegi debet
eam caloris natvram vim habere in se vitalem per omnem mvndvm

pertinentem.”

“Atqve id facilivs cernemvs toto genere hoc igneo qvod tranat omnia svbtilivs
explicato. Omnes igitvr partes mvndi (tangam avtem maximas) calore fvltae
svstinentvr. Qvod primvm in terrena natvra perspici potest. nam et lapidvm
conflictv atqve tritv elici ignem videmvs et recenti fossione terram fvmare
calentem, atqve etiam ex pvteis ivgibvs aqvam calidam trahi, et id maxime fieri
temporibvs hibernis, qvod magna vis terrae cavernis contineatvr caloris eaqve

hieme sit densior ob eamqve cavsam calorem insitvm in terris contineat artivs.”

“longa est oratio mvltaeqve rationes, qvibvs doceri possit omnia qvae terra
concipiat semina qvaeqve ipsa ex se generata stirpibvs infixa contineat ea
temperatione caloris et oriri et avgescere. Atqve aqvae etiam admixtvm esse
calorem primvm ipse liqvor aqvae declarat et fvsio, qvae neqve conglaciaret
frigoribvs neqve nive prvinaqve concresceret, nisi eadem se admixto calore
ligvefacta et dilapsa diffvnderet; itaqve et aqvilonibvs reliqvisqve frigoribvs
adiectis dvrescit vmor, et idem vicissim mollitvr tepefactvs et tabescit calore.
atqve etiam maria agitata ventis ita tepescvnt vt intellegi facile possit in tantis
illis vmoribvs esse inclvsvm calorem; nec enim ille externvs et adventicivs
habendvs est tepor, sed ex intvmis maris partibvs agitatione excitatvs, qvod
nostris qvoqve corporibvs contingit cvim motv atqve exercitatione recalescvnt.

Ipse vero aer, qvi natvra est maxime frigidvs, minime est expers caloris;”

“ille vero et mvlto qvidem calore admixtvs est: ipse enim oritvr ex respiratione
aqvarvm; earvm enim qvasi vapor qvidam aer habendvs est, is avtem existit
motv eivs caloris qvi aqvis continetvr, qvam similitvdinem cernere possvmvs in
his aqvis qvae effervescvnt svbiectis ignibvs. Iam vero reliqva qvarta pars mvndi:
ea et ipsa tota natvra fervida est et ceteris natvris omnibvs salvtarem inpertit et

vitalem calorem.”

“Ex qvo conclvditvr, cvm omnes mvndi partes svstineantvr calore, mvndvm
etiam ipsvm simili pariqve natvra in tanta divtvrnitate servari, eoqve magis
qvod intellegi debet calidvm illvd atqve ignevm ita in omni fvsvm esse natvra, vt
in eo insit procreandi vis et cavsa gignendi, a qvo et animantia omnia et ea

qvorvm stirpes terra continentvr et nasci sit necesse et avgescere.”

“Natvra est igitvr qvae contineat mvndvimn omnem evmgqve tveatvr, et ea
qvidem non sine sensv atqve ratione. Omnem enim natvram necesse est, qvae
non solitaria sit neqve simplex sed cvm alio ivncta atqve conexa, habere aliqvem
in se principatvm, vt in homine mentem, in belva qviddam simile mentis vnde
oriantvr rervm adpetitvs; in arborvm avtem et earvm rervm qvae gignvntvr e

terra radicibvs inesse principatvs pvtatvr. principatvm avtem id dico qvod

Graeci fyepovicdv vocant, qvo nihil in qvoqve genere nec potest nec debet esse
praestantivs. ita necesse est illvd etiam in qvo sit totivs natvrae principatvs esse

omnivm optvmvm omnivmqve rervm potestate dominatvqve dignissimvm.”

“videmvs avtem in partibvs mvndi (nihil est enim in omni mvndo qvod non
pars vniversi sit) inesse sensvm atqve rationem. in ea parte igitvr, in qva mvndi
inest principatvs, haec inesse necessest, et acriora qvidem atqve maiora.
qvocirca sapientem esse mvndvm necesse est, natvramqve eam qvae res omnes
conplexa teneat perfectione rationis excellere, eoqve devm esse mvndvm
omnemqve vim mvndi natvra divina contineri.”

“Atqve etiam mvndi ille fervor pvrior perlvcidior mobiliorqve mvlto ob easqve
cavsas aptior ad sensvs commovendos qvam hic noster calor, qvo haec qvae

nota nobis svat retinentvr et vigent.”

“absvrdvm igitvr est dicere, cvm homines bestiaeqve hoc calore teneantvr et
propterea moveantvr ac sentiant, mvndvm esse sine sensv, qvi integro et libero
et pvro eodemqve acerrimo et mobilissimo ardore teneatvr, praesertim cvm is
ardor qvi est mvndi non agitatvs ab alio neqve externo pvlsv sed per se ipse ac
sva sponte moveatvr; nam qvid potest esse mvndo valentivs, qvod pellat atqve

moveat calorem evm qvo ille teneatvr.”

“Avdiamvs enim Platonem qvasi qvendam devm philosophorvm; cvi dvo placet
esse motvs, viovm svvm altervm externvm, esse avtem divinivs qvod ipsvm ex se
sva sponte moveatvr qvam qvod pvlsv agitetvr alieno. hvnc avtem motvm in
solis animis esse ponit, ab isqve principivm motvs esse dvctvm pvtat.
qvapropter qvoniam ex mvndi ardore motvs omnis oritvr, is avtem ardor non
alieno inpvlsv sed sva sponte movetvr, animvs sit necesse est; ex qvo efficitvr
animantem esse mvndvm.”

« . . . . . .

Atqve ex hoc qvoqve intellegi poterit in eo inesse intellegentiam, qvod certe est
mvndvs melior qvam vlla natvra. vt enim nvlla pars est corporis nostri qvae non

minoris sit qvam nosmet ipsi svmvs, sic mvndvm vniversvm plvris esse necesse

est qvam partem aliqvam vniversi. qvod si ita est, sapiens sit mvndvs necesse est.
nam ni ita esset, hominem qvi esset mvndi pars, qvoniam rationis esset

particeps, plvris esse qvam mvndvm omnem oporteret.”

“Atqve etiam si a primis incohatisqve natvris ad vltimas perfectasqve volvmvs
procedere, ad deorvm natvram perveniamvs necesse est. Prima enim
animadvertimvs a natvra svstineri ea qvae gignantvr e terra, qvibvs natvra nihil

tribvit amplivs qvam vt ea alendo atqve avgendo tveretvr.”

“bestiis avtem sensvm et motvm dedit et cvim qvodam adpetitv accessvm ad res
salvtares a pestiferis recessvm. hoc homini amplivs, qvod addidit rationem, qva
regerentvr animi adpetitvs, qvi tvm remitterentvr tvim continerentvr. qvartvs
avtem est gradvs et altissimvs eorvim qvi natvra boni sapientesqve gignvntvr,
qvibvs a principio innascitvr ratio recta constansqve, qvae svpra hominem
pvtanda est deoqve tribvenda id est mvndo, in qvo necesse est perfectam illam

atqve absolvtam inesse rationem.”

“Neqve enim dici potest in vlla rervm institvtione non esse aliqvid extremvm
atqve perfectvm. vt enim in vite vt in pecvde, nisi qvae vis obstitit, videmvs
natvram svo qvodam itinere ad vltimvm pervenire, atqve vt pictvra et fabrica
ceteraeqve artes habent qvendam absolvti operis effectvm, sic in omni natvra ac
mvlto etiam magis necesse est absolvi aliqvid ac perﬁci. etenim ceteris natvris
mvlta externa qvo minvs perficiantvr possvnt obsistere, vniversam avtem
natvram nvlla res potest impedire propterea qvod omnis natvras ipsa cohibet et
continet. Qvocirca necesse est esse qvartvm illvm et altissimvm gradvm qvo

nvlla vis possit accedere.”

“is avtem est gradvs in gqvo rervm omnivm natvra ponitvr; qvae qvoniam talis
est vt et praesit omnibvs et eam nvlla res possit inpedire, necesse est
intellegentem esse mvndvm et qvidem etiam sapientem.”

“Quid avtem est inscitivs qvam eam natvram qvae omnis res sit conplexa non
optvmam dici, avt, cvm sit optvma, non primvm animantem esse, deinde
rationis et consilii compotem, postremo sapientem. qvi enim potest aliter esse

optima? neqve enim si stirpivm similis sit avt etiam bestiarvm, optvma pvtanda

sit potivs qvam deterrvma. Nec vero, si rationis particeps sit nec sit tamen a
principio sapiens, non sit deterior mvndi potivs qvam hvmana condicio. homo
enim sapiens fieri potest, mvndvs avtem, si in aeterno praeteriti temporis spatio
tvit insipiens, nvmqvam profecto sapientiam conseqvetvr; ita erit homine
deterior. qvod qvoniam absvrdvm est, et sapiens a principio mvndvs et devs

habendvs est.”

“Neqve enim est qvicqvam alivd praeter mvndvm qvoi nihil absit qvodqve
vndiqve aptvm atqve perfectvm expletvimgve sit omnibvs svis nvmeris et
partibvs. Scite enim Chrysippvs, vt clipei cavsa involvervm vaginam avtem
gladii, sic practer mvndvm cetera omnia aliorvm cavsa esse generata, vt eas
frvges atqve frvctvs qvos terra gignit animantivm cavsa, animantes avtem
hominvm, vt ecvm vehendi cavsa arandi bovem venandi et cvstodiendi canem;
ipse avtem homo ortvs est ad mvndvm contemplandvm et imitandvm—nvllo

modo perfectys sed est qvaedam particvla perfecti.”

“sed mvndvs qvoniam omnia conplexvs est neqve est qvicqvam qvod non insit
in eo, perfectvs vndiqve est; qvi igitvr potest ei desse id qvod est optimvm? nihil
avtem est mente et ratione melivs; ergo haec mvndo deesse non possvnt. Bene
igitvr idem Chrysippvs, qvi similitvdines adivngens omnia in perfectis et
matvris docet esse meliora, vt in eqvo qvam in ecvleo in cane qvam in catvlo in
viro qvam in pvero; item qvod in omni mvndo optimvm sit id in perfecto

aliqvo atqve absolvto esse debere;”

“est avtem nihil mvndo perfectivs nihil virtvte melivs; igitvr mvndi est propria
virtvs. Nec vero hominis natvra perfecta est, et efficitvr tamen in homine virtvs;
qvanto igitvr in mvndo facilivs; est ergo in eo virtvs. sapiens est igitvr et
propterea devs.”

“Atqve hac mvndi divinitate perspecta tribvenda est sideribvs eadem divinitas;
qvae ex mobilissima pvrissimaqve aetheris parte gignvntvr neqve vlla praeterea
svnt admixta natvra totaqve svnt calida atqve perlvcida, vt ea qvoqve rectissime

et animantia esse et sentire atqve intellegere dicantvr.”

“Atqve ea qvidem tota esse ignea dvorvm sensvvm testimonio confirmari
Cleanthes pvtat, tactvs et ocvlorvm. nam solis calor et candor inlvstrior est
qvam vllivs ignis, qvippe qvi inmenso mvndo tam longe lateqve conlvceat, et is
eivs tactvs est, non vt tepefaciat solvim sed etiam saepe combvrat, qvorvm
nevtrvm faceret nisi esset ignevs. “ergo” inqvit “cvm sol ignevs sit Oceaniqve
alatvr vmoribvs” (qvia nvllvs ignis sine pastv aliqvo possit permanere) “necesse
est avt ei similis sit igni qvem adhibemvs ad vsvm atqve victvm, avt ei qvi

»»

corporibvs animantivm continetvr.

(149

atqvi hic noster ignis, qvem vsvs vitae reqvirit, confector est et consvmptor
omnivm idemqve qvocvigqve invasit cvncta distvrbat ac dissipat; contra ille
corporevs vitalis et salvtaris omnia conservat alit avget svstinet sensvqve adficit.”
negat ergo esse dvbivm horvm ignivm sol vtri similis sit, cvm is qvoqve efficiat
vt omnia floreant et in svo qvaeqve genere pvbescant. qvare cvm solis ignis
similis eorvm ignivm sit qvi svnt in corporibvs animantivm, solem qvoqve
animantem esse oportet, et qvidem reliqva astra qvae oriantvr in ardore caelesti

qvi aether vel caelvm nominatvr.”

“Cvm igitvr aliorvm animantivm ortvs in terra sit aliorvm in aqva in aere
aliorvm, absvrdvm esse Aristoteli videtvr in ea parte qvae sit ad gignenda
animantia aptissima animal gigni nvllvm pvtare. sidera avtem aetherivm locvm
optinent; qvi qvoniam tenvissimvs est et semper agitatvr et viget, necesse est
qvod animal in eo gignatvr id et sensv acerrvmo et mobilitate celerrima esse.
qvare cvm in aethere astra gignantvr, consentanevm est in his sensvm inesse et
intellegentiam, ex qvo efficitvr in deorvm nvmero astra esse dvcenda. Etenim
licet videre acvtiora ingenia et ad intellegendvm aptiora eorvin qvi terras
incolant eas in qvibvs aer sit pvrvs ac tenvis qvam illorvm qvi vtantvr crasso

caelo atqve concreto.”

“qvin etiam cibo qvo vtare interesse aliqvid ad mentis aciem pvtant. probabile
est igitvr praestantem intellegentiam in sideribvs esse, qvae et aetheriam partem
mvndi incolant et marinis terrenisqve vmoribvs longo intervallo extenvatis

alantvr. Sensvm avtem astrorvm atqve intellegentiam maxvme declarat ordo

eorvm atqve constantia (nihil est enim qvod ratione et nvmero moveri possit
sine consilio), in qvo nihil est temerarivm nihil varivm nihil fortvitvm. ordo
avtem sidervm et in omni aeternitate constantia neqve natvram significat (est
enim plena rationis) neqve fortvnam, qvae amica varietati constantiam respvit.

seqvitvr ergo vt ipsa sva sponte svo sensv ac divinitate moveantvr.”

“Nec vero Aristoteles non lavdandvs in eo qvod omnia qvae moventvr avt
natvra moveri censvit avt vi avt volvntate; moveri avtem solem et lvnam et
sidera omnia; qvae avtem natvra moverentvr, haec avt pondere deorsvm avt
levitate in svblime ferri, qvorvm nevtrvm astris contingeret propterea qvod
eorvim motvs in orbem circvmqve ferretvr; nec vero dici potest vi qvadam
maiore fieri vt contra natvram astra moveantvr (qvae enim potest maior esse?);
restat igitvr vt motvs astrorvm sit volvntarivs.”

“Quvae qvi videat non indocte solvim vervm etiam impie faciat si deos esse neget.
nec sane mvltvm interest vtrvm id neget an eos omni procvratione atqve
actione privet; mihi enim qvi nihil agit esse omnino non videtvr. esse igitvr deos

ita perspicvvm est, vt id qvi neget vix evm sanae mentis existimem.”

“Restat vt qvalis eorvm natvra sit consideremvs; in qvo nihil est difficilivs qvam
a consvetvdine ocvlorvm aciem mentis abdvcere ea difficvltas indvxit et vvlgo
imperitos et similes philosophos imperitorvm, vt nisi figvris hominvm
constitvtis nihil possent de dis inmortalibvs cogitare; cvivs opinionis levitas
confvtata a Cotta non desiderat orationem meam. Sed cvm talem esse devm
certa notione animi praesentiamvs, primvm vt sit animans, deinde vt in omni
natvra nihil eo sit praestantivs, ad hanc praesensionem notionemqve nostram
nihil video qvod potivs accommodem qvam vt primvm hvnc ipsvm mvndvm,

qvo nihil excellentivs fieri potest, animantem esse et devm ivdicem.”

“Hic qvam volet Epicvrvs iocetvr, homo non aptissimvs ad iocandvm
minimeqve resipiens patriam, et dicat se non posse intellegere qvalis sit volvbilis
et rvtvndvs devs, tamen ex hoc, qvod etiam ipse probat, nvmqvam me movebit.

Placet enim illi esse deos, qvia necesse sit praestantem esse aliqvam natvram qva

nihil sit melivs. mvndo avtem certe nihil est melivs; nec dvbivm qvin qvod
animans sit habeatqve sensvm et rationem et mentem id sit melivs qvam id

qvod is careat.”

“ita efficitvr animantem, sensvs mentis rationis mvndvm esse compotem; qva
ratione devm esse mvndvm conclvditvr. Sed haec pavlo post facilivs
cognoscentvr ex is rebvs ipsis qvas mvndvs efficit. interea Vellei noli qvaeso prae
te ferre vos plane expertes esse doctrinae. convm tibi ais et cylindrvm et
pyramidem pvlchriorem qvam sphaeram videri. novvm etiam ocvlorvm
ivdicivim habetis. sed sint ista pvlchriora dvmtaxat aspectv—qvod mihi tamen
ipsvm non videtvr; qvid enim pvlchrivs ea figvra qvae sola omnis alias figvras
complexa continet, qvaeqve nihil asperitatis habere nihil offensionis potest,
nihil incisvm angvlis nihil anfractibvs, nihil eminens nihil lacvnosvm; cvimqve
dvae formae praestantissimae sint, ex solidis globvs (sic enim o@aipoy
interpretari placet), ex planis avtem circvlys avt orbis, qvi x¥xtog Graece dicitvr,
his dvabvs formis contingit solis vt omnes earvm partes sint inter se simillvmae

a medioqve tantvm absit extremvm,”

“qvo nihil fieri potest aptivs—sed si haec non videtis, qvia nvmqvam ervditvm
illvm pvlverem attigistis, ne hoc qvidem physici intellegere potvistis, hanc
aeqvabilitatem motvs constantiamqve ordinvm in alia figyra non potvisse
servari? Itaqve nihil potest indoctivs qvam qvod a vobis adfirmari solet. nec
enim hvnc ipsvm mvndvm pro certo rvtvndvm esse dicitis, nam posse fieri vt sit

alia figvra, innvmerabilesqve mvndos alios aliarvm esse formarvm.”

“qvae si bis bina qvot essent didicisset Epicvrvs certe non diceret; sed dvm
palato qvid sit optimvm ivdicat, “caeli palatvm”, vt ait Ennivs, non svspexit.”

“Nam cvm dvo sint genera sidervm, qvorvm altervm spatiis inmvtabilibvs ab
ortv ad occasvm commeans nvllvm vmqvam cvrsvs svi vestigivm inflectat,
altervm avtem continvas conversiones dvas isdem spatiis cvrsibvsqve conficiat,
ex vtraqve re et mvndi volvbilitas, qvae nisi in globosa forma esse non posset, et

stellarvm rvtvndi ambitvs cognoscvntvr.”

“Primvsqve sol, qvi astrorvm tenet principatvm, ita movetvr vt, cvm terras larga
lvce compleverit, easdem modo his modo illis ex partibvs opacet; ipsa enim
vmbra terrae soli officiens noctem efficit. noctvrnorvm avtem spatiorvm eadem
est aeqvabilitas qvae divrnorvm. eivsdemqve solis tvm accessvs modici tvm
recessvs et frigoris et caloris modvm temperant. circvmitvs enim solis orbivm
qvinqve et sexaginta et trecentorvm qvarta fere diei parte addita conversionem
conficivnt annvam; inflectens avtem sol cvrsvm tvm ad septem triones tvm ad
meridiem aestates et hiemes efficit et ea dvo tempora qvorvm altervm hiemi
senescenti adivnctvm est altervm aestati: ita ex gvattvor temporvm

mvtationibvs omnivm qvae terra mariqve gignvntvr initia cavsaeqve dvcvntvr.”

“Iam solis annvos cvrsvs spatiis menstrvis lvna conseqvitvt, cvivs tenvissimvm
lvmen facit proximvs accessvs ad solem, digressvs avtem longissimvs qvisqve
plenissimvm. neqve solvm eivs species ac forma mvtatvr tvm crescendo tvm
defectibvs in initia recvrrendo, sed etiam regio; qvae cvm est aqvilonia avt
avstralis, in lvnae qvoqve cvrsv est et brvmae qvaedam et solstitii similitvdo,
mvltaqve ab ea manant et flyvnt qvibvs et animantes alantvr avgescantqve et

pvbescant matvritatemqve adseqvantvr qvae orivntvr e terra.”

“Maxvme vero svnt admirabiles motvs earvm qvinqve stellarvm qvae falso
vocantvr errantes; nihil enim errat qvod in omni aeternitate conservat
progressvs et regressvs reliqvosqve motvs constantis et ratos. qvod eo est
admirabilivs in is stellis qvas dicimvs, qvia tvm occvltantvr tvm rvrsvs
aperivntvr, tvim adevnt tvm recedvnt, tvm antecedvnt tvm avtem svbsecvntvr,
tvm celerivs moventvr tvm tardivs, tvm omnino ne moventvr qvidem sed ad
qvoddam tempyvs insistvnt. qvarvm ex disparibvs motionibvs magnvm annvm
mathematici nominavervnt, qvi tvm efficitvr cvm solis et lvnae et qvingve
errantivim ad eandem inter se comparationem confectis omnivm spatiis est facta

conversio;”

“qvae qvam longa sit magna qvaestio est, esse vero certam et definitam necesse
est. Nam ea qvae Satvrni stella dicitvr @aivavqve a Graecis nominatvr, qvae a

terra abest plvrimvm, xxx fere annis cvrsvm svvm conficit, in qvo cvrsv mvlta

mirabiliter efficiens tvim antecedendo tvm retardando, tvm vespertinis
temporibvs delitiscendo tvm matvtinis rvrsvm se aperiendo nihil inmvtat
sempiternis saeclorvm aetatibvs qvin eadem isdem temporibvs efficiat. Infra
avtem hanc propivs a terra Iovis stella fertvr, qvae @aébwv dicitvr, eaqve
evndem dvodecim signorvm orbem annis dvodecim conficit easdemqve qvas

Satvrni stella efficit in cvrsv varietates.”

“Hvic avtem proximvm inferiorem orbem tenet ITupéel, qvae stella Martis
appellatvr, eaqve qvattvor et viginti mensibvs sex vt opinor diebvs minvs
evndem lvstrat orbem qvem dvae svperiores. Infra hanc avtem stella Mercvri est
(ea XtidPwy appellatvr a Graecis), qvae anno fere vertenti signifervm lvstrat
orbem neqve a sole longivs vimqvam vnivs signi intervallo discedit tvm
antevertens tvim svbseqvens. Infima est qvingve errantivim terraeqve proxvma
stella Veneris, qvae @wo@dpog Graece Lvcifer Latine dicitvr cvim antegreditvr
solem, cvm svbseqvitvr avtem “Eomepog; ea cvrsvm anno conficit et latitvdinem
lvstrans signiferi orbis et longitvdinem, qvod idem facivnt stellae svperiores,
neqve vmqvam ab sole dvorvm signorvm intervallo longivs discedit tvm

antecedens tvim svbseqvens.”

“Hanc igitvr in stellis constantiam, hanc tantam tam variis cvrsibvs in omni
aeternitate convenientiam temporvm non possvm intellegere sine mente
ratione consilio. qvae cvm in sideribvs inesse videamvs, non possvmvs ea ipsa
non in deorvm nvmero reponere.”

“Nec vero eae stellae qvae inerrantes vocantvr non significant eandem mentem
atqve prvdentiam. qvarvm est cotidiana conveniens constansqve conversio, nec
habent aetherios cvrsvs neqve caelo inhaerentes, vt pleriqve dicvnt physicae
rationis ignari; non est enim aetheris ea natvra vt vi sva stellas conplexa
contorqveat, nam tenvis ac perlvcens et aeqvabili calore svffvsvs aether non satis

aptvs ad stellas continendas videtvr;”

“habent igitvr svam sphaeram stellae inerrantes ab aetheria conivnctione
secretam et liberam. earvm avtem perennes cvrsvs atqve perpetvi cvm

admirabili incredibiliqve constantia declarant in his vim et mentem esse

divinam, vt haec ipsa qvi non sentiat deorvm vim habere is nihil omnino

sensvrvs esse videatvr.”

“Nvlla igitvr in caelo nec fortvna nec temeritas nec erratio nec vanitas inest
contraqve omnis ordo veritas ratio constantia, qvaeqve his vacant ementita et
falsa plenaqve erroris, ea circvm terras infra lvnam, qvae omnivm vltima est, in
terrisqve versantvr. caelestem ergo admirabilem ordinem incredibilemqve
constantiam, ex qva conservatio et salvs omnivm omnis oritvr, qvi vacare mente

pvtat is ipse mentis expers habendvs est.”

“Havt ergo vt opinor erravero, si a principe investigandae veritatis hvivs
dispvtationis principivm dvxero. Zeno igitvr natvram ita definit vt eam dicat
ignem esse artificiosvm ad gignendvm progredientem via. censet enim artis
maxvme proprivim esse creare et gignere, qvodqve in operibvs nostrarvm artivm
manvs efficiat id mvlto artificiosivs natvram efficere, id est vt dixi ignem
artificiosvm magistrvm artivm reliqvarvm. Atqve hac qvidem ratione omnis
natvra artificiosa est, qvod habet qvasi viam qvandam et sectam qvam

seqvatvr.”

“ipsivs vero mvndi, qvi omnia conplexv SVO coercet et continet, natvra non
artificiosa solvm sed plane artifex ab eodem Zenone dicitvr, consvltrix et
provida vtilitatvm oportvnitatvmqve omnivm. atqve vt ceterae natvrae svis
seminibvs qvaeqve gignvntvr avgescvnt continentvr, sic natvra mvndi omnis
motvs habet volvntarios, conatvsqve et adpetitiones, qvas dpudg Graeci vocant,
et is consentaneas actiones sic adhibet vt nosmet ipsi qvi animis movemvr et
sensibvs. Talis igitvr mens mvndi cvm sit ob eamqve cavsam vel prvdentia vel
providentia appellari recte possit (Graece enim wpévole dicitvr), haec
potissimvm providet et in is maxime est occvpata, primvm vt mvndvs qvam
aptissimvs sit ad permanendvm, deinde vt nvlla re egeat, maxvme avtem vt in eo

eximia pvlchritvdo sit atqve omnis ornatvs.”

“Dictvm est de vniverso mvndo, dictvim etiam est de sideribvs, vt iam prope
modvm appareat mvltitvdo nec cessantivm deorvin nec ea qvae agant

molientivm cvm labore operoso ac molesto. non enim venis et nervis et ossibvs

SS



2.60

2.61

2.62

continentvr nec his escis avt potionibvs vescvntvr, vt avt nimis acres avt nimis
concretos vmores colligant, nec is corporibvs svnt vt casvs avt ictvs extimescant
avt morbos metvant ex defetigatione membrorvm, qvae verens Epicvrvs

monogrammos deos et nihil agentes commentvs est.”

“illi avtem pvlcherrvma forma praediti pvrissimaqve in regione caeli collocati ita
fervatvr moderantvrqve cvrsvs, vt ad omnia conservanda et tvenda consensisse
videantvr.”

“Multae avtem aliae natvrae deorvm ex magnis beneficiis eorvm non sine cavsa
et a Graeciae sapientissimis et a maioribvs nostris constitvtae nominataeqve
svnt. qvicqvid enim magnam vtilitatem generi adferret hvmano, id non sine
divina bonitate erga homines fieri arbitrabantvr. itaqve tvm illvd qvod erat a
deo natvm nomine ipsivs dei nvncvpabant, vt cvm frvges Cererem appellamvs

vinvm avtem Libervm, ex qvo illvd Te-”

“renti “sine Cerere et Libero friget Venvs”, tvm avtem res ipsa, in qva vis inest
maior aliqva, sic appellatvr vt ea ipsa vis nominetvr devs, vt Fides vt Mens, qvas
in Capitolio dedicatas videmvs proxvme a M. Aemilio Scavro, ante avtem ab
<A.> Atilio Calatino erat Fides consecrata. vides Virtvtis templvm vides
Honoris a M. Marcello renovatvm, qvod mvltis ante annis erat bello Ligvstico a
Q. Maxvmo dedicatvm. qvid Opis qvid Salvtis qvid Concordiae Libertatis
Victoriae; qvarvm omnivm rervm qvia vis erat tanta vt sine deo regi non posset,
ipsa res deorvin nomen optinvit. qvo ex genere Cvpidinis et Volvptatis et
Lvbentinae Veneris vocabvla consecrata svnt, vitiosarvm rervin neqve
natvralivm—qvamqvam Velleivs aliter existimat, sed tamen ea ipsa vitia

natvram vehementivs saepe pvlsant.”

“Vdilitatvm igitvr magnitvdine constitvti svnt ei di qvi vtilitates qvasqve
gignebant, atqve is qvidem nominibvs qvae pavlo ante dicta svnt qvae vis sit in
qvoqve declaratvr deo.”

<« . . . . .o
Svscepit avtem vita hominvm consvetvdoqve commvnis vt beneficiis
excellentis viros in caelvm fama ac volvntate tollerent. hinc Hercvles hinc

Castor et Pollvx hinc Aescvlapivs hinc Liber etiam (hvnc dico Libervim Semela

natvm, non evm qvem nostri maiores avgvste sancteqve Libervm cvm Cerere et
Libera consecravervnt, qvod qvale sit ex mysteriis intellegi potest; sed qvod ex
nobis natos liberos appellamvs, idcirco Cerere nati nominati svnt Liber et
Libera, qvod in Libera servant, in Libero non item)—hinc etiam Romvlvm,
qvem qvidam evndem esse Qvirinvm pvtant. qvorvm cvm remanerent animi

atqve acternitate frverentvr, rite di svnt habiti, cvm et optimi essent et aeterni.”

“Alia qvoqve ex ratione et qvidem physica magna flvxit mvltitvdo deorvm, qvi
indvti specie hvmana fabvlas poetis svppeditavervnt, hominvm avtem vitam
svperstitione omni referservnt. atqve hic locvs a Zenone tractatvs post a
Cleanthe et Chrysippo plvribvs verbis explicatvs est. Nam vetvs haec opinio
Graeciam opplevit, esse exsectvm Caelvm a filio Satvrno, vinctvm avtem

Satvrnvm ipsvm a filio Iove:”

“physica ratio non inelegans inclvsa est in impias fabvlas. caelestem enim
altissimam aetheriamqve natvram id est igneam, qvae per sese omnia gigneret,
vacare volvervnt ea parte corporis qvae conivnctione alterivs egeret ad
procreandvm. Satvrnvm avtem evm esse volvervnt qvi cvrsvm et conversionem
spatiorvm ac temporvm contineret. qvi devs Graece id ipsvm nomen habet:
Kpévog enim dicitvr, qvi est idem ypévog id est spativm temporis. Satvrnvs
avtem est appellatvs qvod satvraretvr annis; ex se enim natos comesse fingitvr
solitvs, qvia consvmit aetas temporvm spatia annisqve praeteritis insatvrabiliter
expletvr. vinctvs avtem a Iove, ne inmoderatos cvrsvs haberet, atqve vt evm
sidervmm vinclis alligaret. sed ipse Ivppiter, id est ivvans pater, qvem conversis
casibvs appellamvs a ivvando Iovem, a poetis “pater divomqve hominvmqve”
dicitvr, a maioribvs avtem nostris optvmvs maxvmvs, et qvidem ante optimvs id
est beneficentissimvs gvam maximvs, qvia maivs est certeqve grativs prodesse

omnibvs qvam opes mag-”

“nas habere—hvnc igitvr Ennivs, vt svpra dixi, nvncvpat ita dicens “aspice hoc
svblime candens, qvem invocant omnes Iovem” planivs qvam alio loco idem

“cvi qvod in me est exsecrabor hoc qvod Ivcet qvicqvid est”; hvnc etiam avgvres

nostri cvm dicvnt “Tove fvlgente tonante”: dicvnt enim “caelo fvlgente et
tonante”. Evripides avtem vt mvlta praeclare sic hoc breviter:

vides svblime fvsvm immoderatvm acethera,
qvi terram tenero circvmiectv amplectitvr:

hvne symmvm habeto divvm, hvnce perhibeto Iovem.”

“Aer avtem, vt Stoici dispvtant, interiectvs inter mare et caelvim Ivnonis nomine
consecratvr, qvae est soror et conivx Iovis, qvod <ei> et similitvdo est aetheris et
cvm eo svmma conivnctio. effeminarvnt avtem evm Ivnoniqve tribvervnt, qvod
nihil est eo mollivs. sed Ivnonem a ivvando credo nominatam. Aqva restabat et
terra, vt essent ex fabvlis tria regna divisa. datvm est igitvr Neptvno altervm,
Iovis vt volvmvs fratri, maritimvm omne regnvm, nomenqve prodvctvm vt
Portvnvs a porta sic Neptvavs a nando, pavlvm primis litteris immvtatis.
Terrena avtem vis omnis atqve natvra Diti patri dedicata est, qvi dives vt apvd
Graecos ITho0- twv, qvia et recidvnt omnia in terras et orivntvr e terris. TCvi
Proserpinam (qvod Graecorvm nomen est, ea enim est qvae ITepoeévy Graece
nominatvr)—qvam frvgvm semen esse volvnt absconditamqve qvaeri a matre

fingvnt.”

“Mater avtem est a gerendis frvgibvs Ceres tamqvam geres, casvqve prima
littera itidem immvtata vt a Graecis; nam ab illis qvoqve Anunne qvasi y7
wATvp nominata est. lam qvi magna verteret Mavors, Minerva avtem qvae vel
minveret vel minaretvr. Cvmqve in omnibvs rebvs vim haberent maxvmam
prima et extrema, principem in sacrificando Ianvm esse volvervnt, qvod ab
evndo nomen est dvctvm, ex qvo transitiones perviae iani foresqve in liminibvs
profanarvm aedivm ianvae nominantvr. Nam Vestae nomen a Graecis (ea est
enim qvae ab illis ‘Eoria dicitvr); vis avtem eivs ad aras et focos pertinet, itaqve
in ea dea, qvod est rervim cvstos intvmarvm, omnis et precatio et sacrificatio

extrema est.”

“Nec longe absvnt ab hac vi di Penates, sive a penv dvcto nomine (est enim
omne qvo vescvntvr homines penvs) sive ab eo qvod penitvs insident; ex qvo

etiam penetrales a poetis vocantvr. Jam Apollinis nomen est Graecvm. qvem

solem esse volvnt, Dianam avtem et lvnam eandem esse pvtant, cvm sol dictvs
sit vel qvia solvs ex omnibvs sideribvs est tantvs vel qvia cvm est exortvs
obscvratis omnibvs solvs apparet, lvna a Ivcendo nominata sit; eadem est enim
Lvcina, itaqve vt apvd Graecos Dianam eamqve Lvciferam sic apvd nostros
Ivnonem Lycinam in pariendo invocant. qvae eadem Diana Omnivaga dicitvr

non a venando sed qvod in septem nvmeratvr tamqvam vagantibvs;”

“Diana dicta qvia noctv qvasi diem efficeret. adhibetvr avtem ad partvs, qvod i
matvrescvnt avt septem non nvmgqvam avt vt plervmqve novem lvnae cvrsibvs,
qvi qvia mensa spatia conficivnt menses nominantvr; concinneqve vt mvlta
Timaevs, qvi cvm in historia dixisset qva nocte natvs Alexander esset eadem
Dianae Ephesiae templvim deflagravisse, adivnxit minime id esse mirandvm,
qvod Diana qvom in partv Olympiadis adesse volvisset afvisset domo. Qvae
avtem dea ad res omnes veniret Venerem nostri nominavervnt, atqve ex ea

potivs venvstas qvam Venvs ex venvstate.”

“Videtisne igitvr vt a physicis rebvs bene atqve vtiliter inventis tracta ratio sit ad
commenticios et fictos deos. Qvae res genvit falsas opiniones erroresqve
tvrbvlentos et svperstitiones paene aniles. et formae enim nobis deorvm et
aetates et vestitvs ornatvsqve noti svnt, genera praeterea conivgia cognationes,
omniaqve tradvcta ad similitvdinem inbecillitatis hvmanae. nam et pertvrbatis
animis indvevntvr: accepimvs enim deorvm cvpiditates aegritvdines iracvndias;
nec vero, vt fabvlae fervnt, bellis proeliisqve carvervnt, nec solvm vt apvd
Homervm cvm dvo exercitvs contrarios alii dei ex alia parte defenderent, sed
etiam vt cvm Titanis vt cvm Gigantibvs sva propria bella gesservnt. haec et

dicvntvr et credvntvr stvltissime et plena svnt fvttilitatis symmaeqve levitatis.”

“Sed tamen is fabvlis spretis ac repvdiatis devs pertinens per natvram cvivsqve
rei, per terras Ceres per maria Neptvnvs alii per alia, potervnt intellegi qvi
qvalesqve sint qvoqve eos nomine consvetvdo nvncvpaverit. Qvos deos et

venerari et colere debemvs. cvltvs avtem deorvm est optvmvs idemqve

castissimvs atqve sanctissimvs plenissimvsqve pietatis, vt eos semper pvra
integra incorrvpta et mente et voce veneremvr. non enim philosophi solvm

vervm etiam maiores nostri svperstitionem a religione separavervnt.”

“nam qvi totos dies precabantvr et immolabant, vt sibi svi liberi svperstites
essent, svperstitiosi svnt appellati, qvod nomen patvit postea lativs; qvi avtem
omnia qvae ad cvltvm deorvm pertinerent diligenter retractarent et tamqvam
relegerent, <i> svnt dicti religiosi ex relegendo, <tamqvam> elegantes ex
eligendo, [tamqvam] <ex> diligendo diligentes, ex intellegendo intellegentes;
his enim in verbis omnibvs inest vis legendi eadem qvae in religioso. ita factvm
est in svperstitioso et religioso altervm vitii nomen altervm lavdis. Ac mihi

videor satis et esse deos et qvales essent ostendisse.”

“Proximvm est vt doceam deorvm providentia mvndvm administrari. magnvs
sane locvs est et a vestris Cotta vexatvs, ac nimirvm vobiscvm omne certamen
est. Nam vobis Vellei minvs notvm est qvem ad modvm qvidqve dicatvr; vestra
enim solvm legitis vestra amatis, ceteros cavsa incognita condemnatis. velvt a te
ipso hesterno die dictvmst anvm fatidicam Pronoean a Stoicis indvci id est
Providentiam. qvod eo errore dixisti, qvia existvmas ab is providentiam fingi

qvasi qvandam deam singvlarem, qvae mvndvm omnem gvbernet et regat.”

“sed id praecise dicitvr: vt, si qvis dicat Atheniensivm rem pvblicam consilio
regi, desit illvd “Arii pagi”, sic, cvm dicimvs providentia mvndvm administrari,
deesse arbitrato “deorvimn”, plene avtem et perfecte sic dici existvmato,
providentia deorvm mvndvm administrari. Ita salem istvm, qvo caret vestra
natio, in inridendis nobis nolitote consvmere, et mercvle si me avdiatis ne
experiamini qvidem; non decet non datvm est non potestis. nec vero hoc in te
vnvm convenit moribvs domesticis ac nostrorvm hominvm vrbanitate limatvm,
sed cvm in reliqvos vestros tvim in evm maxime qvi ista peperit, hominem sine
arte sine litteris, insvltantem in omnes, sine acvmine vllo sine avctoritate sine

lepore.”

“Dico igitvr providentia deorvm mvndvm et omnes mvndi partes et initio
constitvtas esse et omni tempore administrari. Eamqve dispvtationem tris in
partes nostri fere dividvnt. qvarvm prima pars est qvae dvcitvr ab ea ratione
qvae docet esse deos; qvo concesso confitendvm est eorvm consilio mvndvm
administrari. secvnda est avtem qvae docet omnes res svbiectas esse natvrae
sentienti ab eaqve omnia pvlcherrvme geri; qvo constitvto seqvitvr ab
animantibvs principiis eam esse generatam. tertivs est locvs qvi dvcitvr ex

admiratione rervm caelestivm atqve terrestrivm.”

“Primvm igitvr avt negandvm est esse deos, qvod et Democritvs simvlacra et
Epicvrys imagines indvcens qvodam pacto negat, avt qvi deos esse concedant is
fatendvm est eos aliqvid agere idqve praeclarvm; nihil est avtem praeclarivs
mvndi administratione; deorvm igitvr consilio administratvr. Qvod si aliter est,
aliqvid profecto sit necesse est melivs et maiore vi praeditvim qvam devs, qvale
id cvigve est, sive inanima natvra sive necessitas vi magna incitata haec

pvicherrima opera efficiens qvae videmvs;”

“non est igitvr natvra deorvm praepotens neqve excellens, si qvidem ea svbiecta
est ei vel necessitati vel natvrae, qva caclvm maria terrae regantvr. nihil est avtem
praestantivs deo; ab eo igitvr mvndvm necesse est regi; nvlli igitvr est natvrae
oboediens avt svbiectvs devs; omnem ergo regit ipse natvram. Etenim si
concedimvs intellegentes esse deos, concedimvs etiam providentes et rervm
qvidem maxvmarvm. ergo vtrvm ignorant qvae res maxvmae sint qvoqve eae
modo tractandae et tvendae, an vim non habent qva tantas res svstineant et
gerant? at et ignoratio rervm aliena natvrae deorvm est, et svstinendi mvneris
propter inbecillitatem difficvltas minime cadit in maiestatem deorvm. ex qvo

efficitvr id qvod volvmvs, deorvm providentia mvndvm administrari.”

“Atqvi necesse est cvm sint di (si modo svnt, vt profecto svnt) animantis esse,
nec solvm animantes sed etiam rationis compotes inter seqve qvasi civili
conciliatione et societate conivnctos, vnvm mvndvm vt commvnem rem

pvblicam atqve vrbem aliqvam regentis.”

“seqvitvr vt eadem sit in is qvae hvmano in genere ratio, eadem veritas
vtrobiqve sit eademqve lex, qvae est recti praeceptio praviqve depvlsio. ex qvo
intellegitvr prvdentiam qvoqve et mentem a deis ad homines pervenisse (ob
eamqve cavsam maiorvm institvtis Mens Fides Virtvs Concordia consecratae et
pvblice dedicatae svnt; qvae qvi convenit penes deos esse negare, cvm eorvm
avgvsta et sancta simvlacra veneremvr: qvod si inest in hominvm genere mens
fides virtvs concordia, vnde haec in terram nisi ab svperis deflvere potvervnt?),
cvmqve sint in nobis consilivm ratio prvdentia, necesse est deos haec ipsa
habere maiora, nec habere solvm sed etiam his vti in maxvmis et optvmis

rebvs.”

“nihil avtem nec maivs nec melivs mvndo; necesse est ergo evin deorvm consilio
et providentia administrari. Postremo cvm satis docverimvs hos esse deos,
qvorvm insignem vim et inlvstrem faciem videremvs, solem dico et lvnam et
vagas stellas et inerrantes et caelvm et mvndvm ipsvm et earvm rervm vim qvae
inessent in omni mvndo cvm magno vsv et commoditate generis hvmani,
efficitvr omnia regi divina mente atqve prvdentia. Ac de prima qvidem parte

satis dictvm est.”

“Seqvitvr vt doceam omnia svbiecta esse natvrae, eaqve ab ea pvlcherrime geri.
Sed qvid sit ipsa natvra explicandvm est ante breviter, qvo facilivs id qvod
docere volvmvs intellegi possit. namqve alii natvram esse censent vim qvandam
sine ratione cientem motvs in corporibvs necessarios, alii avtem vim participem
rationis atqve ordinis tamqvam via progredientem declarantemqve qvid
cvivsqve rei cavsa efficiat qvid seqvatvr, cvivs sollertiam nvlla ars nvlla manvs
nemo opifex conseqvi possit imitando; seminis enim vim esse tantam, vt id,
qvamqgvam  sit  perexigvvm, tamen, si inciderit  in concipientem
conprendentemqve natvram nanctvmgqve sit materiam qva ali avgeriqve possit,
ita fingat et efficiat in svo qvidqve genere, partim vt tantvm modo per stirpes
alantvr svas, partim vt moveri etiam et sentire et appetere possint et ex sese

similia svi gignere.”

“Svnt avtem qvi omnia natvrae nomine appellent, vt Epicvrvs qvi ita dividit,
omnivm qvae sint natvram esse corpora et inane qvaeqve is accidant. Sed nos
cvm dicimvs natvra constare administrariqve mvndvm, non ita dicimvs vt
glaebam avt fragmentvm lapidis avt aliqvid eivs modi nvlla cohaerendi natvra,
sed vt arborem vt animal, in qvibvs nvlla temeritas sed ordo apparet et artis

qvaedam similitvdo.”

“Quod si ea qvae a terra stirpibvs continentvr arte natvrae vivvnt et vigent,
profecto ipsa terra eadem vi continetvr arte natvrae, qvippe qvae gravidata
seminibvs omnia pariat et fvndat ex sese, stirpes amplexa alat et avgeat ipsaqve
alatvr vicissim a svperis externisqve natvris; eivsdemqve exspirationibvs et aer
alitvr et aether et omnia svpera. Ita si terra natvra tenetvr et viget, eadem ratio
in reliqvo mvndo est; stirpes enim  terrae inhaerent, animantes avtem
adspiratione aeris svstinentvr; ipseqve aer nobiscvm videt nobiscvm avdit
nobiscvm sonat, nihil enim eorvm sine eo fieri potest; qvin etiam movetvr
nobiscvm, qvacvmqve enim imvs qva movemvr videtvr qvasi locvm dare et

cedere.”

“qvaeqve in medivm locvm mvndi, qvi est infimvs, et qvae a medio in svpervm
qvaeqve conversione rvtvnda circvm medivm fervntvr, ea continentem mvndi
efficivnt vnamqve natvram. Et cvim qvattvor genera sint corporvm, vicissitvdine
eorvm mvndi continvata natvra est. nam ex terra aqva ex aqva Ofitvr aer ex aere
aether, deinde retrorsvm vicissim ex aethere aer inde aqva ex aqva terra infima.
sic natvris is ex qvibvs omnia constant svrsvs deorsvs vltro citro commeantibvs

mvndi partivm conivnctio continetvr.”

“Qvac avt sempiterna sit necessest hoc eodem ornatv qvem videmvs, avt certe
perdivtvrna, permanens ad longinqvvm et inmensvm paene tempvs. qvorvm
vtrvmvis vt sit, seqvitvr natvra mvndvm administrari. Qvae enim classivim
navigatio avt qvae instrvctio exercitvs avt, rvrsvs vt ea qvae natvra efficit

conferamvs, qvae procreatio vitis avt arboris, qvae porro animantis ﬁgvra

conformatioqve membrorvm tantam natvrae sollertiam significat qvantam ipse
mvndvs? avt igitvr nihil est qvod sentiente natvra regatvr, avt mvndvm regi

confitendvm est.”

“Etenim qvi reliqvas natvras omnes earvimgqve semina contineat, qvi potest ipse
non natvra administrari; vt, si qvi dentes et pvbertatem natvra dicat existere,
ipsvm avtem hominem cvi ea existant non constare natvra, non intellegat ea
qvae ecferant aliqvid ex sese perfectiores habere natvras qvam ea qvae ex his
efferantvr. omnivm avtem rervm qvae natvra administrantvr seminator et sator
et parens vt ita dicam atqve edvcator et altor est mvndvs omniaqve sicvt
membra et partes svas nvtricatvr et continet. qvod si mvndi partes natvra
administrantvr, necesse est mvndvm ipsvm natvra administrari. Cvivs qvidem
administratio nihil habet in se qvod reprehendi possit; ex his enim natvris qvae

erant qvod effici optimvm potvit effectvm est.”

“doceat ergo aliqvis potvisse melivs; sed nemo vmqvam docebit, et si qvis
corrigere aliqvid volet avt deterivs faciet avt id qvod fieri <non> potverit
desiderabit.”

“Qvod si omnes mvndi partes ita constitvtae svnt vt neqve ad vsvm meliores
potverint esse neqve ad speciem pvlchriores, videamvs vtrvm ea fortvitane sint
an eo statv qvo cohaerere nvllo modo potverint nisi sensv moderante divinaqve
providentia. Si igitvr meliora svnt ea qvae natvra qvam illa qvae arte perfecta
svnt nec ars efficit qvicqvam sine ratione, ne natvra qvidem rationis expers est
habenda. Qvi igitvr convenit, signvm avt tabvlam pictam cvm aspexeris, scire
adhibitam esse artem, cvmqve procvl cvrsvm navigii videris, non dvbitare qvin
id ratione atqve arte moveatvr, avt cvim solarivm vel descriptvm vel ex aqva
contemplere, intellegere declarari horas arte non casv, mvndvm avtem, qvi et
has ipsas artes et earvm artifices et cvncta conplectatyr, consilii et rationis esse

expertem pvtare.”

“qvod si in Scythiam avt in Brittanniam sphaeram aliqvis tvlerit hanc qvam
nvper familiaris noster effecit Posidonivs, cvivs singvlae conversiones idem

efficivnt in sole et in lvna et in qvinqve stellis errantibvs qvod efficitvr in caelo

singvlis diebvs et noctibvs, qvis in illa barbaria dvbitet qvin ea sphaera sit
perfecta ratione; hi avtem dvbitant de mvndo, ex qvo et orivntvr et fivnt omnia,
casvne ipse sit effectvs avt necessitate aliqva an ratione ac mente divina, et
Archimedem arbitrantvr plvs valvisse in imitandis sphaerae conversionibvs
qvam natvram in efficiendis; praesertim cvm mvltis partibvs sint illa perfecta

qvam haec simvlata sollertivs.”

“vtqve ille apvd Accivm pastor, qvi navem nvmqvam ante vidisset, vt procvl
divinvm et novvm vehicvlvm Argonavtarvm € monte conspexit, primo
admirans et perterritvs hoc modo loqvitvr:

tanta moles labitvr

fremibvnda ex alto ingenti sonitv et spiritv:
prae se vndas volvit, vertices vi svscitat,

rvit prolapsa, pelagvs respergit reflat;

ita dvm interrvptvm credas nimbvm volvier,
dvm qvod svblime ventis expvlsvm rapi
saxvm avt procellis, vel globosos tvrbines
existere ictos vndis concvrsantibvs—

nisi qvas terrestres pontvs strages conciet
avt forte Triton fvscina evertens specvs

svbter radices penitvs vndanti in freto

molem ex profvndo saxeam ad caelvm ervit:

dvbitat primo qvae sit ea natvra qvam cernit ignotam; idemqve ivvenibvs visis
avditoqve navtico cantv:

sicvt finciti atqve alacres rostris perfremvnt delphini

—item alia mvlta—

Silvani melo

consimilem ad avres cantvm et avditvm refert

“ergo vt hic primo aspectv inanimvm qviddam sensvqve vacvvm se pvtat
cernere, post avtem signis certioribvs qvale sit id de qvo dvbitaverat incipit
svspicari, sic philosophi debvervnt, si forte eos primvs aspectvs mvndi
contvrbaverat, postea cvm vidissent motvs eivs finitos et aeqvabiles omniaqve
ratis ordinibvs moderata inmvtabiliqve constantia, intellegere inesse aliqvem
non solvm habitatorem in hac caelesti ac divina domo sed etiam rectorem et
moderatorem et tamqvam architectvm tanti operis tantiqve mvneris.”

“Nvnc avtem mihi videntvr ne svspicari qvidem qvanta sit admirabilitas

caelestivm rervm atqve terrestrivm.”

“Principio enim terra sita in media parte mvndi circvmfvsa vndiqve est hac
animali spirabiliqve natvra cvi nomen est aer—Graecvm illvd qvidem sed
perceptvm iam tamen vsv a nostris; tritvm est enim pro Latino. hvnc rvrsvs
amplectitvr inmensvs aether, qvi constat ex altissimis ignibvs (mvtvemvr hoc
qvoqve verbvm, dicatvrqve tam acther Latine qvam dicitvr aer, etsi
interpretatvr Pacvvivs: “hoc, qvod memoro, nostri caelvm Grai perhibent
aethera”—qvasi vero non Graivs hoc dicat. “at Latine loqvitvr.” si qvidem nos

non qvasi Graece logventem avdiamvs; docet idem alio loco:”

““Graivgena: de isto aperit ipsa oratio”)—sed ad maiora redeamvs. ex aethere
igitvr innvmerabiles flammae sidervm existvnt, qvorvm est princeps sol omnia
clarissima lvce conlvstrans, mvltis partibvs maior atqve amplior qvam terra
vniversa, deinde reliqva sidera magnitvdinibvs inmensis. atqve hi tanti ignes
tamqve mvlti non modo nihil nocent terris rebvsqve terrestribvs, sed ita
prosvnt vt si mota loco sint conflagrare terras necesse sit a tantis ardoribvs

moderatione et temperatione svblata.”

“Hic ego non mirer esse qvemqvam qvi sibi persvadeat corpora qvaedam solida
atqve individva vi et gravitate ferri mvndvmqve effici ornatissimvm et
pvlcherrimvm €X €0rvim corporvm concvrsione fortvita? hoc qvi existimat fieri

potvisse, non intellego cvr non idem pvtet, si innvmerabiles vnivs et viginti

formae litterarvm vel avreae vel qvaleslibet aliqvo coiciantvr, posse ex is in
terram excvssis annales Enni vt deinceps legi possint effici; qvod nescio an ne in

vno qvidem versv possit tantvm valere fortvna.”

“isti avtem qvem ad modvm adseverant ex corpvscvlis non colore non qvalitate
aliqva (qvam motétre. Graeci vocant) non sensv praeditis sed concvrrentibvs
temere atqve casv mvndvm esse perfectvm, vel innvmerabiles potivs in omni
pvncto temporis alios nasci alios interire: qvod si mvndvm efficere potest
concvrsvs atomorvm, cvr porticvm cvr templvm cvr domvm cvr vrbem non
potest, qvae svnt minvs operosa; et mvlta qvidem faciliora. certe ita temere de
mvndo effvttivnt, vt mihi qvidem nvmqvam hvnc admirabilem caeli ornatvm

(qvi locvs est proxvmys) svspexisse videantvr.”

“Praeclare ergo Aristoteles “Si essent” inqvit “qvi svb terra semper habitavissent
bonis et inlvstribvs domiciliis, qvae essent ornata signis atqve pictvris
instrvctaqve rebvs his omnibvs qvibvs abvndant i qvi beati pvtantvr, nec tamen
exissent vimqvam svpra terram, accepissent avtem fama et avditione esse
qvoddam nvmen et vim deorvm, deinde aliqvo tempore patefactis terrae
favcibvs ex illis abditis sedibvs evadere in haec loca qvae nos incolimvs atqve
exire potvissent: cvm repente terram et maria caelvmqve vidissent, nvbivm
magnitvdinem ventorvmgqve vim cognovissent aspexissentqve solem eivsqve
cvm magnitvdinem pvlchritvdinemqve tvm etiam efficientiam cognovissent,
qvod is diem efficeret toto caelo lvce diffvsa, cvm avtem terras nox opacasset
tvm caelvimn totvm cernerent astris distinctvm et ornatvm lvnaeqve lvminvm
varietatem tvm crescentis tvm senescentis, eorvingve omnivim ortvs et occasvs
atqve in omni aeternitate ratos inmvtabilesqve CVIsvs—qvae cvim viderent,

» »

profecto et esse deos et haec tanta opera deorvm esse arbitrarentvr”.

“atqve haec qvidem ille; nos avtem tenebras cogitemvs tantas qvantae qvondam
ervptione Aetnaeorvm ignivm finitimas regiones obscvravisse dicvntvr, vt per
bidvvm nemo hominem homo agnosceret, cvm avtem tertio die sol inlvxisset
tvm vt revixisse sibi viderentvr: qvod si hoc idem ex aeternis tenebris

contingeret vt svbito lvcem aspiceremvs, qvaenam species caeli videretvr? sed

adsidvitate cotidiana et consvetvdine ocvlorvin adsvescvnt animi, neqve
admirantvr neqve reqvirvnt rationes earvm rervm qvas semper vident, proinde
qvasi novitas nos magis qvam magnitvdo rervim debeat ad exqvirendas cavsas

excitare.”

“Quis enim hvnc hominem dixerit, qvi, cvim tam certos caeli motvs tam ratos
astrorvm ordines tamqve inter se omnia conexa et apta viderit, neget in his
vllam inesse rationem eaqve casv fieri dicat, qvae qvanto consilio gerantvr nvllo
consilio adseqvi possvmvs. an, cvm machinatione qvadam moveri aliqvid
videmvs, vt sphaeram vt horas vt alia permvlta, non dvbitamvs qvin illa opera
sint rationis, cvm avtem impetvm caeli cvm admirabili celeritate moveri
vertiqve videamvs constantissime conficientem vicissitvdines anniversarias cvim
svmma salvte et conservatione rervm omnivm, dvbitamvs qvin ea non solvm

ratione fiant sed etiam excellenti divinaqve ratione?”

“Licet enim iam remota svbtilitate dispvtandi ocvlis qvodam modo
contemplari pvlchritvdinem rervm earvin qvas divina providentia dicimvs
constitvtas.”

“Ac principio terra vniversa cernatvr, locata in media sede mvndi, solida et
globosa et vndiqve ipsa in sese nvtibvs svis conglobata, vestita floribvs herbis
arboribvs frvgibvs, qvorvm omnivm incredibilis mvltitvdo insatiabili varietate
distingvitvr. adde hvc fontvm gelidas perennitates, liqvores perlvcidos amnivm,
riparvm  vestitvs viridissimos, spelvncarvm concavas altitvdines, saxorvm
asperitates, inpendentivm montivm altitvdines inmensitatesqve camporvim;

adde etiam reconditas avri argentiqve venas infinitamqve vim marmoris.”

“qvae vero et qvam varia genera bestiarvm vel cicvrvim vel ferarvm, qvi
volvcrivm lapsvs atqve cantvs, qvi pecvdvm pastvs, qvae vita silvestrivm. qvid
jam de hominvm genere dicam, qvi qvasi cvltores terrae constitvti non
pativntvr eam nec inmanitate belvarvm efferari nec stirpivm asperitate vastari,
qvorvmgqve operibvs agri insvlae litoraqve collveent distincta tectis et vrbibvs.
qvae si vt animis sic ocvlis videre possemvs, nemo cvnctam intvens terram de

divina ratione dvbitaret.”

68



2.100

2.101

2.102

2.103

2.104

“At vero qvanta maris est pvlchritvdo, qvae species vniversi, qvae mvltitvdo et
varietas insvlarvm, qvae amoenitates orarvm ac litorvm, qvot genera qvamqve
disparia partim svbmersarvm partim flvitantivm et innantivm belvarvm partim
ad saxa nativis testis inhaerentivm. ipsvm avtem mare sic terram appetens

litoribvs elvdit, vt vna ex dvabvs natvris conflata videatvr.”

“Exin mari finitvmvs aer die et nocte distingvitvr, isqve tvm fvsvs et extenvatvs
svblime fertvr, tvm avtem concretvs in nvbes cogitvr vmoremqve colligens
terram avget imbribvs, tvm efflvens hvc et illve ventos efficit. idem annvas
frigorvm et calorvm facit varietates, idemqve et volatvs alitvm svstinet et spiritv
dvctvs alit et svstentat animantes.”

“Restat vltimvs et a domiciliis nostris altissimvs omnia cingens et coercens caeli
complexvs, qvi idem aether vocatvr, extrema ora et determinatio mvndi, in qvo

cvm admirabilitate maxima igneae formae cvrsvs ordinatos definivnt.”

“E qvibvs sol, cvivs magnitvdine mvltis partibvs terra svperatvr, circvm eam
ipsam volvitvr, isqve oriens et occidens diem noctemqve conficit et modo
accedens tvm avtem recedens binas in singvlis annis reversiones ab extremo
contrarias facit, qvarvm in intervallo tvm qvasi tristitia qvadam contrahit

terram tvm vicissim laetificat vt cvm caelo hilarata videatvr.”

“Lvna avtem, qvae est, vt ostendvnt mathematici, maior qvam dimidia pars
terrae, isdem spatiis vagatvr qvibvs sol, sed tvm congrediens cvm sole tvm
degrediens et eam lvcem qvam a sole accepit mittit in terras et varias ipsa lvcis
mvtationes habet, atqve etiam tvm svbiecta atqve opposita soli radios eivs et
lvmen obscvrat, tvm ipsa incidens in vmbram terrae, cvim est e regione solis,
interpositv interiectvqve terrae repente deficit. Isdemqve spatiis eae stellae qvas
vagas dicimvs circvm terram fervntvr eodemqve modo orivntvr et occidvnt,

qvarvm motvs tvm incitantvr tvim retardantvr,”

“saepe etiam insistvnt, qvo spectacvlo nihil potest admirabilivs esse nihil
pvlchrivs. Seqvitvr stellarvm inerrantivm maxima mvltitvdo, qvarvm ita
descripta distinctio est, vt ex notarvm figvrarvm similitvdine nomina

invenerint.”

Atqve hoc loco me intvens “Vtar” inqvit “carminibvs Arateis, qvae a te
admodvm advlescentvlo conversa ita me delectant qvia Latina svat, vt
mvlta ex is memoria teneam. Ergo, vt ocvlis adsidve videmvs, sine vlla
mvtatione avt varietate

cetera labvntvr celeri caelestia motv

cvm caelogve simvl noctesqve diesqve fervntvr,”

2.105 “qvorvm contemplatione nvllivs expleri potest animvs natvrae constantiam

videre cvpientis.

extremvsqve adeo dvplici de cardine vertex

dicitvr esse polvs.
Hvnc circvm Arctoe dvae fervntvr nvmqvam occidentes.

ex is altera apvd Graios Cynosvra vocatvr,

altera dicitvr esse Helice,
cvivs qvidem clarissimas stellas totis noctibvs cernimvs, qvas

nostri Septem soliti vocitare Triones;”

2106 “paribysqve stellis similiter distinctis evndem caeli verticem lvstrat parva

Cynosvra.

hac fidvnt dvce noctvrna Phoenices in alto.

sed prior illa magis stellis distincta refvlget
et late prima confestim a nocte videtvr.

haec vero parva est, sed navtis vsvs in hac est;

nam cvrsv interiore brevi convertitvr orbe.
Et qvo sit earvm stellarvm admirabilior aspectvs,

has inter velvti rapido cvm gvrgite flvmen

torvvs Draco SCI‘pit svpter svpraqve revolvens

sese conficiensqve sinvs e corpore flexos.”

“eivs cvm totivs est praeclara species <tvm> in primis aspicienda est ﬁgvra
capitis atqve ardor ocvlorvm:

hvic non vna modo capvt ornans stella relveet,

vervm tempora svnt dvplici fvlgore notata

e trvcibvsqve ocvlis dvo fervida lvmina flagrant
atqve vno mentvm radianti sidere lvcet;
opstipvm capvt, a<t> tereti cervice reflexvm

optvtvm in cavda maioris figere dicas.”

“et relicvm qvidem corpvs Draconis totis noctibvs cernimvs,

hoc capvt hic pavlvm sese svbitoqve recondit,

ortvs vbi atqve obitvs parti admiscetvr in vna.
Id avtem capvt attingens

defessa velvt maerentis imago

Vertitvr,
qvam qvidem Graeci

Engonasin vocitant, genibvs qvia nixa feratvr.

hic illa eximio posita est fvlgore Corona.
Atqve haec qvidem a tergo, propter capvt avtem Angvitenens,

qvem claro perhibent Ophivchvm nomine Graii.”

“hic pressv dvplici palmarvm continet Angvem,
atqve eivs ipse manet religatvs corpore torto;
namgqve virvm medivm Serpens svb pectora cingit.

ille tamen nitens graviter vestigia ponit

atqve ocvlos vrget pedibvs pectvsqve Nepai.
Septentriones avtem seqvitvr

Arctophylax, vvlgo qvi dicitvr esse Bootes,

qvod qvasi temone adivnctam prae se gvatit Arctvm.

Dein qvae seqvvntvr:”

2.110 ““Lyic” enim Booti

svbter praecordia fixa videtvr

stella micans radiis, Arctvrvs nomine claro;

cvivs <pedibvs> svbiecta fertvr

Spicvm inlvstre tenens splendenti corpore Virgo.

Atqve ita demetata signa svnt, vt in tantis descriptionibvs divina sollertia
appareat:

et Natos Geminos invisses svb capvt Arcti;
svbiectvs mediaest Cancer, pedibvsqve tenetvr

magnvs Leo tremvlam qvatiens e corpore flammam.
Avriga

svb laeva Geminorvm obdvctys parte feretvr.
adversvm capvt hvic Helicae trvevlenta tvetvr.

at Capra laevm vmervm clara obtinet.
Tym qvae secvntvr:

vervm haec est magno atqve inlvstri praedita signo,

contra Haedi exigvvm iacivnt mortalibvs ignem.
Cvivs svb pedibvs
corniger est valido conixvs corpore Tavrvs.

eivs capvt stellis conspersvm est freqventibvs;”

2111 “has Graeci stellas Hyadas vocitare svervnt
a plvendo (Yewv enim est plvere), nostri imperite Svevlas, qvasi a svbvs essent
non ab imbribvs nominatae. Minorem avtem Septentrionem Cephevs
passis palmis <post> terga svbseqvitvr;
namgqve ipsvm ad tergvm Cynosvrae vertitvr Arcti.
Hvnc antecedit

obscvra specie stellarvm Cassiepia.

Hanc avtem inlvstri versatvr corpore propter
Andromeda avfvgiens aspectv maesta parentis.
Hvic Eqvos ille ivbam qvatiens fvlgore micanti
svmmvm contingit capvt alvo, stellaqve ivngens
vna tenet dvplices commvni lvmine formas

aeternvm ex astris CVpiCI‘lS conectere nodvm.

exin contortis Aries cvm cornibvs haeret.
qvem propter

Pisces, qvorvm alter pavlvm praelabitvr ante
et magis horriferis aqvilonis tangitvr avris.”

2112 “Ad pedes Andromedae Persevs describitvr,
qvem svmma <a> regione aqvilonis flamina pvlsant.
cvivs

propter laevm genvm
Vergilias tenvi cvm lvce videbis.

inde Fides leviter posita et convexa videtvr.

inde

est ales Avis lato svb tegmine caeli.

Capiti avtem Eqvi proxima est Aqvari dextra totvsqve deinceps Aqvarivs. Tvm

gelidvm valido de pectore frigvs anhelans

corpore semifero magno Capricornvs in orbe;
qvem cvm perpetvo vestivit lvmine Titan,

2

brvmali flectens contorqvet tempore cvrrvm.”

2113 “Hjc avtem aspicitvr

sese ostendens emergit Scorpios alte

posteriore trahens flexvm vi corporis Arcvm.
qvem

propter nitens pinnis convolvitvr Ales.

at propter se Aqvila ardenti cvin corpore portat.
Deinde Delphinvs.

exinde Orion obliqvo corpore nitens.”

2114 “gvem svbseqvens

fervidvs ille Canis stellarvm lvce
refvlget. post Lepvs svbseqvitvr

cvrricvlvm nvmqvam defesso corpore sedans

at Canis ad cavdam serpens prolabitvr Argo.

hanc Aries tegit et sqvamoso corpore Pisces

Flvminis inlvstri tangentem corpore ripas.
qvem longe “serpentem” et manantem aspicies

proceraqve Vincla videbis,

qvae retinent Pisces cavdarvm a parte locata

Inde Nepae cernes propter fvlgentis acvmen

Aram, qvam flatv permvlcet spiritvs avstri.
Propter qvae Centavrvs

cedit Eqvi partis properans svbivngere Chelis.

hic dextram porgens, qvadrvpes qva vasta tenetvr,

2.115

2.116

2.117

tendit et inlvstrem trvcvlentvs cedit ad Aram.

Hic sese infernis e partibvs erigit Hydra,
cvivs longe corpvs est fvsvm,

in medioqve sinv fvigens Cretera relvcet.

extremam nitens plvmato corpore Corvvs
rostro tvndit, et hic Geminis est ille svb ipsis

Ante Canem, Procyon Graio qvi nomine fertvr.”

“Haec omnis descriptio sidervm atqve hic tantvs caeli ornatvs ex corporibvs hve
et illve casv et temere cvrsantibvs potvisse effici cviqvam sano videri potest, avt
vero alia qvae natvra mentis et rationis expers haec efficere potvit qvae non
modo vt fierent ratione egvervnt sed intellegi qvalia sint sine symma ratione
non possvnt?”

“Nec vero haec solvm admirabilia, sed nihil maivs qvam qvod ita stabilis est
mvndvs atqve ita cohaeret, ad permanendvm vt nihil ne excogitari qvidem
possit aptivs. omnes enim partes €ivs vndiqve medivm locvm capessentes
nitvntvr aeqvaliter. maxime avtem corpora inter se ivncta permanent cvm qvasi
qvodam vincvlo circvmdato colligantvr; qvod facit ea natvra qvae per omnem
mvndvm omnia mente et ratione conficiens fvnditvr et ad medivm rapit et

convertit extrema.”

“Quocirca si mvndvs globosvs est ob eamqve cavsam omnes eivs partes vndiqve
aeqvabiles ipsae per se atqve inter se continentvr, contingere idem terrae necesse
est, vt omnibvs eivs partibvs in medivm vergentibvs (id avtem medivm infimvm
in sphaera est) nihil interrvmpat qvo labefactari possit tanta contentio gravitatis
et pondervm. Eademqve ratione mare, cvim svpra terram sit, medivm tamen
terrac locvm expetens conglobatvr vndiqve aeqvabiliter, neqve redvndat

vmqvam neqve effvnditvr.”

“Hvic avtem continens aer fertvr ille qvidem levitate svblimi, sed tamen in
omnes partes se ipse fyvndit; itaqve et mari continvatvs et ivnctvs est et natvra

fertvr ad caelvm, cvivs tenvitate et calore temperatvs vitalem et salvtarem

2.119

2.120

spiritvm praebet animantibvs. Qvem complexa svmma pars caeli, qvae aetheria
dicitvr, et svvm retinet ardorem tenvem et nvlla admixtione concretvm et cvim
aeris extremitate conivngitvr. In aethere avtem astra volvvntvr, qvae se et nisv
svo conglobata continent et forma ipsa figvraqve sva momenta svstentant; svnt

enim rvtvnda, qvibvs formis, vt ante dixisse videor, minime noceri potest.”

“Svnt avtem stellae natvra flammeae; qvocirca terrae maris aqvarvm<qve
reliqvarvm> vaporibvs alvntvr is qvi a sole ex agris tepefactis et ex aqvis
excitantvr; qvibvs altae renovataeqve stellae atqve omnis aether effvndvnt
eadem et rvrsvm trahvnt indidem, nihil vt fere intereat avt admodvm pavlvlvm,
qvod astrorvm ignis et aetheris flamma consvmat. ex qvo eventvrvm nostri
pvtant id de qvo Panaetivm addvbitare dicebant, vt ad extremvm omnis
mvndvs ignesceret, cvim vmore consvmpto neqve terra ali posset nec remearet
aer, cvivs ortvs aqva omni exhavsta esse non posset: ita relinqvi nihil praeter
ignem, a qvo rvrsvm animante ac deo renovatio mvndi fieret atqve idem ornatvs

oreretvr.”

“Nolo in stellarvm ratione mvltvs vobis videri, maximeqve earvm qvae errare
dicvntvr; qvarvm tantvs est concentvs ex dissimillimis motibvs, vt, cvm svmma
Satvrni refrigeret, media Martis incendat, is interiecta Iovis inlvstret et
temperet, infraqve Martem dvae soli oboediant, ipse sol mvndvm omnem sva
lvce compleat, ab eoqve lvna inlvminata graviditates et partvs adferat
matvritatesqve gignendi. Qvae copvlatio rervm et qvasi consentiens ad mvndi
incolvmitatem coagmentatio natvrae qvem non movet, hvnc horvm nihil

vmqvam repvtavisse certo scio.”

“Age vt a caelestibvs rebvs ad terrestres veniamvs, qvid est in his in qvo non
natvrae ratio intellegentis appareat. Principio eorvm qvae gignvntvr e terra
stirpes et stabilitatem dant is qvae svstinentvr, et e terra svevm trahvnt qvo
alantvr ea qvae radicibvs continentvr; obdvevntvrqve libro avt cortice trvnci,

qvo sint a frigoribvs et caloribvs tvtiores. iam vero vites sic clavicvlis adminicvla

2.121

2.122

2.123

tamqvam manibvs adprehendvnt atqve ita se erigvnt vt animantes; qvin etiam a
cavlibvs brassicae, si propter sati sint, vt a pestiferis et nocentibvs refvgere

dicvntvr nec eos vlla ex parte contingere.”

“Animantivm vero qvanta varietas est, qvanta ad eam rem vis vt in svo qvaeqve
genere permaneat. Qvarvm aliae coriis tectae svnt aliae villis vestitae aliae spinis
hirsvtae; plvma alias alias sqvama videmvs obdvctas, alias esse cornibvs armatas,
alias habere effvgia pinnarvm. Pastvm avtem animantibys large et copiose
natvra evim qvi cviqve aptvs erat comparavit. Envmerare possvm ad evm pastvm
capessendvm conficiendvmqve qvae sit in figvris animantivm et qvam sollers
svbtilisqve descriptio partivm qvamqve admirabilis fabrica membrorvm. omnia
enim, qvae qvidem intvs inclvsa svnt, ita nata atqve ita locata svnt, vt nihil

eorvm svpervacvanevm sit, nihil ad vitam retinendam non necessarivm.”

“Dedit avtem eadem natvra belvis et sensvm et appetitvm, vt altero conatvm
haberent ad natvrales pastvs capessendos, altero secernerent pestifera a
salvtaribvs. lam vero alia animalia gradiendo alia serpendo ad pastvm accedvnt,
alia volando alia nando, cibvmqve partim oris hiatv et dentibvs ipsis capessvnt,
partim vngvivm tenacitate arripivnt partim advncitate rostrorvm, alia svgvnt
alia carpvnt alia vorant alia mandvnt. atqve etiam aliorvim east hvmilitas vt
cibvm terrestrem rostris facile contingant, qvae avtem altiora svnt, vt anseres vt

cygni vt grves vt camelli, adivvantvr proceritate collorvm;”

“manvs etiam data elephantost, qvia propter magnitvdinem corporis difficiles
aditvs habebat ad pastvm. at qvibvs bestiis erat is cibvs vt Taliis generis escis
vescerentvr, avt vires natvra dedit avt celeritatem. data est qvibvsdam etiam
machinatio qvaedam atqve sollertia, vt in araneolis aliae qvasi rete texvnt, vt si
qvid inhaeserit conficiant, aliae avtem vt [...] ex inopinato observant et si qvid
incidit arripivnt idqve consvmvnt. pina vero (sic enim Graece dicitvr) dvabvs
grandibvs patvla conchis cvm parva sqvilla qvasi societatem coit comparandi
cibi; itaqve cvm piscicvli parvi in concham hiantem innatavervnt, tvm
admonita <a> sqvilla pina morsv comprimit conchas: sic dissimillimis bestiolis

commvniter cibvs qvaeritvr;”

2.125

2.126

“in qvo admirandvm est, congressvne aliqvo inter se an iam inde ab ortv natvra
ipsa congregatae sint. Est etiam admiratio non nvlla in bestiis aqvatilibvs is qvae
gignvntvr in terra; velvti crocodili flvviatilesqve testvdines qvaedamqve
serpentes ortae extra aqvam simvl ac primvm niti possvnt aqvam perseqvvntvr.
qvin etiam anitvm ova gallinis saepe svpponimvs; e qvibvs pvlli orti primo
alvntvr ab his vt a matribvs, a qvibvs exclvsi fotiqve svnt, deinde eas relinqvvnt
et effvgivnt seqventes, cvm primvm aqvam qvasi natvralem domvm videre
potvervnt: tantam ingenvit animantibvs conservandi svi natvra cvstodiam. Legi
etiam scriptvm, esse avem qvandam qvae platalea nominaretvr; eam sibi cibvm
qvacrere advolantem ad eas avis qvae se in mari mergerent, qvae cvm
emersissent piscemqve cepissent vsqve €o premere earvm capita mordicvs, dvm
illae captvm amitterent, in qvod ipsa invaderet. eademqve haec avis scribitvr
conchis se solere complere, eas cvm stomachi calore concoxerit evomere, atqve

ita eligere ex his qvae svnt escvlenta.”

“Ranae avtem marinae dicvntvr obrvere sese harena solere et moveri prope
aqvam, ad qvas qvasi ad escam pisces cvm accesserint confici a ranis atqve
consvmi. Milvo est qvoddam bellvm qvasi natvrale cvm corvo; ergo alter
alterivs vbicvmqve nanctvs est ova frangit. Illvd vero (ab Aristotele
animadversvm, a qvo pleraqve) qvis potest non mirari: grves cvm loca calidiora
petentes maria transmittant triangvli efficere formam; eivs avtem svmmo
angvlo aer ab is adversvs pellitvr, deinde sensim ab vtroqve latere tamqvam
remis ita pinnis cvrsvs avivm levatvr; basis avtem triangvli, qvam efficivnt grves,
ea tamqvam a pvppi ventis adivvatvr; eaeqve in tergo praevolantivm colla et
capita reponvnt; qvod qvia ipse dvx facere non potest, qvia non habet vbi
nitatvr, revolat vt ipse qvoqve qviescat, in eivs locvm svccedit ex his qvae

adqviervnt, eaqve vicissitvdo in omni cvrsv conservatvr.”

“Multa eivs modi proferre possvm, sed genvs ipsvm videtis. lam vero illa etiam
notiora, qvanto se opere cvstodiant bestiae, vt in pastv circvmspectent, vt in
cvbilibvs delitiscant. Atqve illa mirabilia, qvod —ea qvae nvper id est pavcis
ante saeclis medicorvm ingeniis reperta svnt—vomitione canes, pvrgando

avtem alvo se ibes Aegyptiae cvrant. avditvm est pantheras, qvae in barbaria

venenata carne caperentvr, remedivm qvoddam habere, qvo cvm essent vsae
non morerentvr, capras avtem in Creta feras, cvm essent confixae venenatis
sagittis, herbam qvaerere qvae dictamnvs vocaretvr, qvam cvm gvstavissent

sagittas excidere dicvnt e corpore;”

“cervaeqve pavlo ante partvin perpvrgant se qvadam herbvla qvae seselis dicitvr.
Iam illa cernimvs, vt contra vim et metvm svis se armis qvaeqve defendat:
cornibvs tavri, apri dentibvs, cvrsv leones, aliae fvga se aliae occvltatione
tvtantvr, atramenti effvsione saepiae torpore torpedines, mvltae etiam
insectantes odoris intolerabili foeditate depellvnt.”

“Vt vero perpetvvs mvndi esset ornatvs, magna adhibita cvra est a providentia
deorvm, vt semper essent et bestiarvm genera et arborvm omnivmgqve rervm
qvae a terra stirpibvs continerentvr; qvae qvidem omnia eam vim seminis
habent in se vt ex vno plvra generentvr. Idqve semen inclvsvm est in intvma
parte earvm bacarvm qvae ex qvaqve stirpe fvndvntvr, isdemqve seminibvs et
homines adfatim vescvntvr et terrae eivsdem generis stirpivm renovatione

conplentvr.”

“Quid logvar qvanta ratio in bestiis ad perpetvam conservationem earvm
generis appareat? nam primvm aliae mares aliae feminae svnt, qvod
perpetvitatis cavsa machinata natvra est, deinde partes corporis et ad
procreandvm et ad concipiendvm aptissimae, et in mari et in femina
commiscendorvm corporvm mirae libidines, cvm avtem in locis semen insedit
rapit omnem fere cibvm ad sese eoqve saeptvm fingit animal; qvod cvm ex vtero
elapsvm excidit, in is animantibvs qvae lacte alvntvr omnis fere cibvs matrvm
lactescere incipit, eaqve qvae pavlo ante nata svnt sine magistro dvce natvra
mammas adpetvnt earvinqve vbertate satvrantvr. atqve vt intellegamvs nihil
horvm esse fortvitym et haec omnia esse opera providae sollertisqve natvrae,
qvae mvltiplices fetvs procreant, vt sves vt canes, is mammarvm data est

mvltitvdo, qvas easdem pavcas habent eae bestiae qvae pavca gignvnt.”

“Quid dicam qvantvs amor bestiarvm sit in edvcandis cvstodiendisqve is qvae
procreavervnt, vsqve ad evm finem dvm possint se ipsa defendere. etsi pisces, vt
aivnt, ova cvm genvervnt relinqvvnt, facile enim illa aqva et svstinentvr et fetvm
fvndvnt; testvdines avtem et crocodilos dicvnt, cvm in terra partvm ediderint,
obrvere ova, deinde discedere: ita et nascvntvr et edvcantvr ipsa per sese. iam
gallinae avesqve reliqvae et qvietvim reqvirvnt ad pariendvm locvm et cvbilia
sibi nidosqve constrvvnt eosqve qvam possvnt mollissyme svbsternvnt, vt qvam
facillvme ova serventvr; e qvibvs pvllos cvm excvdervat ita tventvr vt et pinnis
foveant ne frigore laedantvr et si est calor a sole se opponant; cvm avtem pvlli
pinnvlis vti possvnt, tvin volatvs eorvim matres proseqvvntvr, reliqva cvra

liberantvr.”

“Accedit etiam ad non nvllorvm animantivm et earvm rervm qvas terra gignit
conservationem et salvtem hominvm etiam sollertia et diligentia. nam mvltae et
pecvdes et stirpes svnt qvae sine procvratione hominvm salvae esse non
possvnt.”

“Magnae etiam oportvnitates ad cvletvm hominvm atqve abvndantiam aliae aliis
in locis reperivntvr. Aegyptvm Nilvs inrigat, et cvm tota aestate obrvtam
oppletamqve tenvit tvm recedit mollitosqve et oblimatos agros ad serendvm
relinqvit. Mesopotamiam fertilem efficit Evphrates, in qvam qvotannis qvasi
novos agros invehit. Indvs vero, qvi est omnivm flvminvm maximvs, non aqva
solvm agros laetificat et mitigat, sed eos etiam conserit; magnam enim vim

seminvm secvm frvmenti similivm dicitvr deportare.”

“mvltaqve alia in aliis locis commemorabilia proferre possvm, mvltos fertiles
agros alios aliorvm frvctvvm. Sed illa qvanta benignitas natvrae, qvod tam
mvlta ad vescendvm tam varie tam ivcvnda gignit, neqve ea vno tempore anni,
vt semper et novitate delectemvr et copia. Qvam tempestivos avtem dedit qvam
salvtares non modo hominvm sed etiam pecvdvm generi, is deniqve omnibvs
qvae orivntvr e terra, ventos etesias; qvorvm flatv nimii temperantvr calores, ab
isdem etiam maritimi cvrsvs celeres et certi dirigvntvr. Mvlta praeterevnda svnt

et tamen mvlta dicvntvr.”



2.132

2.133

2.134

2.135

2.136

“envmerari enim non possvnt flvminvm oportvnitates, aestvs maritimi
Tmvltvm accedentes et recedentes, montes vestiti atqve silvestres, salinae ab ora
maritima remotissimae, medicamentorvm salvtarivm plenissvmae terrae, artes
deniqve innvmerabiles ad victvm et ad vitam necessariae. Jam diei noctisqve
vicissitvdo conservat animantes tribvens alivd agendi tempvs alivd qviescendi.”

“Sic vndiqve omni ratione conclvditvr mente consiliogve divino omnia in hoc

mvndo ad salvtem omnivm conservationemqve admirabiliter administrari.”

“Sin qvaeret qvispiam cvivsnam cavsa tantarvm rervm molitio facta sit—
arborvmne et herbarvm, qvae qvamqvam sine sensv svnt tamen a natvra
svstinentvr: at id qvidem absvrdvm est; an bestiarvm: nihilo probabilivs deos
mvtarvm et nihil intellegentivim cavsa tantvm laborasse. qvorvm igitvr cavsa
quis dixerit effectvm esse mvndvm? eorvm scilicet animantivm qvae ratione
vtvntvr; hi svnt di et homines; qvibvs profecto nihil est melivs, ratio est enim
qvae praestet omnibvs ita fit credibile deorvm et hominvm cavsa factvim esse
mvndvm gvaeqve in eo mvndo sint omnia.”

“Facilivsqve intellegetvr a dis inmortalibvs hominibvs esse provisvm, si erit tota

hominis fabricatio perspecta omnisqve hvmanae natvrae figvra atqve perfectio.”

“Nam cvm tribvs rebvs animantivm vita teneatvr, cibo potione spiritv, ad haec
omnia percipienda os est aptissimvm qvod adivnctis naribvs spiritv avgetvr,
dentibvs avtem in ore constrvctis mandatvr atqve ab is extenvatvr et mollitvr
cibvs. eorvm adversi acvti morsv dividvnt escas, intimi avtem conficivnt qvi

genvini vocantvr; qvae confectio etiam a lingva adivvari videtvr.”

“lingvam avtem ad radices eivs haerens excipit stomachvs, qvo primvm
inlabvntvr ea qvae accepta svnt ore. is vtraqve ex parte tosillas attingens palato
extremo atqve intimo terminatvr atqve is agitatione et motibvs lingvae cvm
depvlsvm et qvasi detrvsvm cibvm accepit depellit. ipsivs avtem partes eae qvae

svnt infra qvam id qvod devoratvr dilatantvr, qvae avtem svpra contrahvntvr.”

“Sed cvm aspera arteria (sic enim a medicis appellatvr) ostivm habeat
adivnctvm  lingvae radicibvs pavlo svpra qvam ad lingvam stomachvs

adnectitvr, eaqve ad pvlmones vsqve pertineat excipiatqve animam eam qvae

dvctast spiritv eandemqve a pvlmonibvs respiret et reddat, tegitvr qvodam qvasi
opercvlo, qvod ob eam cavsam datvm est, ne si qvid in eam cibi forte incidisset
spiritvs impediretvr. Sed cvm alvi natvra svbiecta stomacho cibi et potionis sit
receptacvlvm, pvlmones avtem et cor extrinsecvs spiritvm dvcant, in alvo mvlta
svnt mirabiliter effecta, qvae constant fere e nervis; est avtem mvltiplex et
tortvosa arcetqve et continet sive illvd aridvm est sive vmidvm qvod recepit, vt
id mvtari et concoqvi possit, eaqve tvim adstringitvr tvin relaxatvr, atqve omne
qvod accepit cogit et confvndit, vt facile et calore, qvem mvltvm habet, et
terendo cibo et praeterea spiritv omnia cocta atqve confecta in reliqvvm corpvs
dividantvr. in pvlmonibvs avtem inest raritas qvaedam et adsimilis spongiis
mollitvdo ad havriendvm spiritvm aptissima, qvi tvim se contrahvnt adspirantes
tvm tinre spiritv dilatantvr, vt freqventer dvcatvr cibvs animalis, qvo maxime

alvntvr animantes.”

“Ex intestinis avtem falvo secretvs a reliqvo cibo svevs is qvo alimvr permanat
ad iecvr per qvasdam a medio intestino vsqve ad portas iecoris (sic enim
appellantvr) dvctas et directas vias, qvae pertinent ad iecvr eiqve adhaerent;
atqve inde aliae [...] pertinentes svnt, per qvas cadit cibvs a iecore dilapsvs. ab eo
cibo cvm est secreta bilis eiqve vmores qvi e renibvs profvndvntvr, religva se in
sangvinem vertvnt ad easdemqve portas iecoris conflvvnt ad qvas omnes eivs
viae pertinent; per qvas lapsvs cibvs in hoc ipso loco in eam venam qvae cava
appellatvr confvnditvr perqve eam ad cor confectvs iam coctvsqve perlabitvr; a
corde avtem in totvm corpvs distribvitvr per venas admodvm mvltas in omnes

partes corporis pertinentes.”

“Qvem ad modvm avtem reliqviae cibi depellantvr tvm astringentibvs se
intestinis tvm relaxantibvs, havd sane difficile dictv est, sed tamen
praeterevndvm est, ne qvid habeat inivcvnditatis oratio. Illa potivs explicetvr
incredibilis fabrica natvrae: nam qvae spiritv in pvlmones anima dvcitvr, ea
calescit primvm ipso ab spiritv, deinde contagione pvlmonvm, ex eaqve pars
redditvr respirando, pars concipitvr cordis parte qvadam qvam ventricvlvm
cordis appellant, cvi similis alter adivnctvs est, in qvem sangvis a iecore per

venam illam cavam inflvit. eoqve modo ex is partibvs et sangvis per venas in

omne corpvs diffvnditvr et spiritvs per arterias; vtraeqve avtem crebrae
mvltaeqve toto corpore intextae vim qvandam incredibilem artificiosi operis

diviniqve testantvr.”

“Quid dicam de ossibvs; qvae svbiecta corpori mirabiles commissvras habent et
ad stabilitatem aptas et ad artvs finiendos adcommodatas et ad motvm et ad
omnem corporis actionem. Hvc adde nervos, a qvibvs artvs continentvr,
eorvmqve inplicationem corpore toto pertinentem, qvi sicvt venae et arteriae a

corde tractae et profectae in corpvs omne dvevntvr.”

“Ad hanc providentiam natvrae tam diligentem tamgqve sollertem adivngi mvlta
possvnt, e qvibvs intellegatvr qvantae res hominibvs a dis qvamqve eximiae
tribvtae sint. Qvi primvm eos hvmo excitatos celsos et erectos constitvit, vt
deorvm cognitionem caelvm intventes capere possent. svnt enim ex terra
homines non vt incolae atqve habitatores sed qvasi spectatores svperarvm
rervm atqve caelestivm, qvarvm spectacvlvm ad nvllvm alivd genvs animantivm
pertinet. Sensvs avtem interpretes ac nvntii rervm in capite tamqvam in arce
mirifice ad vsvs necessarios et facti et conlocati svnt. nam ocvli tamqvam
specvlatores altissimvm locvm  optinent, ex qvo plvrima conspicientes

fvngantvr svo mvnere;”

“et avres, cvim sonvm percipere debeant qvi natvra in svblime fertvr, recte in
altis corporvm partibvs collocatae svnt; itemqve nares et, qvod omnis odor ad
svpera fertvr, recte svrsvm svnt et, qvod cibi et potionis ivdicivm magnvm
earvm est, non sine cavsa vicinitatem oris secvtae svnt. iam gvstatvs, qvi sentire
eorvm qvibvs vescimvr genera deberet, habitat in ea parte oris qva escvlentis et
poscvlentis iter natvra patefecit. tactvs avtem toto corpore aeqvabiliter fvsvs est,
vt omnes ictvs omnesqve nimios et frigoris et caloris adpvlsvs sentire possimvs.
atqve vt in aedificiis architecti avertvnt ab ocvlis naribvsqve dominorvm ea qvae
proflventia necessario taetri essent aliqvid habitvra, sic natvra res similis procvl

amandavit a sensibvs.”

“Quis vero opifex praeter natvram, qva nihil potest esse callidivs, tantam
sollertiam perseqvi potvisset in sensibvs? Qvae primvm ocvlos membranis
tenvissimis vestivit et saepsit; qvas primvm perlvcidas fecit vt per eas cerni
posset, firmas avtem vt continerentvr. sed lvbricos ocvlos fecit et mobiles, vt et
declinarent si qvid noceret et aspectvm qvo vellent facile converterent; aciesqve
ipsa qva cernimvs, qvae pvpvla vocatvr, ita parva est vt ea qvae nocere possint
facile vitet; palpebraeqve, qvae svnt tegmenta ocvlorvm, mollissimae tactv ne
laederent aciem, aptissime factae et ad clavdendas pvpvlas ne qvid incideret et

ad aperiendas, idqve providit vt identidem fieri posset cvm maxima celeritate.”

“mvnitaeqve svnt palpebrae tamqvam vallo pilorvm, qvibvs et apertis ocvlis si
qvid incideret repelleretvr et somno coniventibvs, cvm ocvlis ad cernendvm
non egeremvs, vt qvi tamqvam involvti qviescerent. latent praeterea vtiliter et
excelsis vndiqve partibvs saepivntvr. primvm enim svperiora svperciliis obdvcta
svdorem a capite et fronte deflventem repellvnt; genae deinde ab inferiore parte
tvtantvr svbiectae leviterqve eminentes; nasvsqve ita locatvs est vt qvasi mvrvs

ocvlis interiectvs esse videatvr.”

“Avditvs avtem semper patet, eivs enim sensv etiam dormientes egemvs, a qvo
Cvm sonvs est acceptvs etiam e somno excitamvr. flexvosvm iter habet, ne qvid
intrare possit si simplex et directvm pateret; provisvm etiam vt si qva minima
bestiola conaretvr inrvmpere in sordibvs avrivm tamqvam in visco
inhaeresceret. extra avtem eminent qvae appellantvr avres, et tegendi cavsa
factae tvtandiqve sensvs, et ne adiectae voces laberentvr atqve errarent privs
qvam sensvs ab his pvlsvs esset. sed dvros et qvasi corneolos habent introitvs
mvltisqve cvm flexibvs, qvod his natvris relatvs amplificatvr sonvs; qvocirca et
in fidibvs testvdine resonatvr avt cornv, et ex tortvosis locis et inclvsis refervntvr

ampliores.”

“Similiter nares, qvae semper propter necessarias vtilitates patent, contractiores
habent introitvs, ne qvid in eas qvod noceat possit pervadere; vmoremqve

semper habent ad pvlverem mvltaqve alia depellenda non invtilem. Gvstatvs

praeclare saeptvs est; ore enim continetvr et ad vsvm apte et ad incolvmitatis
cvstodiam.”

“Omnesqve sensvs hominvm mvlto antecellvnt sensibvs bestiarvm. Primvm
enim ocvli in his artibvs, qvarvim ivdicivm est ocvlorvm, in pictis fictis
caelatisqve formis, in corporvm etiam motione atqve gestv mvlta cernvnt
svbtilivs, colorvm etiam et figvrarvm ftvm venvstatem atqve ordinem et vt ita
dicam decentiam ocvli ivdicant, atqve etiam alia maiora: nam et virtvtes et vitia
cognoscvnt, iratvm propitivm, laetantem dolentem, fortem ignavvm, avdacem

timidvmqve cognoscvnt.”

“Avrivinqve item est admirabile qvoddam artificiosvmqve ivdicivim, qvo
ivdicatvr et in vocis et in tibiarvm nervorvmqve cantibvs varietas sonorvm
intervalla distinctio, et vocis genera permvlta, canorvm fvscvm, leve aspervm,
grave acvtvm, flexibile dvrvm, qvae hominvm solvm avribvs ivdicantvr.
Narivmqve item et gvstandi et t parte tangendi magna ivdicia svnt. ad qvos
sensvs capiendos et perfrvendos plvres etiam qvam vellem artes repertae svnt;
perspicvvim est enim qvo conpositiones vngventorvm, qvo ciborvm

conditiones, qvo corporvm lenocinia processerint.”

“Tam vero animvm ipsvm mentemqve hominis rationem consilivm prvdentiam
qvi non divina cvra perfecta esse perspicit, is his ipsis rebvs mihi videtvr carere.
De qvo dvm dispvtarem tvam mihi dari vellem Cotta elogventiam. qvo enim tv
illa modo diceres, qvanta primvm intellegentia deinde conseqventivim rervm
cvm primis conivnctio et conprehensio esset in nobis; ex qvo videlicet
ivdicamvs qvid ex qvibvsqve rebvs efficiatvr, idqve ratione conclvdimvs,
singvlasqve res definimvs circvmscripteqve conplectimvr; €x qvo scientia
intellegitvr qvam vim habeat qvalis<qve> sit, qva ne in deo qvidem est res vlla
praestantior. qvanta vero illa svnt, qvae vos Academici infirmatis et tollitis,

qvod et sensibvs et animo ea qvae extra svnt percipimvs atqve conprendimvs;”

“ex qvibvs conlatis inter se et conparatis artes qvoqve efficimvs partim ad vsvm
vitae partim ad oblectationem necessarias. Iam vero domina rervm, vt vos

soletis dicere, eloqvendi vis qvam est praeclara qvamgqve divina. qvae primvm

efficit vt et ea qvae ignoramvs discere et ea qvae scimvs alios docere possimvs;
deinde hac cohortamvr hac persvademvs, hac consolamvr afflictos hac
dedvcimvs perterritos a timore, hac gestientes conprimimvs hac cvpiditates
iracvndiasqve restingvimvs, haec nos ivris legvm vrbivm societate devinxit, haec

a vita inmani et fera segregavit.”

“Ad vsvm avtem orationis incredibile est, nisi diligenter attenderis, qvanta
opera machinata natvra sit. primvm enim a pvlmonibvs arteria vsqve ad os
intimvm pertinet, per qvam vox principivm a mente dvcens percipitvr et
fvnditvr. deinde in ore sita lingva est finita dentibvs; ea vocem inmoderate
profvsam fingit et terminat atqve sonos vocis distinctos et pressos efficit, cvm et
dentes et alias partes pellit oris; itaqve plectri similem lingvam nostri solent
dicere, chordarvm dentes, nares cornibvs is qvae ad nervos resonant in

cantibvs.”

“Qvam vero aptas qvamqve mvltarvm artivm ministras manvs natvra homini
dedit. Digitorvm enim contractio facilis facilisqve porrectio propter molles
commissvras et artvs nvllo in motv laborat. itaqve ad pingendvm fingendvm, ad
scalpendvm, ad nervorvm eliciendos sonos ad tibiarvm apta manvs est
admotione digitorvm. Atqve haec oblectationis, illa necessitatis, cvltvs dico
agrorvm extrvctionesqve tectorvm, tegvmenta corporvm vel texta vel svta
omnemgqve fabricam aeris et ferri; ex qvo intellegitvr ad inventa animo percepta
sensibvs adhibitis opificvm manibvs omnia nos consecvtos, vt tecti vt vestiti vt

salvi esse possemvs, vrbes mvros domicilia delvbra haberemvs.”

“Iam vero operibvs hominvm id est manibvs cibi etiam varietas invenitvr et
copia. nam et agri mvlta effervnt manv qvaesita, qvae vel statim consvmantvr
vel mandentvr condita vetvstati, et praeterea vescimvr bestiis et terrenis et
aqvatilibvs et volantibvs partim capiendo partim alendo. Efficimvs etiam
domitv nostro qvadripedvm vectiones, qvorvm celeritas atqve vis nobis ipsis
adfert vim et celeritatem. nos onera qvibvsdam bestiis nos ivga inponimvs; nos
elephantorvm acvtissvmis sensibvs nos sagacitate canvm ad vtilitatem nostram

abvtimvr; nos e terrae cavernis ferrvim elicimvs rem ad colendos agros

necessariam, nos aeris argenti avri venas penitvs abditas invenimvs et ad vsvm
aptas et ad ornatvm decoras. Arborvm avtem confectione omniqve materia et
cvlta et silvestri partim ad calficiendvm corpvs igni adhibito et ad mitigandvm
cibvim vtimvr, partim ad aedificandvm, vt tectis saepti frigora caloresqve

pellamvs;”

“magnos vero vsvs adfert ad navigia facienda, qvorvm cvrsibvs svppeditantvr
omnes vndiqve ad vitam copiae; qvasqve res violentissimas natvra genvit earvm
moderationem nos soli habemvs, maris atqve ventorvm, propter navticarvm
rervm scientiam, plvrimisqve maritimis rebvs frvimvr atqve vtimvr. Terrenorvm
item commodorvm omnis est in homine dominatvs: nos campis nos montibvs
frvimvr, nostri svnt amnes nostri lacvs, nos frvges serimvs nos arbores; nos
aqvarvm indvctionibvs terris fecvnditatem damvs, nos flvmina arcemvs
derigimvs avertimvs; nostris deniqve manibvs in rervin natvra qvasi alteram

natvram efficere conamvr.”

“Qvid vero hominvm ratio non in caelvin vsqve penetravit? soli enim ex
animantibvs nos astrorvim ortvs obitvs cvrsvsqve cognovimvs, ab hominvm
genere finitvs est dies mensis annvs, defectiones solis et lvnae cognitae
praedictaeqve in omne postervm tempvs, qvae qvantae qvando fvtvrae sint.
Qvae contvens animvs accedit ad cognitionem deorvm, e qva oritvr pietas, cvi
conivncta ivstitia est reliqvaeqve virtvtes, e qvibvs vita beata existit par et similis
deorvm, nvlla alia re nisi immortalitate, qvae nihil ad bene vivendvm pertinet,
cedens caelestibvs.”

“Quibvs rebvs expositis satis docvisse videor hominis natvra qvanto omnis
anteiret animantes. ex qvo debet intellegi nec figyram sitvmqve membrorvm

nec ingenii mentisqve vim talem effici potvisse fortvna.”

“Restat vt doceam atqve aliqgvando perorem, omnia qvae sint in hoc mvndo,
qvibvs vtantvr homines, hominvm cavsa facta esse et parata.”

“Principio ipse mvndvs deorvm hominvmgqve cavsa factvs est, qvaeqve in eo
svnt ea parata ad frvctvm hominvm et inventa svnt. Est enim mvndvs qvasi

commvnis deorvm atqve hominvm domvs avt vrbs vtrorvimgqve; soli enim

ratione vtentes ivre ac lege vivvnt. vt igitvr Athenas et Lacedaemonem
Atheniensivm Lacedaemoniorvmqve cavsa pvtandvm est conditas esse,
omniaqve qvae sint in his vrbibvs eorvm popvlorvm recte esse dicvntvr, sic

qvaecvmgve svnt in omni mvndo deorvm atqve hominvm pvtanda svnt.”

“Iam vero circvmitvs solis et lvnae reliqvorvmgqve sidervm, qvamqvam etiam ad
mvndi cohaerentiam pertinent, tamen et spectacvlvm hominibvs praebent;
nvlla est enim insatiabilior species, nvlla pvlchrior et ad rationem sollertiamqve
praestantior; eorvm enim cvrsvs dimetati matvritates temporvm et varietates
mvtationesqve cognovimvs. qvae si hominibvs solis nota svnt, hominvm facta

esse cavsa ivdicandvm est.”

“Terra vero feta frvgibvs et vario legvminvm genere, qvae cvm maxvma largitate
fvndit, ea ferarvmne an hominvm cavsa gignere videtvr? qvid de vitibvs
olivetisqve dicam, qvarvm vberrvmi laetissvmiqve frvctvs nihil omnino ad
bestias pertinent; neqve enim serendi neqve colendi nec tempestive demetendi
percipiendiqve frvctvs neqve condendi ac reponendi vlla pecvdvm scientia est,

carvingqve omnivm rervm hominvm est et vsvs et cvra.”

“vt fides igitvr et tibias eorvm cavsa factas dicendvm est qvi illis vti possent, sic
ea qvae dixi is solis confitendvm est esse parata qvi vevntvr, nec, si qvae bestiae
fvrantvr aliqvid ex is avt rapivnt, illarvm qvoqve cavsa ea nata esse dicemvs.
neqve enim homines mvrvm avt formicarvm cavsa frymentvm condvnt sed
conivgvm et liberorvm et familiarvm svarvm; itaqve bestiae fvrtim vt dixi

frvvntvr, domini palam et libere;”

“hominvm igitvr cavsa eas rervm copias comparatas fatendvm est. nisi forte
tanta vbertas varietas<qve> pomorvm eorvmgqve ivevndvs non gvstatvs solvm
sed odoratvs etiam et aspectvs dvbitationem adfert qvin hominibvs solis ea
natvra donaverit. Tantvmgqve abest vt haec bestiarvm etiam cavsa parata sint, vt
ipsas bestias hominvm gratia generatas esse videamvs. qvid enim oves alivd
adfervnt nisi vt earvm villis confectis atqve contextis homines vestiantvr; qvae
qvidem neqve ali neqve svstentari neqve vllvim frvctvim edere ex se sine cvlty

hominvm et cvratione potvissent. canvm vero tam fida cvstodia tamqve amans

dominorvm advlatio tantvmqve odivm in externos et tam incredibilis ad
investigandvm sagacitas narivm tanta alacritas in venando qvid significat alivd

nisi se ad hominvm commoditates esse generatos.”

“qvid de bvbvs logvar; qvorvm ipsa terga declarant non esse se ad onvs
accipiendvm figvrata, cervices avtem natae ad ivgvm, tvm vires vmerorvm et
latitvdines ad aratra t extrahenda. qvibvs cvm terrae svbigerentvr fissione
glebarvm ab illo avreo genere, vt poetac logvvntvr, vis nvlla vmqvam
adferebatvr:

ferrea tvm vero proles exorta repentest

avsaqve fvnestvm primast fabricarier ensem

et gvstare manv ivnctvm domitvmqve ivvencvm:
tanta pvtabatvr vtilitas percipi e bvbvs, vt eorvm visceribvs vesci scelvs
haberetvr. longvm est mvlorvm perseqvi vtilitates et asinorvm, qvae certe

ad hominvm vsvm paratae svnt.”

“svs vero qvid habet praeter escam; cvi qvidem ne pvtesceret animam ipsam pro
sale datam dicit esse Chrysippvs; qva pecvde, qvod erat ad vescendvm
hominibvs apta, nihil genvit natvra fecvndivs. qvid mvltitvdinem svavitatemqve
piscivm dicam, qvid avivm; ex qvibvs tanta percipitvr volvptas, vt interdvm
Pronoea nostra Epicvrea fvisse videatvr, atqve eae ne caperentvr qvidem nisi
hominvm ratione atqve sollertia; qvamqvam avis qvasdam, et alites et oscines,

vt nostri avgvres appellant, rervim avgvrandarvm cavsa esse natas pvtamvs.”

“jam vero immanes et feras belvas nanciscimvr venando, vt et vescamvr is et
exerceamvr in venando ad similitvdinem bellicae disciplinae et veamvr domitis
et condocefactis, vt elephantis, mvltaqve ex earvm corporibyvs remedia morbis et
vvlneribvs eligamvs, sicvt ex qvibvsdam stirpibvs et herbis, qvarvm vtilitates
longinqvi temporis vsv et periclitatione percepimvs. Totam licet animis
tamqvam ocvlis lvstrare terram mariaqve omnia: cernes iam spatia frvgifera
atqve inmensa camporvm vestitvsqve densissimos montivm, pecvdvm pastvs,

tvm incredibili cvrsvs maritimos celeritate.”

“Nec vero svpra terram sed etiam in intvmis eivs tenebris plvrimarvm rervm
latet vtilitas, qvae ad vsvim hominvm orta ab hominibvs solis invenitvr.”

“Illvd vero, qvod vterqve vestrvm arripiet fortasse ad reprendendvm, Cotta qvia
Carneades lvbenter in Stoicos invehebatvr, Velleivs qvia nihil tam inridet
Epicvrvs qvam praedictionem rervm fvevrarvm, mihi videtvr vel maxvme
confirmare deorvm prvdentia consvli rebvs hvmanis. est enim profecto
divinatio, qvae mvltis locis rebvs temporibvs apparet cvm in privatis tvm

maxvme pvblicis:”

“mvlta cernvnt harvspices mvlta avgvres provident, mvlta oraclis declarantvr
mvlta vaticinationibvs mvlta somniis mvlta portentis; qvibvs cognitis mvltae
saepe res <ex> hominvm sententia atqve vtilitate partae, mvlta etiam pericvla
depvlsa svnt. haec igitvr sive vis sive ars sive natvra ad scientiam rervm
fvtvrarvm homini profecto est nec ali cviqvam a dis inmortalibvs data.”

“Quae si singvla vos forte non movent, vniversa certe tamen inter se conexa

atqve conivncta movere debebant.”

“Nec vero vniverso generi hominvm solvm sed etiam singvlis a dis inmortalibvs
consvli et provideri solet. Licet enim contrahere vniversitatem generis hvmani
eamqve gradatim ad pavciores postremo dedvcere ad singvlos. nam si omnibvs
hominibvs, qvi vbiqve svnt qvacvimqve in ora ac parte terrarvm ab hvivsce
terrae qvam nos incolimvs continvatione distantivm, deos consvlere censemvs
ob has cavsas qvas ante diximvs, his qvoqve hominibvs consvlvnt qvi has

nobiscvm terras ab oriente ad occidentem colvnt.”

“sin avtem consvlvnt qvi qvasi magnam qvandam insvlam incolvnt qvam nos
orbem terrae vocamvs, etiam illis consvlvnt qvi partes eivs insvlae tenent,
Evropam Asiam Africam. ergo et earvm partes diligvnt, vt Romam Athenas
Spartam Rhodvm, et earvm vrbivm separatim ab vniversis singvlos diligvnt, vt
Pyrrhi bello Cvrivm Fabricivm Corvncanivm, primo Pvnico Calatinvm

Dvellivm Metellvim Lytativim, secvndo Maxvmvm Marcellvm Africanvm, post

hos Pavlvm Gracchvm Catonem, patrvimve memoria Scipionem Laelivm;
mvltosqve praeterea et nostra civitas et Graecia tvlit singvlares viros, qvorvm

neminem nisi ivvante deo talem fvisse credendvm est.”

“qvae ratio poetas maxvmeqve Homervm inpvlit vt principibvs herovm Vlixi
Diomedi Agamemnoni Achilli certos deos discriminvm et pericvlorvm comites
adivngeret. praeterea ipsorvin deorvim saepe praesentiae, qvales svpra
commemoravi, declarant ab is et [in] civitatibvs et singvlis hominibvs consvli
qvod qvidem intellegitvr etiam significationibvs rervm fvtvrarvm, qvae tvm
dormientibvs tvm vigilantibvs portendvntvr; mvlta praeterea ostentis, mvlta in
extis admonemvr mvltisqve rebvs aliis, qvas divtvrnvs vsvs ita notavit vt artem

divinationis efficeret.”

“nemo igitvr vir magnvs sine aliqvo adflatv divino vinqvam fvit. Nec vero ita
refellendvm est vt, si segetibvs avt vinetis cvivspiam tempestas nocverit, avt si
qvid e vitae commodis casvs abstvlerit, evm cvi qvid horvm acciderit avt
invisvm deo avt neglectvm a deo ivdicemvs. magna di cvrant, parva neglegvnt.
magnis avtem viris prosperae semper omnes res, si qvidem satis a nostris et a

principe philosophiae Socrate dictvm est de vbertatibvs virtvtis et copiis.”

“Haec mihi fere in mentem veniebant qvae dicenda pvtarem de natvra deorvm.
tv avtem Cotta si me avdias eandem cavsam agas teqve et principem civem et
pontificem esse cogites et, qvoniam in vtramqve partem vobis licet dispvtare,
hanc potivs svmas eamqve facvltatem disserendi, qvam tibi a rhetoricis
exercitationibvs acceptam amplificavit Academia, potivs hvc conferas. mala
enim et impia consvetvdo est contra deos dispvtandi, sive ex animo id fit sive

simvlate.”

Book 3

Qvae cvm Balbvs dixisset, tvm adridens Cotta “Sero” inqvit “mihi Balbe
praecipis qvid defendam. ego enim te dispvtante qvid contra dicerem mecvm
ipse meditabar, neqve tam refellendi tvi cavsa qvam ea qvae minvs intellegebam
reqvirendi. cvin avtem svo cviqve ivdicio sit vtendvm, difficile factv est me id

sentire qvod tv velis.”

Hic Velleivs “Nescis” inqvit “qvanta cvim expectatione Cotta sim te avditvrvs.
ivevndvs enim Balbo nostro sermo tvvs contra Epicvrvm fvit; praebebo igitvr
€go me tibi vicissim attentvm contra Stoicos avditorem. spero enim te vt soles

bene paratvm venire.”

Tvm Cotta “Sic mehercvle” inqvit “Vellei; neqve enim mihi par ratio cvm
Lvcilio est ac tecvm fvit.”

“Qvi tandem” inqvit ille.

“Quia mihi videtvr Epicvrvs vester de dis immortalibvs non magnopere
pvgnare: tantvm modo negare deos esse non avdet, ne qvid invidiae svbeat avt
criminis; cvm vero deos nihil agere nihil cvrare confirmat membrisqve hvmanis
esse praeditos sed eorvm membrorvm vsvm nvllvm habere, lvdere videtvr

satisqve pvtare si dixerit esse qvandam beatam natvram et acternam.”

“A Balbo avtem animadvertisti credo qvam mvlta dicta sint qvamqve etiam si
minvs vera tamen apta inter se et cohaerentia. itaqve cogito vt dixi non tam
refellere eivs orationem qvam ea qvae minvs intellexi reqvirere. qvare Balbe tibi
permitto, responderene mihi malis de singvlis rebvs qvaerenti ex te ea qvae
parvm accepi an vniversam avdire orationem meam.”

Tvm Balbvs: “Ego vero, si qvid explanari tibi voles, respondere malo, sin me
interrogare non tam intellegendi cavsa qvam refellendi, vtrvm voles faciam, vel

ad singvla qvae reqvires statim respondebo vel cvm peroraris ad omnia.
d singvla q q tat pondebo vel p d ?

Tvm Cotta “Optime” inqvit; “qvam ob rem sic agamvs vt nos ipsa dvcit oratio.
Sed ante qvam de re, pavca de me. non enim mediocriter moveor avctoritate tva
Balbe orationeqve ea qvae me in perorando cohortabatvr vt meminissem me et
Cottam esse et pontificem; qvod eo credo valebat, vt opiniones, qvas a
maioribvs accepimvs de dis immortalibvs, sacra caerimonias religionesqve
defenderem. ego vero eas defendam semper semperqve defendi, nec me ex ea
opinione, qvam a maioribvs accepi de cvltv deorvim inmortalivm, vllivs
vmqvam oratio avt docti avt indocti movebit. sed cvm de religione agitvr, Ti.
Corvncanivm P. Scipionem P. Scaevolam pontifices maximos, non Zenonem
avt Cleanthen avt Chrysippvm seqvor, habeoqve C. Laelivm avgvrem
evndemqve sapientem qvem potivs avdiam dicentem de religione in illa
oratione nobili qvam qvemqvam principem Stoicorvm. cvmqve omnis popvli
Romani religio in sacra et in avspicia divisa sit, tertivm adivnctvm sit si qvid
praedictionis cavsa ex portentis et monstris Sibyllae interpretes harvspicesve
monvervnt, harvm ego religionvm nvllam vmqvam contemnendam pvtavi
mihiqve ita persvasi, Romvlvm avspiciis Nvmam sacris constitvtis fvndamenta
iecisse nostrae civitatis, qvae nvmqvam profecto sine symma placatione deorvm

inmortalivin tanta esse potvisset.”

“Habes Balbe qvid Cotta qvid pontifex sentiat; fac nvnc ego intellegam tv qvid
sentias; a te enim philosopho rationem accipere debeo religionis, maioribvs
avtem nostris etiam nvlla ratione reddita credere.”

Tvm Balbvs “Qvam igitvr a me rationem” inqvit “Cotta desideras?”

Etille “Qvadripertita” inqvit “fvit divisio tva, primvm vt velles docere deos esse,

deinde qvales essent, tvm ab is mvndvm regi, postremo consvlere eos rebvs
vmanis. haec, si recte memini, partitio tvit.

h h irect i titio fvit.”

“Rectissvme” inqvit Balbvs; “sed expecto qvid reqviras.”

Tvm Cotta “Primvm qvidqve videamvs” inqvit “et si id est primvm, qvod inter
omnis nisi admodvm impios convenit, mihi qvidem ex animo exvri non potest,
esse deos, id tamen ipsvm, qvod mihi persvasvm est avctoritate maiorvm, cvr ita
sit nihil tv me doces.”

“Qvid est” inqvit Balbvs, “si tibi persvasvm est, cvr a me velis discere?”

Tvm Cotta “Qvia sic adgredior” inqvit “ad hanc dispvtationem, qvasi nihil
vmqvam avdierim de dis immortalibys nihil cogitaverim; rvdem me et integrvm

discipvlvm accipe et ea qvae reqviro doce.”

“Dic igitvr” inqvit “qvid reqviras”.

“Egone, primvm illvd, cvr, qvom [perspicvvm in] istam partem ne egere
qvidem oratione dixisses, qvod esset perspicvvim et inter omnis constaret <deos
esse>, de eo ipso tam mvlta dixeris.”

“Quia te qvoqve” inqvit “animadverti Cotta saepe cvm in foro diceres qvam
plvrimis posses argvmentis onerare ivdicem, si modo eam facvltatem tibi daret
cavsa. atqve hoc idem et philosophi facivnt et ego vt potvi feci. tv avtem qvod
qvaeris similiter facis ac si me roges cvr te dvobvs contvear ocvlis et non altero

coniveam, cvm idem vno adseqvi possim.”

Tvm Cotta “Qvam simile istvd sit” inqvit “tv videris. nam ego neqve in cavsis, si
qvid est evidens de qvo inter omnis conveniat, argvmentari soleo (perspicvitas
enim argvmentatione elevatvr) nec si id facerem in cavsis forensibvs idem
facerem in hac svptilitate sermonis. cvr coniveres avtem altero ocvlo cavsa non
esset, cvm idem obtvtvs esset amborvm et cvm rervm natvra, qvam tv
sapientem esse vis, dvo lvmina ab animo ad ocvlos perforata nos habere

volvisset. sed qvia non confidebas tam esse id perspicvvm qvam tv velis,

propterea mvltis argvmentis deos esse docere volvisti. mihi enim vnvm sat erat,
ita nobis maioris nostros tradidisse. sed tv avctoritates contemnis, ratione

pvgnas;”

“patere igitvr rationem meam cvm tva ratione contendere.”

“Adfers haec omnia argvmenta cvr dii sint, remqve mea sententia minime
dvbiam argvmentando dvbiam facis; mandavi enim memoriae non nvmervm
solvim sed etiam ordinem argvmentorvm tvorvm. Primvm fvit, cvm caelvm
svspexissemvs statim nos intellegere esse aliqvod nvmen qvo haec regantvr. ex

» »

hoc illvd etiam “aspice hoc svblime candens, qvem invocant omnes Iovem”:

“qvasi vero qvisqvam nostrvm istvim potivs qvam Capitolinvm Iovem appellet,
avt hoc perspicvvm sit constetqve inter omnes, eos esse deos qvos tibi Velleivs
mvltiqve praeterea ne animantis qvidem esse concedant. Grave etiam
argvmentvm tibi videbatvr, qvod opinio de dis inmortalibvs et omnivm esset et
cottidie cresceret: placet igitvr tantas res opinione stvltorvm ivdicari, vobis
praesertim qvi illos insanos esse dicatis? “At enim praesentis videmvs deos, vt
apvd Regillvm Postvmivs, in Salaria Vatinivs”—nescio qvid etiam de Locrorvm
apvd Sagram proelio. qvos igitvr tv Tyndaridas appellabas id est homines
homine natos, et qvos Homervs, qvi recens ab illorvm aetate fvit, sepvltos esse
dicit Lacedaemone, eos tv cvm cantheriis albis nvllis calonibvs obviam Vatinio
venisse existimas et victoriam popvli Romani Vatinio potivs homini rvstico
qvam M. Catoni qvi tvin erat princeps nvatiavisse? ergo et illvd in silice qvod
hodie apparet apvd Regillvm tamqvam vestigivm vngvlae Castoris eqvi credis

esse?”

“nonne mavis illvd credere, qvod probari potest, animos praeclarorvim
hominvm, qvales isti Tyndaridae fvervnt, divinos esse et acternos, qvam eos qvi
semel cremati essent eqvitare et in acie pvgnare potvisse; avt si hoc fieri potvisse

dicis, doceas oportet qvo modo, nec fabellas aniles proferas.”

Tvm Lvcilivs “An tibi” inqvit “fabellae videntvr? nonne <ab> A. Postvmio
aedem Castori et Pollvci in foro dedicatam, nonne senatvs consvltvm de Vatinio

vides? nam de Sagra Graecorvm etiam est volgare proverbivm, qvi qvae

adfirmant certiora esse dicvnt qvam illa qvae apvd Sagram. his igitvr avctoribvs

nonne debes moveri?”

Tvm Cotta “Rvmoribvs” inqvit “mecvm pvgnas Balbe, ego avtem a te rationes
reqviro [...]

secvntvr qvae fvtvra svat;”

“eftvgere enim nemo id potest qvod fvtvrvm est. saepe avtem ne vtile qvidem
est scire qvid fvtvrvm sit; miservm est enim nihil proficientem angi nec habere
ne spei qvidem extremvm et tamen commvne solacivm; praesertim cvm vos
idem fato fieri dicatis omnia, qvod avtem semper ex omni aeternitate vervm
fverit id esse fatvm: qvid igitvr ivvat avt qvid adfert ad cavendvm scire aliqvid
fvtvrvm, cvm id certe fvtvrvm sit? Vnde porro ista divinatio, qvis invenit fissym
iecoris, qvis cornicis cantvm notavit qvis sortis? qvibvs ego credo, nec possvm
Atti Navi qvem commemorabas litvvm contemnere, sed qvi ista intellecta sint a
philosophis debeo discere, praesertim cvm plvrimis de rebvs divini isti

mentiantvr.”

““At medici qvoqve” (ita enim dicebas) “saepe fallvntvr”. Qvid simile medicina,
cvivs ego rationem video, et divinatio, qvae vnde oriatvr non intellego? Tv
avtem etiam Deciorvm devotionibvs placatos deos esse censes. qvae fvit eorvim
tanta iniqvitas, vt placari popvlo Romano non possent nisi viri tales
occidissent? consilivm illvd imperatorivm fvit, qvod Graeci oTpatynua
appellant, sed eorvm imperatorvm qvi patriae consvlerent vitae non parcerent;
rebantvr enim fore vt exercitvs imperatorem eqvo incitato se in hostem
inmittentem perseqveretvr, id qvod evenit. Nam Favni vocem eqvidem
nvmqvam avdivi; tibi, si avdivisse te dicis, credam, etsi Favavs omnino qvid sit
nescio. Non igitvr adhve, qvantvm qvidem in te est Balbe, intellego deos esse;

qvos eqvidem credo esse, sed nil docent Stoici.”

“Nam Cleanthes vt dicebas qvattvor modis informatas in animis hominvm
pvtat deorvm esse notiones. vavs is modvs est de qvo satis dixi, qvi est svsceptvs
ex praesensione rervm fvtvrarvm; alter ex pertvrbationibvs tempestatvm et
reliqvis motibvs; tertivs ex commoditate rervm qvas percipimvs et copia;
qvartvs ex astrorvm ordine caeliqve constantia. De praesensione diximvs. De
pertvrbationibvs caelestibvs et maritimis et terrenis non possvmvs dicere cvm ea

fiant non esse mvltos qvi illa metvant et a dis inmortalibvs fieri existvment;”

“sed non id qvaeritvr, sintne aliqvi qvi deos esse pvtent: di vtrvm sint necne sint
qvaeritvr. Nam reliqvae cavsae qvas Cleanthes adfert, qvarvm vna est de
commodorvm qvae capimvs copia, altera de temporvm ordine caeliqve
constantia, tvim tractabvntvr a nobis, cvm dispvtabimvs de providentia deorvm,

de qva plvrima a te Balbe dicta svat;”

“eodemgqve illa etiam differemvs, qvod Chrysippvm dicere aiebas, qvoniam esset
aliqvid in rervim natvra qvod ab homine effici non posset, esse aliqvid homine
melivs, qvaeqve in domo pvlchra cvm pvlchritvdine mvndi comparabas, et cvm
totivs mvndi convenientiam consensvmqve adferebas; Zenonisqve brevis et
acvtvlas conclvsiones in eam partem sermonis qvam modo dixi differemvs;
eodemqve tempore illa omnia qvae a te physice dicta svnt de vi ignea deqve eo
calore ex qvo omnia generari dicebas loco svo qvaerentvr; omniaqve qvae a te
nvdivs tertivs dicta svnt, cvim docere velles deos esse, qvare et mvndvs vniversvs

et sol et Ivna et stellae sensvm ac mentem haberent, in idem tempvs reservabo.”

“A te avtem idem illvd etiam atqve etiam qvaeram, qvibvs rationibvs tibi
persvadeas deos esse.”

Tvm Balbvs: “Eqvidem attvlisse rationes mihi videor, sed eas tv ita refellis, vt,
cvm me interrogatvrys esse videare et ego me ad respondendvm compararim,
repente avertas orationem nec des respondendi locvm. itaqve maximae res
tacitae praeteriervnt, de divinatione de fato, qvibvs de qvaestionibvs tv qvidem
strictim nostri avtem mvlta solent dicere, sed ab hac ea qvaestione qvae nvnc in
manibvs est separantvr; qvare si videtvr noli agere confvse, vt hoc explicemvs,

hac dispvtatione qvod qvaeritvr.”

“Optime” inqvit Cotta. “Itaqve qvoniam qvattvor in partes totam qvaestionem
divisisti de primaqve diximvs, consideremvs secvndam; qvae mihi talis videtvr
tvisse, vt, cvm ostendere velles qvales di essent, ostenderes nvllos esse. A
consvetvdine ocvlorvm animvm abdvcere difficillimvm dicebas, sed, cvm deo
nihil praestantivs esset, non dvbitabas qvin mvndvs esset devs, qvo nihil in
rervm natvra melivs esset: modo possemvs evm animantem cogitare vel potivs

vt cetera ocvlis sic animo hoc cernere.”

“Sed cvm mvndo negas qvicqvam esse melivs, qvid dicis melivs? si pvlchrivs,
adsentior; si aptivs ad vtilitates nostras, id qvoqve adsentior; sin avtem id dicis,
nihil esse mvndo sapientivs, nvllo modo prorsvs adsentior, non qvod difficile sit
mentem ab ocvlis sevocare, sed qvo magis sevoco eo minvs id qvod tv vis
possvm mente comprendere. “Nihil est mvndo melivs in rervm natvra.” Ne in
terris qvidem vrbe nostra; nvm igitvr idcirco in vrbe esse rationem cogitationem
mentem pvtas, avt, qvoniam non sit, nvm idcirco existimas formicam
anteponendam esse hvic pvlcherrvmae vrbi, qvod in vrbe sensvs sit nvllvs, in
formica non modo sensvs sed etiam mens ratio memoria? videre oportet Balbe

qvid tibi concedatvr, non te ipsvim qvod velis svmere.”

“Istvm enim locvm totvm illa vetvs Zenonis brevis et vt tibi videbatvr acvta
conclvsio dilatavit [...]. Zeno enim ita conclvdit: “Qvod ratione vtitvr id melivs
est qvam id qvod ratione non vtitvr; nihil avtem mvndo melivs; ratione igitvr

mvndvs vtitvr”.”

“Hoc si placet, iam efficies vt mvndvs optime librvm legere videatvr; Zenonis
enim vestigiis hoc modo rationem poteris conclvdere: “qvod litteratvm est id
est melivs qvam qvod non est litteratvm; nihil avtem mvndo melivs; litteratvs
igitvr est mvndvs”—isto modo etiam disertvs et qvidem mathematicvs mvsicvs,
omni deniqve doctrina ervditvs, postremo philosophvs. Saepe dixisti nihil fieri
sine deo, nec vllam vim esse natvrae vt svi dissimilia posset effingere: concedam
non modo animantem et sapientem esse mvndvm sed fidicinem etiam et
tvbicinem, qvoniam earvin qvoqve artivm homines ex eo procreantvr? Nihil

igitvr adfert pater iste Stoicorvm qvare mvndvm ratione vti pvtemvs, ne cvr

animantem qvidem esse. non est igitvr mvndvs devs; et tamen nihil est eo
melivs: nihil est enim eo pvlchrivs nihil salvtarivs nobis, nihil ornativs aspecty
motvqve constantivs.”

“Qvod si mvndvs vniversvs non est devs, ne stellae qvidem, qvas tv
innvmerabilis in deorvin nvmero reponebas. qvarvm te cvrsvs aeqvabiles
acterniqve  delectabant, nec mehercvle inivria, svnt enim admirabili

incredibiliqve constantia.”

“sed non omnia Balbe qvae cvrsvs certos et constantis habent ea deo potivs
tribvenda svnt qvam natvrae. qvid Chalcidico Evripo in motv identidem
reciprocando pvtas fieri posse constantivs, qvid freto Siciliensi, qvid Oceani
fervore illis in locis, “Evropam Libyamqve rapax vbi dividit vinda”? qvid aestvs
maritimi vel Hispanienses vel Brittannici eorviqgve certis temporibvs vel
accessvs vel recessvs sine deo fieri nonne possvnt? vide qvaeso, si omnis motvs
omniaqve qvae certis temporibvs ordinem svvm conservant divina dicimvs, ne
tertianas qvoqve febres et qvartanas divinas esse dicendvm sit, qvarvm
reversione et motv qvid potest esse constantivs. sed omnivm talivm rervm ratio

reddenda est;”

“qvod vos cvm facere non potestis, tamqvam in aram confvgitis ad devm.”

“Et Chrysippvs tibi acvte dicere videbatvr, homo sine dvbio versvtvs et callidvs
(versvtos eos appello qvorvm celeriter mens versatvr, callidos avtem qvorvm
tamqvam manvs opere sic animvs vsv concallvit); is igitvr “Si aliqvid est” inqvit
“qvod homo efficere non possit, qvi id efficit melior est homine; homo avtem
haec qvae in mvndo svnt efficere non potest; qvi potvit igitvr is praestat homini;
homini avtem praestare qvis possit nisi devs; est igitvr devs”. Haec omnia in

eodem qvo illa Zenonis errore versantvr.”

“qvid enim sit melivs qvid praestabilivs, qvid inter natvram et rationem intersit,
non distingvitvr. Idernqve, si dei non sint, negat esse in omni natvra qvicqvam
homine melivs; id avtem pvtare qvemqvam hominem, nihil homine esse melivs,
svmmae adrogantiae censet esse. Sit sane adrogantis plvris se pvtare qvam

mvndvm; at illvd non modo non adrogantis sed potivs prvdentis, intellegere se

habere sensvm et rationem, haec eadem Orionem et Canicvlam non habere. Et
“Si domvs pvlchra sit, intellegamvs eam dominis” inqvit “aedificatam esse non
mvribvs; sic igitvr mvndvm deorvm domvm existimare debemvs”. Ita prorsvs
existimarem, si illvm aedificatvm, non qvem ad modvm docebo a natvra

conformatvm pvtarem.”

“At enim qvaerit apvd Xenophontem Socrates vnde animvm arripverimvs si
nvllvs fverit in mvndo. Et ego qvaero vnde orationem vnde nvmeros vnde
cantvs; nisi vero loqvi solem cvm lvna pvtamvs cvm propivs accesserit, avt ad
harmoniam canere mvndvm vt Pythagoras existimat. Natvrae ista svat Balbe,
natvrae non artificiose ambvlantis vt ait Zeno, qvod qvidem qvale sit iam

videbimvs, sed omnia cientis et agitantis motibvs et mvtationibvs svis.”

“Itaqve illa mihi placebat oratio de convenientia consensvqve natvrae, qvam
qvasi cognatione continvatam conspirare dicebas, illvd non probabam, qvod
negabas id accidere potvisse nisi ea vno divino spiritv contineretvr. illa vero
cohaeret et permanet natvrae viribvs non deorvm, estqve in ea iste qvasi
consensvs, qvam cvvrafetay Graeci vocant; sed ea qvo sva sponte maior est o

minvs divina ratione fieri existimanda est.”

“Illa avtem, qvae Carneades adferebat, qvem ad modvm dissolvitis: si nvllvm
corpvs inmortale sit, nvllvm esse corpvs sempiternvm: corpvs avtem inmortale
nvllvim esse, ne individvvm qvidem nec qvod dirimi distrahive non possit;
cvmqve omne animal patibilem natvram habeat, nvllvm est eorvim qvod
effvgiat accipiendi aliqvid extrinsecvs id est qvasi ferendi et patiendi
necessitatem, et si omne animal tale est inmortale nvllvm est. Ergo itidem, si
omne animal secari ac dividi potest, nvllvm est eorvm individvvm nvllvm
aeternvm; atqvi omne animal ad accipiendam vim externam et fervndam
paratvm est; mortale igitvr omne animal et dissolvbile et dividvvm sit necesse

»

est.

“Vt enim, si omnis cera commvtabilis esset, nihil esset cerevm qvod commvtari
non posset, item nihil argentevm nihil aenevm, si commuvtabilis esset, natvra

argenti et aeris—similiter igitvr, si omnia qvae svnt [...] e qvibvs cvncta constant

mvtabilia svnt, nvllvm corpvs esse potest non mvtabile; mvtabilia avtem svnt
illa ex qvibvs omnia constant, vt vobis videtvr; omne igitvr corpvs mvtabile est.
at si esset corpvs aliqvod immortale, non esset omne mvtabile; ita efficitvr vt
omne corpvs mortale sit. Etenim omne COrpvs avt aqva avt aer avt ignis avt terra

est avt id qvod est concretvm ex is avt ex aliqva parte eorvm.”

“horvm avtem nihil est qvin intereat; nam et terrenvm omne dividitvr, et vmor
ita mollis est vt facile premi conlidiqve possit; ignis vero et aer omni pvlsv
facillime pellitvr natvraqve cedens est maxime et dissvpabilis. praetereaqve
omnia haec tvim interevnt cvm in natvram aliam convertvntvr, qvod fit cvm
terra in aqvam se vertit et cvm ex aqva oritvr aer ex aere acther, cvinqve eadem
vicissim retro commeant. qvod si <ita est, vt> ea intereant e qvibvs constet

omne animal, nvllvm est animal sempiternvm.”

“Et vt haec omittamvs, tamen animal nvllvm inveniri potest qvod neqve natvm
vmqvam sit et semper sit fvtvrvm. omne enim animal sensvs habet; sentit igitvr
et calida et frigida et dvlcia et amara nec potest vllo sensv ivevnda accipere non
accipere contraria; si igitvr volvptatis sensvm capit, doloris etiam capit; qvod
avtem dolorem accipit id accipiat etiam interitvm necesse est; omne igitvr
animal confitendvm est esse mortale. Praeterea, si qvid est qvod nec volvptatem

sentiat nec dolorem, id animal esse non potest;”

“sin avtem qvod animal est, id illa necesse est sentiat, et qvod ea sentiat non
potest esse acternvm; et omne animal sentit; nvllvm igitvr animal aeternvm est.
Praeterea nvllvm potest esse animal in qvo non et adpetitio sit et declinatio
natvralis. adpetvntyr avtem qvae secvndvm natvram svnt, declinantvr contraria;
et omne animal adpetit qvaedam et fvgit a qvibvsdam, qvod avtem refvgit id
contra natvram est, et qvod est contra natvram id habet vim interemendi. omne

ergo animal intereat necesse est.”

“Innvmerabilia svnt ex qvibvs effici cogiqve possit nihil esse qvod sensvm
habeat qvin id intereat; etenim ea ipsa qvae sentivntvr, vt frigvs vt calor <vt>
volvptas vt dolor vt cetera, cvm amplificata svnt interimvnt; nec vllvm animal

est sine sensv; nvllvm igitvr animal aeternvm est. Etenim avt simplex est natvra

animantis, vt vel terrena sit vel ignea vel animalis vel vmida, qvod qvale sit ne
intellegi qvidem potest, avt concretvm ex plvribvs natvris, qvarvm svvm
qvaeqve locvm habeat qvo natvrae vi feratvr, alia infimvm alia svmmvm alia
medivm. haec ad qvoddam tempvs cohaerere possvnt, semper avtem nvllo
modo possvnt; necesse est enim in svvm qvaeqve locvm natvra rapiatvr. nvllvm

igitvr animal est sempiternvm.”

“Sed omnia vestri Balbe solent ad igneam vim referre Heraclitvm vt opinor
seqventes, qvem ipsvim non omnes interpretantve vno modo, T qvoniam qvid
diceret qvod intellegi nolvitt omittamvs; vos avtem ita dicitis, omnem vim esse
ignem, itaqve et animantis cvm calor defecerit tvm interire, et in omni natvra
rervm id vivere id vigere qvod caleat. Ego avtem non intellego qvo modo calore
extincto corpora intereant, non intereant vmore avt spiritv amisso, praesertim

cvm intereant etiam nimio calore.”

“qvam ob rem id qvidem commvne est de calido; vervim tamen videamvs
exitvm. ita voltis opinor, nihil esse animal extrinsecvs in natvra atqve mvndo
praeter ignem: qvi magis qvam praeter animam, vnde animantivm qvoqve
constet animvs, ex qvo animal dicitvr? qvo modo avtem hoc qvasi concedatvr
svmitis, nihil esse animvm nisi ignem; probabilivs enim videtvr tale qviddam
esse animvm, vt sit ex igni atqve anima temperatvm. “Qvod si ignis ex sese ipse
animal est nvlla se alia admiscente natvra, qvoniam is, cvim inest in corporibvs
nostris, efficit vt sentiamvs, non potest ipse esse sine sensv.” Rvrsvs eadem dici
possvnt: qvidqvid est enim qvod sensvm habeat, id necesse est sentiat et
volvptatem et dolorem, ad qvem avtem dolor veniat ad evndem etiam interitvm

venire. ita fit vt ne ignem qvidem efficere possitis aeternvm.”

“Quid enim, non eisdem vobis placet omnem ignem pastvs indigere nec
permanere vllo modo posse nisi alatvr, ali avtem solem lvnam reliqva astra
aqvis, alia dvlcibvs alia marinis; eamqve cavsam Cleanthes adfert cvr se sol

referat nec longivs progrediatvr solstitiali orbi itemqve brvmali, ne longivs

discedat a cibo. Hoc totvm qvale sit mox; nvnc avtem conclvdatvr illvd: qvod
interire possit id aeternvm non esse natvra; ignem avtem interitvrvm esse nisi

alatvr; non esse igitvr natvra ignem sempiternvm.”

“Qvalem avtem devm intellegere nos possvmvs nvlla virtvte praeditvm? Qvid
enim, prvdentiamne deo tribvemvs, qvae constat ex scientia rervm bonarvm et
malarvm et nec bonarvm nec malarvm? cvi mali nihil est nec esse potest, qvid
hvic opvs est dilectv bonorvm et malorvm, qvid avtem ratione qvid
intellegentia: qvibvs vtimvr ad eam rem vt apertis obscvra adseqvamvr; at
opscvrvm deo nihil potest esse. Nam ivstitia, qvae svvm cviqve distribvit, qvid
pertinet ad deos; hominvm enim societas et commvnitas, vt vos dicitis, ivstitiam
procreavit. Temperantia avtem constat ex praetermittendis volvptatibvs
corporis: cvi si locvs in caelo est, est etiam volvptatibvs. Nam fortis devs

intellegi qvi potest, in dolore an in labore an in pericvlo:”

“qvorvim devm nihil attingit. Nec ratione igitvr vtentem nec virtvte vlla
praeditvm devm intellegere qvi possvmvs?”

“Nec vero Volgi atqve imperitorvm inscitiam despicere possvm, cvm e€a
considero qvae dicvntvr a Stoicis. svnt enim illa imperitorvm: piscem Syri
venerantvr, omne fere genvs bestiarvm Aegyptii consecravervnt; iam vero in
Graecia mvltos habent ex hominibvs deos, Alabandvm Alabandis, Tenedi
Tenen, Levcotheam qvae fvit Ino et eivs Palaemonem filivm cvncta Graecia—
Hercvlem Aescvlapivm Tyndaridas Romvlvm nostrvm aliosqve complvris,

qvos gvasi novos et adscripticios cives in caelvm receptos pvtant.”

“Haec igitvr indocti; qvid vos philosophi, qvi meliora? Omitto illa, svnt enim
praeclara: sit sane devs ipse mvndvs. hoc credo illvd esse “svblime candens,
qvem invocant omnes Iovem”. Qvare igitvr plvris adivngimvs deos? qvanta
avtem est eorvim mvltitvdo: mihi qvidem sane mvlti videntvr; singvlas enim
stellas nvmeras deos eosqve avt belvarvm nomine appellas, vt Capram vt
Nepam vt Tavrvm vt Leonem, avt rervm inanimarvm, vt Argo vt Aram vt

Coronam.”

“Sed vt haec concedantvr, reliqva qvi tandem non modo concedi sed omnino
intellegi possvnt? Cvm frvges Cererem vinvm Libervm dicimvs, genere nos
qvidem sermonis vtimvr vsitato, sed ecqvem tam amentem esse pvtas qvi illvd
qvo vescatvr devm credat esse? Nam qvos ab hominibvs pervenisse dicis ad
deos, tv reddes rationem qvem ad modvm id fieri potverit avt cvr fieri desierit,
et ego discam libenter; qvo modo nvnc qvidem est, non video qvo pacto ille, cvi
“in monte Oetaco inlatae lampades” fverint vt ait Accivs, “in domvm aeternam
patris” ex illo ardore pervenerit; qvem tamen Homervs apvd inferos conveniri

facit ab Vlixe sicvt ceteros qvi excesserant vita.”

“Qvamqvam qvem potissimvm Hercvlem colamvs scire sane velim; plvris enim
tradvnt nobis i qvi interiores scrvtantvr et reconditas litteras, antiqvissimvm
Iove natvm—sed item Iove antiqvissimo, nam Ioves qvoqve plvris in priscis
Graecorvm litteris invenimvs: ex eo igitvr et Lysithoe est is Hercvles qvem
concertavisse cvm Apolline de tripode accepimvs. alter traditvr Nilo natvs
Aegyptivs, qvem aivnt Phrygias litteras conscripsisse. tertivs est ex Idaeis
Digitis, cvi inferias adfervnt T cvi. qvartvs Iovis est <et> Asteriac Latonae
sororis, qvi Tyri maxime colitvr, cvivs Carthaginem filiam fervnt, qvintvs in
India qvi Belvs dicitvr, sextvs hic ex Alcmena qvem Ivppiter genvit, sed tertivs

Ivppiter, qvoniam vt iam docebo plvris Ioves etiam accepimvs.”

“Qvando enim me in hvnc locvm dedvxit oratio, docebo meliora me didicisse
de colendis diis inmortalibvs ivre pontificio et more maiorvm capedvnevlis his,
qvas Nvma nobis reliqvit, de qvibvs in illa avreola orativnevla dicit Laelivs,
qvam rationibvs Stoicorvm. Si enim vos seqvar, dic qvid ei respondeam qvi me
sic roget: “Si di svnt [...], svntne etiam Nymphae deae? si Nymphae, Panisci
etiam et Satyri; hi avtem non svnt; ne Nymphae [deae] qvidem igitvr. at earvm
templa svnt pvblice vota et dedicata. ne ceteri qvidem ergo di, qvorvm templa
svnt dedicata. Age porro: Iovem et Neptvnvm devm nvmeras; ergo etiam Orcvs
frater eorvm devs, et illi qvi flvere apvd inferos dicvntvr, Acheron Cocytvs

%

Pyriphlegethon, tvm Charon tvm Cerbervs di pvtandi.

at id qvidem repvdiandvm; ne Orcvs qvidem igitvr; qvid dicitis ergo de
fratribvs?” Haec Carneades aiebat, non vt deos tolleret (qvid enim philosopho
minvs conveniens), sed vt Stoicos nihil de dis explicare convinceret; itaqve
inseqvebatvr: “Qvid enim” aiebat, “si hi fratres svnt in nvmero deorvm, nvm de
patre eorvm Satvrno negari potest, qvem volgo maxime colvnt ad occidentem?
qui si est devs, patrem qvoqve eivs Caelvm esse devm confitendvm est. qvod si
ita est, Caeli qvoqve parentes dii habendi svnt Aether et Dies eorvinqve fratres
et sorores, qvi a genealogis antiqvis sic nominantvr, Amor Dolvs tmodvs Labor
Invidentia Fatvm Senectvs Mors Tenebrae Miseria Qverella Gratia Fravs
Pertinacia Parcae Hesperides Somnia; qvos omnis Erebo et Nocte natos fervnt.

»»

avt igitvr haec monstra probanda svnt avt prima illa tollenda.

“Qvid Apollinem Volcanvm Mercvrivin ceteros deos esse dices, de Hercvle
Aescvlapio Libero Castore Pollvce dvbitabis? at hi qvidem colvntvr aeqve atqve
illi, apvd qvosdam etiam mvlto magis. ergo hi dei svnt habendi mortalibvs nati
matribvs. Qvid Aristaevs qvi olivae dicitvr inventor Apollinis filivs, Thesevs qvi
Neptvni, reliqvi qvorvm patres di, non ervnt in deorvm nvmero? qvid qvorvm
matres? opinor etiam magis; vt enim [in] ivre civili qvi est matre libera liber est,
item ivre natvrae qvi dea matre est devs sit necesse est. itaqve Achillem
Astypalenses insvlani sanctissvme colvnt; qvi si devs est, et Orphevs et Rhesvs
di svnt Mvsa matre nati; nisi forte maritvmae nvptiae terrenis anteponvntvr. si

hi di non svnt, qvia nvsqvam colvntvr, qvo modo illi svnt?”

“vide igitvr ne virtvtibvs hominvm isti honores habeantvr non
immortalitatibvs; qvod tv qvoqve Balbe visvs es dicere. Qvo modo avtem potes,
si Latonam deam pvtas, Hecatam non pvtare, qvae matre Asteria est sorore
Latonae? an haec qvoqve dea est; vidimvs enim eivs aras delvbraqve in Graecia.
sin haec dea est, cvr non Evmenides? qvae si deae svnt, qvarvm et Athenis
fanvmst et apvd nos vt ego interpretor lvcvs Fvrinae, Fvriae deae svnt,

specvlatrices credo et vindices facinorvm et sceleris.”

“Quod si tales dei svnt vt rebvs hvmanis intersint, Natio qvoqve dea pvtanda
est, cvi cvm fana circvmimvs in agro Ardeati rem divinam facere solemvs; qvae
qvia partvs matronarvm tveatvr a nascentibvs Natio nominata est. ea si dea est,
di omnes illi qvi commemorabantvr a te, Honos Fides Mens Concordia, ergo
etiam Spes Moneta omniaqve qvae cogitatione nobismet ipsis possvmvs fingere.
qvod si veri simile non est, ne illvd qvidem est haec vnde flvxervnt. Qvid avtem
dicis, si di svnt illi qvos colimvs et accepimvs, cvr non eodem in genere Serapim
Isimqve nvmeremvs? qvod si facimvs, cvr barbarorvm deos repvdiemvs? boves
igitvr et eqvos, ibis accipitres, aspidas crocodilos pisces, canes lvpos facelis,
mvltas praeterea belvas in deorvm nvmervm reponemvs. qvae si reiciamvs, illa

qvoqve vnde haec nata svnt reiciemvs.”

“Quid deinde, Ino dea dvcetvr et AevxoBéa a Graecis a nobis Matvta dicetvr,
cvm sit Cadmi filia, Circe avtem et Pasiphae et Aceta e Perseide Oceani filia
natae patre Sole in deorvin nvmero non habebvntvr? qvamqvam Circen
qvoqve coloni nostri Cercienses religiose colvnt. ergo hanc deam dvcis: qvid
Medeae respondebis, qvae dvobvs <dis> avis Sole et Oceano Aeeta patre matre
Idyia procreata est, qvid hvivs Absyrtio fratri (qvi est apvd Pacvvivm Aegialevs,
sed illvd nomen vetervm litteris vsitativs)? qvi si di non svnt, vereor qvid agat

Ino; haec enim omnia ex eodem fonte flvxervnt.”

“An Amphiaravs erit devs et Trophonivs? nostri qvidem pvblicani, cvm essent
agri in Boeotia deorvm inmortalivim excepti lege censoria, negabant immortalis
esse vllos qvi aliqgvando homines fvissent. sed si svnt i di, est certe Erecthevs,
cvivs Athenis et delvbrvm vidimvs et sacerdotem. qvem si devm facimvs, qvid
avt de Codro dvbitare possvmvs avt de ceteris qvi pvgnantes pro patriae
libertate cecidervnt? qvod si probabile non est, ne illa qvidem svperiora vnde

haec manant probanda svnt.”

“Atqve in plerisqve civitatibvs intellegi potest avgendae virtvtis gratia, qvo
libentivs rei pvblicae cavsa pericvlvm adiret optimvs qvisqve, virorvm fortivm
memoriam honore deorvm immortalivm consecratam. ob eam enim ipsam

cavsam Erecthevs Athenis filiaeqve eivs in nvmero deorvm svnt, itemqve

Leonaticvm est delvbrvm Athenis qvod Aewxéptov nominatvr. Alabandenses
qvidem sanctivs Alabandvm colvat, a qvo est vrbs illa condita, qvam
qvemqvam nobilivm deorvm; apvd qvos non invrbane Stratonicvs vt mvlta,

cvm qvidam ei molestvs Alabandvm devm esse confirmaret Hercvlem negaret,

“ergo”™”

“inqvit “mihi Alabandvs tibi Hercvles sit iratys”. Illa avtem Balbe, qvae tv a
caelo astrisqve dvcebas, qvam longe serpant non vides: solem devm esse
lvnamqve, qvorvm altervm Apollinem Graeci alteram Dianam pvtant. qvod si
lvna dea est, ergo etiam Lvcifer ceteraeqve errantes nvmervm deorvm
optinebvnt; igitvr etiam inerrantes. cvr avtem arqvi species non in deorvm
nvmero reponatvr; est enim pvlcher (et ob eam speciem, qvia cavsam habeat
admirabilem, Thavmante dicitvr esse nata). cvivs si divina natvra est, qvid facies
nvbibvs; arcvs enim ipse e nvbibvs efficitvr qvodam modo coloratis; qvarvm vna
etiam Centavros peperisse dicitvr. qvod si nvbes rettvleris in deos, referendae
certe ervnt tempestates, qvae popvli Romani ritibvs consecratae svnt. €ergo
imbres nimbi procellac tvrbines dei pvtandi; nostri qvidem dvces mare

ingredientes inmolare hostiam flvctibvs consvervnt.”

“Iam si est Ceres a gerendo (ita enim dicebas), terra ipsa dea est (et ita habetvr;
qvae est enim alia Tellvs); sin terra, mare etiam, qvem Neptvnvm esse dicebas;
ergo et flvmina et fontes. itaqve et Fontis delvbrvm Masso ex Corsica dedicavit,
et in avgvrvm precatione Tiberinvm Spinonem Anemonem Nodinvm alia
propingvorvm flvminvm nomina videmvs. Ergo hoc avt in inmensvm serpet,
avt nihil horvm recipiemvs; nec illa infinita ratio svperstitionis probabitvr; nihil

ergo horvm probandvm est.”

“Dicamvs igitvr Balbe oportet contra illos etiam, qvi hos deos ex hominvm
genere in caelvm translatos non re sed opinione esse dicvnt, qvos avgvste omnes
sancteqve veneramvr. Principio Ioves tres nvmerant i qvi theologi nominantvr,
ex qvibvs primvm et secvndvm natos in Arcadia, altervim patre Aethere, ex qvo
etiam Proserpinam natam fervnt et Libervm, altervm patre Caelo, qvi genvisse

Minervam dicitvr, qvam principem et inventricem belli fervnt, tertivm

Cretensem Satvrni filivm, cvivs in illa insvla sepvlcrvm ostenditvr. Dioscoroe
etiam apvd Graios mvltis modis nominantvr: primi tres, qvi appellantvr
Anactes Athenis, ex rege love antiqvissimo et Proserpina nati Tritopatrevs
Evbvlevs Dionysvs, secvndi Iove tertio nati et Leda Castor et Pollvx; tertii
dicvntvr a non nvllis Alco et Melampvs teviolvs, Atrei filii, qvi Pelope natvs

fvit.”

“Iam Mvsae primae qvattvor [natae] Iove altero nata et Thelxinoet Aoede
Arche Melete, secvndae Iove tertio et Mnemosyne procreatae novem, tertiae
[Iove tertio] Piero natae et Antiopa, qvas Pieridas et Pierias solent poetae
appellare, isdem nominibvs et eodem nvmero qvo proxvmae svperiores.
Cvmgqve tv solem qvia solvs esset appellatvm esse dicas, Soles ipsi qvam mvlti a
theologis profervntvr. vavs eorvm Iove natvs nepos Actheris, alter Hyperione,
tertivs Volcano Nili filio, cvivs vibem Aegyptii volvnt esse eam qvae Heliopolis
appellatvr, qvartvs is qvem heroicis temporibvs Acantho Rhodi peperisse
dicitvr, <pater> Ialysi Camiri Lindi, vade Rhodii, qvintvs qvi Colchis fertvr

Aeetam et Circam procreavisse. Volcani item complvres:”

“primvs Caelo natvs, ex qvo et Minerva Apollinem evm cvivs in tvtela Athenas
antiqvi historici esse volvervnt, secvndvs [in] Nilo natvs Opas vt Aegyptii
appellant, qvem cvstodem esse Aegypti volvnt, tertivs ex tertio Iove et Ivnone,
qvi Lemni fabricae traditvr praefvisse, qvartvs Maemalio natvs, qvi tenvit

insvlas propter Siciliam qvae Volcaniae nominabantvr.”

“Mercvrivs vnvs Caelo patre Die matre natvs, cvivs obscenivs excitata natvra
traditvr qvod aspectv Proserpinae commotvs sit, alter Valentis et Phoronidis
filivs is qvi svb terris habetvr idem Trophonivs, tertivs Iove tertio natvs et Maia,
ex qvo et Penelopa Pana natvm fervnt, qvartvs Nilo patre, qvem Aegyptii nefas
habent nominare, qvintvs qvem colvnt Pheneatae, qvi Argvm dicitvr
interemisse ob eamqve cavsam Aegyptvm profvgisse atqve Aegyptiis leges et
litteras tradidisse: hvnc Aegyptii Theyt appellant, eodemqve nomine anni

primvs mensis apvd eos vocatvr.”

“Aescvlapiorvm primvs Apollinis, qvem Arcades colvnt, qvi specillvm invenisse
primvsqve volnvs dicitvr obligavisse, secvndvs secvndi Mercvri frater: is fvimine
percvssvs dicitvr hvmatvs esse Cynosvris; tertivs Arsippi et Arsinoae, qvi primvs
pvrgationem alvi dentisqve evolsionem vt fervnt invenit, cvivs in Arcadia non
longe a Lvsio flvmine sepvlcrvm et Ivevs ostenditvr. Apollinvm antiqvissimvs is
qvem pavlo antea e Volcano natvm esse dixi cvstodem Athenarvm, alter
Corybantis filivs natvs in Creta, cvivs de illa insvla cvm Iove ipso certamen
tvisse traditvr, tertivs Iove tertio natvs et Latona, qvem ex Hyperboreis Delphos
fervnt advenisse, qvartvs in Arcadia, qvem Arcades Nomionem appellant qvod

ab eo se leges fervnt accepisse.”

“Dianae item plvres, prima Iovis et Proserpinae, qvae pinnatvm Cvpidinem
genvisse dicitvr, secvnda notior qvam Jove tertio et Latona natam accepimvs;
tertiae pater Vpis traditvr Glavce mater: eam saepe Graeci Vpim paterno
nomine appellant. Dionysos mvltos habemys, primvm Iove et Proserpina
natvm, secvndvm Nilo, qvi Nysam dicitvr interemisse, tertivm Cabiro patre,
evmqve regem Asiae praefvisse dicvnt, cvi Sabazia svnt institvta, qvartvm Iove
et Lvna, cvi sacra Orphica pvtantvr confici, qvintvm Nyso natvm et Thyone, a

qvo trieterides constitvtae pvtantvr.”

“Venvs prima Caelo et Die nata, cvivs Eli delvbrvm vidimvs, altera spvma
procreata, ex qva et Mercvrio Cvpidinem secvndvm natvm accepimvs, tertia
Iove nata et Diona, qvae nvpsit Volcano, sed ex ea et Marte natvs Anteros
dicitvr, qvarta Syria Cyproqve concepta, qvae Astarte vocatvr, qvam Adonidi
nvpsisse proditvm est. Minerva prima qvam Apollinis matrem svpra diximvs,
secvnda orta Nilo, qvam Aegyptii Saietae colvnt, tertia illa qvam a Iove
generatam svpra diximvs, qvarta Iove nata et Coryphe Oceani filia, qvam
Arcades Kopiav nominant et qvadrigarvm inventricem fervnt, qvinta Pallantis,
qvae patrem dicitvr interemisse virginitatem svam violare conantem, cvi

pinnarvm talaria adfigvnt.”

“Cvpido primvs Mercvrio et Diana prima natvs dicitvr, secvndvs Mercvrio et
Venere secvnda, tertivs qvi idem est Anteros Marte et Venere tertia. Atqve haec
qvidem <et alia> eivs modi ex vetere Graeciae fama collecta svnt. qvibvs
intellegis resistendvm esse, ne pertvrbentvr religiones; vestri avtem non modo
haec non refellvnt vervim etiam confirmant interpretando qvorsvm qvidqve
pertineat.”

“Sed eo iam vnde hvc digressi svmvs revertamvr. Nvm censes igitvr svbtiliore

ratione opvs esse ad haec refellenda?”

“Nam mentem fidem spem virtvtem honorem victoriam salvtem concordiam
ceteraqve hvivs modi rervm vim habere videmvs non deorvm. avt enim in
nobismet insvnt ipsis, vt mens vt spes vt fides vt virtvs vt concordia, avt
optandae nobis svnt, vt honos vt salvs vt victoria; qvarvm rervm vtilitatem
video, video etiam consecrata simvlacra; qvare avtem in is vis deorvm insit tvm
intellegam cvm cognovero. qvo in genere vel maxime est fortvna nvmeranda,
qvam nemo ab inconstantia et temeritate seivnget, qvae digna certe non svnt

deo.”

“Iam vero qvid vos illa delectat explicatio fabvlarvm et enodatio nominvm?
exsectvm a filio Caelvm, vinctvm itidem a filio Satvrnvm, haec et alia generis
eivsdem ita defenditis, vt i qvi ista finxervnt non modo non insani sed etiam
tvisse sapientes videantvr. in enodandis avtem nominibvs qvod miserandvm sit
laboratis: “Satvrnvs qvia se satvrat annis, Mavors qvia magna vertit, Minerva
qvia minvit avt qvia minatvr, Venvs qvia venit ad omnia, Ceres a gerendo”.
qvam pericvlosa consvetvdo. in mvltis enim nominibvs haerebitis: qvid Veiovi
facies qvid Volcano? qvamqvam, qvoniam Neptvnvm a nando appellatvm
pvtas, nvllvim erit nomen qvod non possis vna littera explicare vnde dvctvm sit;

in qvo gqvidem magis tv mihi natare visvs es qvam ipse Neptvnvs.”
qvoq g q p p

“Magnam molestiam svscepit et minime necessariam primvs Zeno post
Cleanthes deinde Chrysippvs, commenticiarvm fabvlarvm reddere rationem,
vocabvlorvm cvr qvidqve ita appellatvm sit cavsas explicare. qvod cvm facitis

illvd profecto confitemini, longe aliter se rem habere atqve hominvm opinio sit;

eos enim qvi di appellantvr rervm natvras esse non figvras deorvm. Qvi tantvs
error fvit, vt perniciosis etiam rebvs non nomen deorvm tribveretvr sed etiam
sacra constitverentvr. Febris enim fanvm in Palatio et <Orbonae ad> aedem

Larvm et aram Malae Fortvnae Exqviliis consecratam videmvs.”

“Omnis igitvr talis a philosophia pellatvr error, vt, cvm de dis inmortalibvs
dispvtemvs, dicamvs digna dis inmortalibvs. de qvibvs habeo ipse qvid sentiam,
non habeo avtem qvid tibi adsentiar. Neptvnvm esse dicis animvm cvm
intellegentia per mare pertinentem, idem de Cerere; istam avtem intellegentiam
avt maris avt terrae non modo comprehendere animo sed ne svspicione qvidem
possvm attingere. itaqve alivnde mihi qvaerendvm est et vt esse deos et qvales

»

sint dii discere possim, qvalis tv eos esse vis [...]

“[...] videamvs ea qvae secvntvr, primvm deorvm<ne> prvdentia mvndvs
regatvr, deinde consvlantne di rebvs hvmanis. haec enim mihi ex tva partitione
restant dvo; de qvibvs si vobis videtvr accvrativs disserendvm pvto.”

““Mihi vero” inqvit Velleivs “valde videtvr; nam et maiora exspecto et is qvae
dicta svnt vehementer adsentior.””

“Tvm Balbvs “Interpellare te” inqvit “Cotta nolo, sed svmemvs tempvs alivd;

efficiam profecto vt fateare. sed [...]””

« [ ]
Cicero — — cvm mvlta dixisset qvae ad eversionem religionvm valerent, ait
tamen [Cotta] non esse illa vvlgo dispvtanda, ne svsceptas pvblice

religiones dispvtatio talis exstingvat (Lact. Inst. 2.3.2)”

“...]

addvci enim primvm hoc vt credamvs non possvmvs, immortalem illam
praestantissimamgqve natvram divisam esse per sexvs — — ante omnes
Tvllivs — — nvllam veritvs impietatis invidiam — — qvid svper tali

opinatione sentiret pietate cvin maiore monstravit (Arnob. Nat. 3.6)”

“I...]

deorvmne prvdentia mvndvs regatvr (v. 5)”

“[...] de commodorvm qvae capimvs copia”

“[...] de temporvm ordine caeliqve constantia”

“[...] de Chrysippi argvmentis, de domo pvlchra cvm pvlchritvdine mvndi
comparata, de totivs mvndi convenientia consensvqve de Zenonis
conclvsionibvs”

“[...] de vi ignea deqve eo calore ex qvo omnia generentvr”

“[...] nvm mvndvs vniversvs et sol et lvna et stellae sensvm ac mentem habeant
de sideribvs pastvs indigentibvs”

“[...] de natvra artificiose ambvlante”

“[...] mvndvm non aedificatvm sed a natvra conformatvm

[..]7

“Primvm igitvr non est probabile eam materiam rervin vnde omnia orta svnt
esse divina providentia effectam, sed et habere et habvisse vim et natvram svam.
vt igitvr faber cvim qvid aedificatvrvs est non ipse facit materiam sed vtitvr ea
qvae sit parata, ﬁctorqve item cera, sic isti providentiae divinae materiam
praesto esse oportvit non qvam ipse faceret sed qvam haberet paratam. qvod si
materia non est a deo facta, ne terra qvidem et aqva et aer et ignis a deo factvs
est.
[.]”

“cvr, si omnia devs hominvm cavsa fecerit, etiam mvlta contraria et inimica
<et> pestifera nobis reperiantvr tam in maria qvam in terra. [10] qvod Stoici
veritatem non perspicientes ineptissime reppvlervnt. aivnt enim mvlta esse in
gignentibvs et in nvmero animalivm qvorvm adhvc lateat vtilitas, sed eam
processv tem- porvm inventviri, sicvt iam mvlta prioribvs saecvlis incognita
necessitas et vsvs invenerit. [11] qvae tandem vtilitas potest in mvribvs in blattis
in serpentibvs re- periri, qvac homini molesta et perniciosa svnt? an medicina in
his aliqva latet? qvae si est, inveniatvr aliqvando, nempe adversvs mala, cvim id
illi qveran- tvr, esse omnino malvm. [12] viperam fervnt exvstam in cineremqve
dilapsam mederi eivsdem bestiae mor- svi: qvanto melivs fverat eam prorsvs

non esse qvam remedivm contra se ab ea ipsa desiderari. (Lact. ira 13.9-12)

devs avt vvlt tollere mala et non potest, avt potest et non vvlt, avt neqve vvlt
neqve potest, avt et vvlt et potest. [21] vvlt et non potest, inbecillvs est, qvod in
devm non cadi, si potest et non vvlt, invidvs, qvod aeqve alienvm est a deo; si
neqve vvlt neqve potest, et invidvs et inbecillvs est ideoqve nec devs; si et vvlt et
potest, qvod solvin deo convenit, vade ergo svnt mala avt cvr illa non tollit?
(Lact. ira 13.20-21)

[.]

homines omnibvs bestiis antecedvnt (Diom. GL. 1.313.10)

[..]7

“homines omnibvs bestiis antecedvnt

[..]7

“neqvaqvam istvc istac ibit; magna inest certatio.
nam vt ego illi svpplicarem tanta blandiloqventia,

ni ob rem:”

“parvmne ratiocinari videtvr et sibi ipsa nefariam pestem machinari? illvd vero
qvam callida ratione:

qvi volt qvod volt, ita dat se res vt operam dabit,

qvi est versvs omnivm seminator malorvm.

ille traversa mente mihi hodie tradidit repagvla,
qvibvs ego iram omnem reclvdam atqve illi perniciem dabo,

mihi maerores illi Ivctvm, exitivm illi exilivm mihi.
hanc videlicet rationem, qvam vos divino beneficio homini solvm tribvtam

dicitis, bestiae non habent;”

“videsne igitvr qvanto mvnere deorvm simvs adfecti? Atqve eadem Medea
patrem patriamqve fvgiens,

postqvam pater

adpropinqvat iamqve paene vt conprehendatvr parat,
pvervm interea obtrvncat membraqve articvlatim dividit
perqve agros passim dispergit corpvs: idea gratia

vt, dvm nati dissipatos artvs captaret parens,

ipsa interea effvgeret, illvm vt maeror tardaret seqvi,

sibi salvtem vt familiari pareret parricidio.”

“hvic vt scelvs sic ne ratio qvidem defvit. Qvid ille fvnestas epvlas fratri
conparans nonne versat hvc et illve cogitatione rationem:

maior mihi moles, maivs miscendvmst malvm,

qvi illivs acerbvm cor contvndam et conprimam.
Nec tamen ille ipse est praeterevndvs,

qvi non sat habvit conivgem inlexe in stvprvm,
de qvo recte et verissyme loqvitvr Atrevs:

qvod re in symma svmmvm esse arbitror
periclvm, matres coinqvinari regias,

contaminari stirpem, admisceri genvs.
atid ipsvm qvam callide, qvi regnvm advlterio qvaereret:

»

“addo” inqvit “hvc, qvod mihi portento caelestvm pater

“prodigivm misit, regni stabilimen mei,”
“agnvm inter pecvdes avrea clarvm coma”
“qvondam Thyestem clepere avsvm esse e regia,”

%

“[a] qva in re adivtricem conivgem cepit sibi.

“videtvrne symma inprobitate vsvs non sine svmma esse ratione? Nec vero
scaena solvm referta est his sceleribvs sed mvlto vita commvnis paene maioribvs.
sentit domvs vnivs cvivsqve sentit forvm, sentit cvria campvs socii provinciae,
vt qvem ad modvm ratione recte fiat sic ratione peccetvr, altervmqve et a pavcis
et raro, altervm et semper et a plvrimis, vt sativs fverit nvllam omnino nobis a

dis immortalibvs datam esse rationem qvam tanta cvim pernicie datam. vt

vinvm aegrotis, qvia prodest raro nocet saepissime, melivs est non adhibere
omnino qvam spe dvbiae salvtis in apertam perniciem incvrrere, sic havd scio
an melivs fverit hvmano generi motvm istvm celerem cogitationis acvmen
sollertiam, qvam rationem vocamvs, qvoniam pestifera sit mvltis admodvm

pavcis salvtaris, non dari omnino qvam tam mvnifice et tam large dari.”

“Qvam ob rem si mens volvntasqve divina idcirco consvlvit hominibvs qvod is
est largita rationem, is solis consvlvit qvos bona ratione donavit, qvos videmvs si
modo vlli sint esse perpavcos. non placet avtem pavcis a diis inmortalibvs esse
consvltvm; seqvitvr ergo vt nemini consvltvm sit.”

“Hvic loco sic soletis occvrrere: non idcirco non optvme nobis a dis esse
provisvm, qvod mvlti eorvm beneficio perverse vterentvr; etiam patrimoniis
mvltos male vti, nec ob eam cavsam eos beneficivm a patribvs nvllvm habere.
Qvisqvam istvc negat, avt qvae est in collatione ista similitvdo? nec enim
Hercvli nocere Deianira volvit cvm ei tvnicam sangvine Centavri tinctam dedit,
nec prodesse Pheraeo Iasoni is qvi gladio vomicam eivs apervit, qvam sanare
medici non potverant. mvlti enim et cvm obesse vellent profvervnt et cvm
prodesse oftvervnt; ita non fit ex eo qvod datvr vt volvntas eivs qvi dederit

appareat, nec si is qvi accepit bene vtitvr idcirco is qvi dedit amice dedit.”

“Quvae enim libido qvae avaritia qvod facinvs avt svscipitvr nisi consilio capto
avt sine animi motv et cogitatione di est ratione perﬁcitvr; nam omnis opinio
ratio est, et qvidem bona ratio si vera, mala avtem si falsa est opinio. sed a deo
tantvm rationem habemvs, si modo habemvs, bonam avtem rationem avt non
bonam a nobis. Non enim vt patrimonivm relinqvitvr sic ratio est homini
beneficio deorvm data; qvid enim potivs hominibvs dii dedissent si is nocere
volvissent, inivstitiae avtem intemperantiae timiditatis qvae semina essent si is
vitiis ratio non svbesset?”

“Medea modo et Atrevs commemorabatvr a nobis, heroicae personae inita

svbdvctaqve ratione nefaria scelera meditantes.”

“qvid levitates comicae parvmne semper in ratione versantvr? parvmne
svbtiliter dispvtat ille in Evnvcho:

qvid igitvr faciam?

exclvsit, revocat; redeam? non si me obsecret.

ille vero in Synephebis Academicorvm more contra commvnem opinionem
non dvbitat pvgnare ratione, qvi “in amore svmmo svmmagqve inopia
svave” esse dicit

parentem habere avarvm inlepidvm in liberos
difficilem, qvi te nec amet nec stvdeat tvi,”

“atqve hvic incredibili sententiae rativncvlas svggerit:

avt tv illvm frvety fallas avt per litteras

avertas aliqvod nomen avt per servolvm

percvtias pavidvrn; postremo a parco patre

qvod svmas, qvanto dissipes libentivs;
idemqve facilem et liberalem patrem incommodvm esse amanti filio dispvtat:

qvem neqve qvo pacto fallam nec qvid inde avferam

nec qvem dolvm ad evm avt machinam commoliar

scio qvicqvam: ita omnes meos dolos fallacias

praestrigias praestrinxit commoditas patris.

qvid ergo isti doli, qvid machinae, qvid fallaciae praestrigiaeqve nvm sine
ratione esse potvervnt? o praeclarvm mvnvs deorvm; vt Phormio possit
dicere:

cedo senem; iam instrvcta svnt mihi in corde consilia omnia.”

“Sed exeamvs e theatro, veniamvs in forvm. sessvm it praetor. qvid vt ivdicetvr?
qvi tabvlarivm incenderit. qvod facinvs occvltivs: at se Q. Sosivs splendidvs
eqves Romanvs ex agro Piceno fecisse confessvs est. qvi transscripserit tabvlas

pvblicas: id qvoqve L. Alenvs fecit, cvm chirographvm sex primorvm imitatvs

est; qvid hoc homine sollertivs? cognosce alias qvaestiones, avri Tolossani
conivrationis Ivgvrthinae; repete svperiora: Tvbvli de pecvnia capta ob rem
ivdicandam; posteriora: de incestv rogatione Pedvcaea; tvm haec cotidiana: sicae
venena pecvlatvs, testamentorvm etiam lege nova qvaestiones. inde illa actio
“ope consilioqve tvo fvrtvm aio factvm esse”, inde tot ivdicia de fide mala,
tvtelae mandati pro socio fidvciae, reliqgva qvae ex empto avt vendito avt
condvcto avt locato contra fidem fivng, inde ivdicivm pvblicvm rei privatae lege
Laetoria, inde everricvlvm malitiarvm omnivm ivdicivm de dolo malo, qvod C.
Aqpvillivs familiaris noster protvlit, qvem dolvm idem Aqyillivs tvim teneri pvtat

cvm alivd sit simvlatvm alivd actvm.”

“Hanc igitvr tantam a dis inmortalibvs arbitramvr malorvim sementim esse
factam? si enim rationem hominibvs di dedervnt, malitiam dedervnt; est enim
malitia versvta et fallax ratio nocendi; idem etiam di fravdem dedervnt facinvs
ceteraqve qvorvm nihil nec svscipi sine ratione nec effici potest. Vtinam igitvr,
vtilla anvs optat

ne in nemore Pelio secvribvs
caesae accidissent abiegnae ad terram trabes

sic istam calliditatem hominibvs di ne dedissent, qva perpavci bene vtvntvr,
qvi tamen ipsi saepe a male vtentibvs opprimvntvr, innvmerabiles avtem
improbe vtvntvr, vt donvm hoc divinvm rationis et consilii ad fravdem

hominibvs non ad bonitatem impertitvm esse videatvr.”

“Sed vrgetis identidem hominvm esse istam cvlpam non deorvm. Vt si medicvs
gravitatem morbi, gvbernator vim tempestatis accvset; etsi hi qvidem
homvnevli, sed tamen ridicvli: “qvis enim te adhibvisset” dixerit qvispiam “si
ista non essent”. contra devm licet dispvtare liberivs: “in hominvm vitiis ais esse
cvlpam: eam dedisses hominibys rationem qvae vitia cvlpamqve exclvderet”.
Vbi igitvr locvs fvit errori deorvim? nam patrimonia spe bene tradendi
relinqvimvs, qva possvmvs falli; devs falli qvi potvit? an vt Sol in cvrrvm qvom
Phaethontem filivm svstvlit, avt Neptvnvs cvm Thesevs Hippolytvm perdidit,

cvm ter optandi a Neptvno patre habvisset potestatem:”

“poetarvm ista svnt, nos avtem philosophi esse volvmvs, rervim avctores non
fabvlarvm. atqve hi tamen ipsi di poetici, si scissent perniciosa fore illa filiis,
peccasse in beneficio pvtarentvr. Et si vervm est qvod Aristo Chivs dicere
solebat, nocere avdientibvs philosophos is qvi bene dicta male interpretarentvr
(posse enim asotos ex Aristippi, acerbos e Zenonis schola exire)—prorsvs, si qvi
avdiervnt vitiosi essent discessvri, qvod perverse philosophorvm dispvtationem

interpretarentvr, tacere praestaret philosophis qvam iis qvi se avdissent nocere;”

“sic, si homines rationem bono consilio a dis immortalibvs datam in fravdem
malitiamqve convertvnt, non dari illam qvam dari hvmano generi melivs fvit.
Vt si medicvs sciat evm aegrotvim, qvi ivssvs sit vinvm svmere, meracivs
svmptvrvm statimqve peritvrvm, magna sit in cvlpa, sic vestra ista Providentia
reprendenda, qvae rationem dederit is qvos scierit ea perverse et inprobe
vssvros. Nisi forte dicitis eam nescisse. Vtinam qvidem; sed non avdebitis, non

enim ignoro qvanti eivs nomen pvtetis.”

“Sed hic qvidem locvs conclvdi iam potest. nam si stvltitia consensv omnivm
philosophorvm maivs est malvm qvam si omnia mala et fortvnae et corporis ex
altera parte ponantvr, sapientiam avtem nemo adseqvitvr, in svmmis malis
omnes svmys, qvibvs vos optvme consvltvim a dis inmortalibvs dicitis. nam vt
nihil interest vtrvm nemo valeat an nemo possit valere, sic non intellego qvid

intersit vtrvim nemo sit sapiens an nemo esse possit.”

“Ac nos qvidem nimis mvlta de re apertissyma; Telamo avtem vno versv totvm
locvm conficit cvr di homines neglegant:

nam si cvrent, bene bonis sit, male malis; qvod nvnc abest.

debebant illi qvidem omnis bonos efficere, si qvidem hominvm generi

consvlebant;”

“sin id minvs, bonis qvidem certe consvlere debebant. Cvr igitvr dvo Scipiones
fortissimos et optimos viros in Hispania Poenvs oppressit, cvr Maximvs extvlit
filivm consvlarem, cvr Marcellvm Annibal interemit, cvr Pavlvm Cannae

svstvlervnt, cvr Poenorvm crvdelitati Regvli corpvs est praebitvm, cvr

Africanvm domestici parietes non texervnt? Sed haec vetera et alia permvlta;

propiora videamvs. cvr avvncvlvs mevs vir innocentissvmvs idemqve

doctissvmvs P. Ruvtilivs in exilio est, cvr sodalis mevs interfectvs domi svae
pl

Drvsvs, cvr temperantiae prvdentiaeqve specimen ante simvlacrvm Vestae

pontifex maximvs est Q. Scaevola trvcidatvs, cvr ante etiam tot civitatis

principes a Cinna interempti, cvr omnivm perfidiosissimvs C. Marivs Q.

Catvlvm praestantissvma dignitate virvm mori potvit ivbere?”

“Dies deficiat si velim nvmerare qvibvs bonis male evenerit, nec minvs si
commemorem qvibvs improbis optime. Cvr enim Marivs tam feliciter
septimvm consvl domi svae senex est mortvvs, cvr omnivm crvdelissimvs tam
div Cinna regnavit? “At dedit poenas.” Prohiberi melivs fvit impediriqve ne tot
svmmos viros interficeret qvam ipsvm aliqvando poenas dare. Symmo crvciatv
svpplicioqve Q. Varivs homo importvnissvmvs periit; si qvia Drvsvm ferro
Metellvm veneno svstvlerat, illos conservari melivs fvit qvam poenas sceleris
Varivm  pendere. Dvodeqvadraginta Dionysivs tyrannvs annos  fvit

opvlentissvmae et beatissvmae civitatis;”

“qvam mvltos ante hvnc in ipso Graeciae flore Pisistratvs. “At Phalaris, at
Apollodorvs poenas svstvlit.” Mvltis qvidem ante crvciatis et necatis. Et
pracdones mvlti saepe poenas dant, nec tamen possvmvs dicere non plvris
captivos acerbe qvam praedones necatos. Anaxarchvm Democritevm a Cyprio
tyranno excarnificatvm accepimvs, Zenonem Eleatem in tormentis necatvm;
qvid dicam de Socrate, cvivs morti inlacrimare soleo Platonem legens? Videsne

igitvr deorvm ivdicio, si vident res hvmanas, discrimen esse svblatvm?”

“Diogenes qvidem Cynicvs dicere solebat Harpalvm, qvi temporibvs illis
praedo felix habebatvr, contra deos testimonivm dicere, qvod in illa fortvna
tam div viveret. Dionysivs, de qvo ante dixi, cvim fanvm Proserpinae Locris
expilavisset, navigabat Syracvsas; isqve cvim secvndissvmo vento cvrsvm teneret,
ridens “videtisne” inqvit “amici qvam bona a dis inmortalibvs navigatio
sacrilegis detvr”. atqve homo acvtyvs cvm bene planeqve percepisset, in eadem

sententia perseverabat. qvi qvom ad Peloponnesvm classem appvlisset et in

fanvm venisset Iovis Olympii, avrevm ei detraxit amicvlvm grandi pondere, qvo
Iovem ornarat e manvbiis Carthaginiensivm tyrannvs Gelo, atqve in eo etiam
cavillatys est aestate grave esse avrevm amicvlvm hieme frigidvm, eiqve lanevm
pallivm iniecit, cvm id esse ad omne anni tempvs diceret. idemqve Aescvlapi
Epidavri barbam avream demi ivssit; neqve enim convenire barbatvm esse

filivm, cvm in omnibvs fanis pater imberbis esset.”

“fam mensas argenteas de omnibvs delvbris ivssit avferri, in qvibvs qvod more
veteris Graeciae inscriptvm esset “bonorvm deorvm?”, vti se eorvim bonitate
velle dicebat. idem Victoriolas avreas et pateras coronasqve, qvae simvlacrorvm
porrectis manibvs svstinebantvr, sine dvbitatione tollebat eagve se accipere non
avferre dicebat; esse enim stvltitiam a qvibvs bona precaremvr ab is
porrigentibvs et dantibvs nolle svmere. evndemqve fervnt haec qvae dixi svblata
de fanis in forvm protvlisse et per praeconem vendidisse exactaqve pecvnia
edixisse vt qvod qvisqve a sacris haberet id ante diem certam in syvm qvicqve
fanvm referret: ita ad impietatem in deos in homines adivnxit inivriam. Hvnc
igitvr nec Olympivs Ivppiter fvlmine percvssit nec Aescvlapivs misero
divtvrnoqve morbo tabescentem interemit, atqve in svo lectvlo mortvys in
Ttyrannidis rogvm inlatvs est, eamqve potestatem, qvam ipse per scelvs erat

nanctvs, qvasi ivstam et legitimam hereditatis loco filio tradidit.”

“Invita in hoc loco versatvr oratio, videtvr enim avctoritatem adferre peccandi;
recte videretvr, nisi et virtvtis et vitiorvm sine vlla divina ratione grave ipsivs
conscientiae pondvs esset, qva svblata iacent omnia. vt enim nec domvs nec res
pvblica ratione qvadam et disciplina dissignata videatvr, si in ea nec recte factis
praemia extent vlla nec svpplicia peccatis, sic mvndi divina in homines
moderatio profecto nvlla est, si in ea discrimen nvllvm est bonorvm et

malorvm.”

““At enim minora di neglegvnt, neqve agellos singvlorvm nec viticvlas
perseqvvntvr, nec, si vredo avt grando cvipiam nocvit, id Iovi
animadvertendvm fvit; ne in regnis qvidem reges omnia minima cvrant”: sic

enim dicitis. Qvasi ego pavlo ante de fvndo Formiano P. Ruvtili sim qvestvs non

de amissa salvte. Atqve hoc qvidem omnes mortales sic habent, externas
commoditates, vineta segetes oliveta, vbertatem frvgvm et frvctvvm, omnem
deniqve commoditatem prosperitatemqve vitae a dis se habere; virtvtem avtem

nemo vmqvam acceptam deo rettvlit.”

“nimirvm recte; propter virtvtem enim ivre lavdamvr et in virtvte recte
gloriamvr; qvod non contingeret, si id donvm a deo non a nobis haberemvs. at
vero avt honoribvs avcti avt re familiari, avt si alivd qvippiam nacti svmvs
fortviti boni avt depvlimvs mali, tvm dis gratias agimvs, tvm nihil nostrae lavdi
adsvmptvm arbitramvr. nvm qvis qvod bonvs vir esset gratias dis egit vmqvam?
at qvod dives qvod honoratvs qvod incolvmis, Iovemqve optimvm et maximvm
ob eas res appellant, non qvod nos ivstos temperantes sapientes efficiat, sed

qvod salvos incolvmis opvlentos copiosos;”

“neqve Hercvli qvisqvam decvmam vovit vmqvam, si sapiens factvs esset—
qvamqvam Pythagoras, cvm in geometria qviddam novi invenisset, Mvsis
bovem immolavisse dicitvr; sed id qvidem non credo, qvoniam ille ne Apollini
qvidem Deli hostiam immolare volvit, ne aram sangvine aspergeret. ad rem
avtem vt redeam, ivdicivm hoc omnivm mortalivm est, fortvnam a deo
petendam, a se ipso svmendam esse sapientiam. qvamvis licet Menti delvbra et
Virtvti et Fidei consecremvs, tamen haec in nobis ipsis sita videmvs; spei salvtis
opis victoriae facvltas a dis expetenda est.”

“Inproborvm igitvr prosperitates secvndaeqve res redargvvnt, vt Diogenes

dicebat, vim omnem deorvm ac potestatem.”

““At non nvmqvam bonos exitvs habent boni.” Eos qvidem arripimvs
adtribvimvsqve sine vlla ratione dis inmortalibvs. at Diagoras cvm
Samothracam venisset Athevs ille qvi dicitvr, atqve ei qvidam amicvs “tv, qvi
deos pvtas hvmana neglegere, nonne animadvertis ex tot tabvlis pictis, qvam
mvlti votis vim tempestatis effvgerint in portvimqve salvi pervenerint”, “ita fit”
inqvit, “illi enim nvsqvam picti svnt qvi navfragia fecervnt in mariqve
periervnt”. idemqve, cvm ei naviganti vectores adversa tempestate timidi et

perterriti dicerent non inivria sibi illvd accidere qvi illvm in eandem navem

recepissent, ostendit eis in eodem cvrsv mvltas alias laborantis qvaesivitqve nvm
etiam in is navibvs Diagoram vehi crederent. Sic enim res se habet, vt ad
prosperam adversamve fortvnam qvalis sis avt qvem ad modvm vixeris nihil

intersit.”

““Non animadvertvnt” inqvit “omnia di, ne reges qvidem”. Qvid est simile;
reges enim si scientes praetermittvnt, magna cvlpa est; at deo ne excvsatio
qvidem est inscientiae. Qvem vos praeclare defenditis, cvim dicitis eam vim
deorvm esse, vt etiam si qvis morte poenas sceleris effvgerit expetantvr eae
poenae a liberis a nepotibvs a posteris. O miram aeqvitatem deorvm: ferretne
civitas vlla latorem istivs modi legis, vt condemnaretvr filivs avt nepos, si pater
avt avvs deliqvisset?
qvinam Tantalidarvm internecioni modvs
paretvr, avt qvaenam vmgqvam ob mortem Myrtili

poenis lvendis dabitvr satias svpplici?”

“Vtrvm poetae Stoicos depravarint an Stoici poetis dederint avctoritatem non
facile dixerim; portenta enim ab vtrisqve et flagitia dicvntvr. neqve enim qvem
Hipponactis iambvs laeserat avt qvi erat Archilochi versv volneratvs a deo
immissvm dolorem non conceptvm a se ipso continebat, nec cvm Aegisthi
libidinem avt cvm Paridis videmvs a deo cavsam reqvirimvs, cvm cvlpae paene
vocem avdiamvs, nec ego mvltorvm aegrorvm salvtem non ab Hippocrate
potivs qvam ab Aescvlapio datam ivdico, nec Lacedaemoniorvm disciplinam
dicam vmqvam ab Apolline potivs Spartae qvam a Lycvrgo datam. Critolavs
inqvam evertit Corinthvm, Carthaginem Asdrvbal; hi dvo illos ocvlos orae
maritvmae effodervnt, non iratvs aliqvi, qvem omnino irasci posse negatis,

devs.”

“At svbvenire certe potvit et conservare vrbis tantas atqve talis; vos enim ipsi
dicere soletis nihil esse qvod devs efficere non possit, et qvidem sine labore vllo;
vt enim hominvm membra nvlla contentione mente ipsa ac volvntate
moveantvr, sic nvmine deorvm omnia fingi moveri mvtariqve posse. neqve id

dicitis svperstitiose atqve aniliter sed physica constantiqve ratione; materiam

enim rervm, ex qva et in qva omnia sint, totam esse flexibilem et
commvtabilem, vt nihil sit qvod non ex ea qvamvis svbito fingi convertiqve
possit, eivs avtem vniversae fictricem et moderatricem divinam esse
providentiam; haec igitvr qvocvmqve se moveat, efficere posse qvicqvid velit.
Itagve avt nescit qvid possit, avt neglegit res hvmanas, avt qvid sit optimvm non

potest ivdicare.”

““Non cvrat singvlos homines.” Non mirvm: ne civitates qvidem; non eas: ne
nationes qvidem et gentis. qvod si has etiam contemnet, qvid mirvm est omne
ab ea genvs hvmanvm esse contemptvm?”

“Sed qvo modo idem dicitis non omnia deos perseqvi, idem voltis a diis
inmortalibvs hominibvs dispertiri ac dividi somnia (idcirco haec tecvm, qvia
vestra est de somniorvm veritate sententia), atqve idem etiam vota svscipi dicitis
oportere? Nempe singvli vovent, avdit igitvr mens divina etiam de singvlis;
videtis ergo non esse eam tam occvpatam qvam pvtabatis. Fac esse distentam,
caelvm versantem terram tventem maria moderantem: cvr tam mvltos deos
nihil agere et cessare patitvr, cvr non rebvs hvmanis aliqvos otiosos deos
praeficit, qvi a te Balbe innvmerabiles explicati svnt?”

“Haec fere dicere habvi de natvra deorvm, non vt eam tollerem sed vt

intellegeretis qvam esset obscvra et qvam difficiles explicatvs haberet.”

Qvae cvm dixisset, Cotta finem. Lvcilivs avtem “Vehementivs” inqvit “Cotta tv
qvidem invectvs es in eam Stoicorvm rationem qvae de providentia deorvm ab
illis sanctissvme et prvdentissyme constitvta est. sed qvoniam advesperascit,
dabis nobis diem aliqvem vt contra ista dicamvs. est enim mihi tecvm pro aris et
focis certamen et pro deorvm templis atqve delvbris proqve vrbis mvris, qvos
vos pontifices sanctos esse dicitis diligentivsqve vrbem religione qvam ipsis

moenibvs cingitis; qvae deseri a me, dvim qvidem spirare potero, nefas ivdico.”

Tvm Cotta: “Ego vero et opto redargvi me Balbe, et ea qvae dispvtavi disserere
malvi qvam ivdicare, et facile me a te vinci posse certo scio.”
“Quippe” inqvit Velleivs “qvi etiam somnia pvtet ad nos mitti ab Iove, qvae ipsa

tamen tam levia non svnt qvam est Stoicorvm de natvra deorvm oratio.”

123



Haec cvm essent dicta, ita discessimvs, vt Velleio Cottae dispvtatio verior, mihi

Balbi ad veritatis similitvdinem videretvr esse propensior.

